
Mensahe ng Gobernador
Hanbuk ng Tsuper sa California

Mga Kapwa Taga-California:

Sa taong ito, nakagawa tayo ng malaking 
pagsulong upang gawing mas payak at mas 
mabisa ang Kagawaran ng Sasakyang De-Motor 
at gawin ito na mas matugunin sa inyong 
mga pangangailangan.

Nagagamit na ngayon ng mga taga-California 
ang Internet sa pagpapanibagong-bisa ng mga 
lisensiya at mga pagpaparehistro ng sasakyan. 
Ang may-awtomasyon na sistema ng DMV ay 
nagbibigay sa inyo ng kakayahan na ayusin 
ang inyong pagpaparehistro o itakda ang 
pakikipagtipan, at ang mga oras ng paghihintay 
sa mga lokal na opisina at ang mga abalang tunog 
sa telepono ay nabawasan. Ang iba pang mga 
kasiya-siyang pagbabago ay nakaplano para sa 
mga darating na buwan.

Mangyaring patuloy na magmaneho nang 
responsable at isuot ang inyong mga sinturong 
pangkandungan at pambalikat, tiyakin na 
ginagawa rin ito ng inyong mga pasahero, at 
huwag gagamit ng droga o iinom ng alkohol 
bago kayo magmaneho. Mahalaga na ang bawat 
isa sa atin ay nagmamaneho nang makatwiran 
at nagsasanggalang. Makakapagsimula kayo sa 
pamamagitan ng buklet na ito—ang natitira ay 
nasa inyong pagpapasiya. Salamat po sa pagtulong 
ninyo na gawin ang California na mas mabuti 
at mas ligtas na lugar upang magpalaki ng ating 
mga pamilya.

Matapat,

Arnold Schwarzenegger



Huwag
Pumunta

Maraming transaksiyon ng DMV na 
magagawa sa Internet.

Magpanibagong-bisang pagpaparehistro 
ng iyong sasakyan

Magpanibagong-bisa ng iyong 
lisensiya ng tsuper

Kumuha ng halimbawang 
iksamen para sa lisensiya 
ng tsuper

Umorder ng mga plaka ukol sa 
espesyal na interes

Makipagtipan (maliban sa mga iksamen sa 
pagmamaneho)

Magbayad ng ilang mga sitasyon sa trapiko

Humanap ng mga sagot sa iyong mga katanungan

Kumuha ng mga porma, polyeto, at hanbuk

Huwag PUMILAHuwag

Maraming transaksiyon ng DMV na 

Huwag PUMILA
ONLINE!



…tumawag sa
1-800-921-1117

at gamitin ang Sistema ng 
Pagkilala ng Boses (Voice 

Recognition System) upang:

Makipagtipan 
(maliban sa mga iksamen 
sa pagmamaneho) 

Magpanibagong-bisa ng pagpaparehistro 
ng iyong sasakyan 

…o 
1-800-777-0133 upang: 

Makipagtipan para sa iksamen sa 
pagmamaneho (sa pagitan ng 8-5 
Lunes-Biyernes 9-5 Miyerkules)

… o gamitin ang 
May-awtomasyong 

Sistema (Automated 
System) upang:

Kumuha ng mga porma, 
polyeto, at hanbuk

Makinig sa pangkalahatang impormasyon

Alamin ang mga lokasyon ng 
opisina, mga oras, at mga 
direksyon sa pagmamaneho

PUMILA
ONLINE!

Ito ay maikling kabuuran ng mga 
iniaatas sa pagpaparehistro ng sasakyan 
sa California. Bisitahin ang website ng 
Kagawaran ng mga Sasakyang De-Motor 
(Department of Motor Vehicles [DMV]) 
para sa detalyadong impormasyon.

MGA SASAKYAN SA CALIFORNIA
Kapag bumili kayo ng isang bago o 
nagamit nang sasakyan mula sa isang 
lisensiyadong tagabenta sa California, 
ang tagabenta ay kumukulekta ng 
buwis sa pagbebenta at mga bayad 
upang iparehistro at gawan ng titulo ang 
sasakyan.

Dinadala ng tagabenta ang mga bayad at 
dokumento sa DMV at nagbibigay sa iyo 
ng isang pansamantalang pahintulot na 
magpatakbo. Karaniwan sa loob ng anim 
hanggang walong linggo pagkaraan ng 
petsa ng iyong pagbili, tatanggap ka ng 
isang kard ng pagpaparehistro (registration 
card), mga plaka, mga idinidikit, at isang 
Sertipiko ng Titulo (Certificate of Title), 
kung angkop.

Kung ikaw ay kumuha o bumili ng 
sasakyan mula sa isang pribadong partido, 
dapat mong ilipat ang pag-aari sa loob ng 
10 araw. Isumite ang mga sumusunod 
sa DMV:

• Isang angkop na pinatibayan at 
kinumpletong Sertipiko ng Titulo o 
Aplikasyon para sa Kopyang Titulo 
(Application for Duplicate Title 
[REG 227]).

• Sertipikasyon ukol sa ulap-usok (Smog 
certification) na ipinagkaloob ng 
nagbenta, kung iniaatas.

• Kabayaran sa buwis sa paggamit, 
kung iniaatas.

• Pahayag ng Pagsisiwalat ng Milyahe 
sa Odometro (Odometer Mileage 
Disclosure statement), kung angkop.

• Mga angkop na bayad sa DMV.

Kapag ikaw ay nagbenta o naglipat ng 
isang sasakyan, iulat ito sa DMV sa loob ng 

5 araw sa porma ng Paunawa ng Paglipat at 
Pag-aalis ng Liabilidad (Notice of Transfer 
and Release of Liability [REG 138]). 
Sagutan ang buong porma at ilagay ang 
pangalan at tirahan ng bumili at ang petsa 
na ibinenta o inilipat mo ang sasakyan. 
Ipadala ito sa direksiyon na nakalagay 
sa porma.

MGA SASAKYANG GALING SA LABAS 
NG CALIFORNIA
Ang mga sasakyang nakarehistro sa ibang 
estado o ibang bansa ay dapat iparehistro sa 
California sa loob ng 20 araw pagkaraang 
maging residente ka o makakuha ng 
trabaho. (Tingnan ang pahina 1)

Ang mga di-residenteng tauhan ng militar 
at ang kanilang mga asawa ay maaaring 
magpatakbo ng kanilang mga sasakyan 
sa California na may mga balidong plaka 
ng estado o hanggang mapaso ang mga 
plakang inisyu mula sa kanilang huling 
pinaglingkurang istasyon. Maaari nilang 
ipabago ang pagpaparehistro sa kanilang 
pinanggalingang estado bago ito mapaso o 
iparehistro ang sasakyan sa California.

Ang mga aytem na kailangan upang 
iparehistro ang anumang sasakyang galing 
sa labas ng estado ay:

• Sinagutan at pinirmahang Aplikasyon 
para sa Pagpaparehistro (Application 
for Title or Registration [REG 343]).

• Pagpapatotoo ng sasakyan na sinagutan 
ng DMV o isang empleyado ng klab 
ng awto.

• Titulo mula sa labas ng estado at/
o pinakahuling inisyung kard ng 
pagpaparehistro mula sa labas ng estado, 
kung ang titulo ay hindi isinumite.

• Sertipikasyon ukol sa ulap-usok (1976 
at mga mas bagong sasakyan lamang).

• Sertipiko ng timbang para sa mga 
sasakyang pangkomersiyo lamang.

• Angkop na bayad sa DMV at buwis sa 
paggamit, kung angkop.

• Sinagutang pahayag ng Pagsisiwalat ng 
Milyahe sa Odometro, kung angkop.

MGA INIAATAS SA PAGPAPAREHISTRO NG SASAKYAN

IMPORMASYON TUNGKOL SA DMV
Ang mga opisina ng DMV ay bukas 8:00 AM hanggang 5:00 PM sa araw ng Lunes, Martes, 
Huwebes, at Biyernes at mula 9:00 AM hanggang 5:00 PM sa araw ng Miyerkules. May 
mga opisina na bukas sa ikatlong Sabado ng bawat buwan. May ilang opisina na nag-aalay 
lamang ng serbisyo ukol sa lisensiya ng tsuper o pagpaparehistro ng sasakyan. Tawagan ang 
isa sa mga walang-bayad na numero sa ibaba o pumunta online upang mahanap ang mga 
lokasyon at mga mapipiling serbisyo ng isang opisinang malapit sa inyo. 

• Tumawag sa 1-800-777-0133 sa 
pagitan ng 8 AM at 5 PM upang:
- Kumuha ng impormasyon, 

mga porma at publikasyon 
tungkol sa lisensiya ng tsuper at 
pagpaparehistro ng sasakyan.

- Alamin ang mga lokasyon 
at oras ng opisina.

- Makipagtipan para sa iksamen 
sa pagmamaneho.

- Makipag-usap sa isang 
kinatawan ng DMV.

• Tumawag sa 1-800-921-1117, 24 na 
oras sa isang araw, 7 araw sa isang 
linggo, upang:
- Magamit ang sistemang 

kumikilala ng boses ng DMV.

- Bigyan ng panibagong bisa 
ang pagpaparehistro ng iyong 
sasakyan na ginagamit ang 
isang kard ng kredito at ang 
Numero ng Identipikasyon 
sa Pagpapanibagong-bisa 
na nakalagay sa iyong 
paunawa ng pagsingil.

- Makipagtipan para sa iksameng 
iba sa iksamen sa pagmamaneho.

Ang mga anunsiyo, sa halip ng inyong mga bayad, ay tumutulong na mabayaran ang 
mga gastos sa publikasyong ito. Ang mga produkto at serbisyong ipinagkakaloob ng 
mga nagpaanunsiyo ay hindi itinataguyod o ineendorso ng DMV, pero ang mahalagang 
kontribusyon ng mga nagpapaanunsiyo ay labis na ikinalulugod.

Kung gusto ninyong magpaanunsiyo sa publikasyong ito, mangyaring tumawag sa Kagawaran 
sa Anunsiyo ng Opisina ng Paglalathala ng Estado (Office of State Publishing Advertising 
Department) sa 1-866-824-0603.

Pumunta online sa: www.dmv.ca.gov para sa:

• Mga opisina—mga lokasyon, oras, direksyon, numero ng telepono

• Pag-order ng mga plakang may pansariling katangian

• Impormasyon tungkol sa lisensiya ng tsuper at sa kard ng identipikasyon

• Impormasyon tungkol sa pagpaparehistro ng sasakyan/sasakyang-dagat

• Mga pormang magagawang i-download

• Mga publikasyon—mga hanbuk, polyeto, halimbawang iksamen

• Impormasyon tungkol sa matandang tsuper

• Impormasyon tungkol sa tinedyer na tsuper

• Mga pag-uugnay sa ibang mga pang-estado at pederal na ahensiya

PANGKALAHATANG 
IMPORMASYON

ITO AY KABUURAN LAMANG
Ang mga bayad na binanggit sa hanbuk na 
ito ay maaaring baguhin ng batas.
Ang hanbuk na ito ay isang kabuuran 
lamang ng mga batas at regulasyon. Ang 
Kagawaran ng mga Sasakyang De-Motor 
(DMV), mga tagapagpatupad ng batas, 
at mga hukuman ay sumusunod sa 
buo at eksaktong lengguwahe ng batas 
na nakasaad sa Batas sa Sasakyan ng 
California (California Vehicle Code). 
Maaari kang bumili ng kopya ng Batas sa 
Sasakyan sa alinmang opisina ng DMV o 
pumunta online sa www.dmv.ca.gov.

SINO ANG DAPAT MAGKAROON 
NG LISENSIYA?
Mga Residente ng California
Ang mga residente ng California na 
nagmamaneho sa isang pampublikong 
haywey o sa isang pasilidad na paradahan 
na bukas sa publiko ay dapat na nagtataglay 
ng lisensiya ng tsuper sa California 
(California driver license), maliban kung 
sila ay:
• Mga miyembro ng Sandatahang 

Lakas o mga empleyadong sibilyan 
ng Pamahalaan ng Estados Unidos na 
nagmamaneho ng mga sasakyan lamang 
na pag-aari o kontrolado ng Estados 
Unidos, sa mga gawain ng pederal na 
pamahalaan.

• Mga taong nagmamaneho ng mga 
sasakyan sa pagsasaka na hindi 
pangkaraniwang ginagamit sa mga 
pampublikong haywey.

• Mga taong nagmamaneho ng mga legal 
na nakarehistrong sasakyang panlabas 
ng haywey o mga sasakyang pangniyebe 
na deretsong tumatawid sa isang haywey 
(hindi isang freeway).

Mga Tauhan ng Militar na 
Nasa California
Kung ikaw ay nasa labas ng estado sa 
aktibong serbisyo sa militar sa Hukbong 
Sandatahan ng Estados Unidos at 
humahawak ng isang balidong lisensiya 
ng tsuper sa California, ang iyong lisensiya 
ay mananatiling balido sa buong panahon 
na ikaw ay wala sa estado at hanggang 
30 araw mula sa petsa na pag-alis mo 
sa serbisyo, kung marangal na umalis sa 
serbisyo sa labas ng California. Dalhin 
pareho ang iyong lisensiya ng tsuper at 
mga papeles ng pag-alis sa serbisyo sa 30 
araw na ito.
Tumawag sa 1-800-777-0133 at humingi 
ng isang kard (DL 236) na nagpapalawig 
sa iyong lisensiya. Ang mga nakadepende 
o kapamilya ng tauhan ng militar ay hindi 
kuwalipikado sa pagpapalawig.

Mga Hindi Residenteng Tauhan 
ng Militar
Kung ikaw ay 18 taon gulang o mas matanda, 
tingnan ang mga tuntunin para sa “Mga 
Bagong Residente” at “Mga May Sapat 
Na Gulang Na Bumibisita Sa California.” 
Ang mga lisensiyadong karapat-dapat 
sa pagpapalawig na pangmilitar ay 
dapat magdala ng dokumento mula sa 
kanilang sariling estado upang patunayan 
ang kanilang katayuan sa lokal na 
tagapagpatupad ng batas.

Mga Bagong Residente
Kapag nanirahan ka dito o kumuha ng 
trabaho at gusto mong magmaneho sa 
California, dapat kang mag-aplay para sa 
lisensiya ng tsuper sa California sa loob 
ng 10 araw.
Ang ebidensiya ng paninirahan ay 
itinatatag ng: pagboto sa mga halalan sa 
California; pagbabayad ng matrikula ng 
residente sa isang kolehiyo o unibersidad 
ng California; paghaharap para sa di-
pagsaklaw ukol sa buwis sa ari-arian ng 
may-ari ng bahay; pagkuha ng lisensiya; 
o anumang ibang pribilehiyo o benepisyo 
na hindi ordinaryong ibinibigay sa mga 
hindi residente.

Mga May Sapat na Gulang na 
Bumibisita sa California
Ang mga bisitang higit sa 18 taong gulang 
at may balidong lisensiya ng tsuper mula sa 
iyong sariling estado o bansa ay maaaring 
magmaneho sa California nang hindi 
kumukuha ng lisensiya ng tsuper hangga’t 
ang iyong lisensiya sa sariling estado ay 
nananatiling may-bisa.

Mga Menor na Bumibisita 
sa California
Ang mga bisitang nasa pagitan ng 16 at 18 
taong gulang ay maaaring magmaneho rito 
sa pamamagitan ng kanilang lisensiya sa 
sariling estado o permiso sa pag-aaral para 
sa 10 araw lamang pagkaraang dumating 
sa California. Pagkaraan ng 10 araw, dapat 
silang magkaroon ng alinman sa:
• Lisensiya ng tsuper sa California, o
• Sertipiko ng Di-Residenteng Menor 

(Nonresident Minor’s Certificate) na
inisyu ng DMV sa isang menor na 
nagbigay ng katunayan ng pinansiyal 
na pananagutan.

ANG LISENSIYA NG 
TSUPER SA CALIFORNIA

TUMPAK NA IDENTIPIKASYON
Ang pagiging maaasahan, integridad, 
pagiging kompidensiyal ng lisensiya 
ng tsuper sa California (DL) at kard ng 
identipikasyon (ID) ay pangunahing 
pinagsisikapan sa lahat ng antas ng 
pamahalaan, at ng pribadong sektor din.
Mahalaga na ang mga dokumentong ito 
ay kumpletong mapatotohanan at tumpak. 
Idineklara ng Lehislatura ng California na 
ang DL/kard ng ID ay ang pangunahing 
dokumentong tagapagpakilala sa estado. 
Ang batas ng estado ng California ay 

nag-aatas na ang lahat ng aplikante para 
sa orihinal na DL /kard ng ID sa California 
ay maaaring magsumite ng katunayan ng 
legal na pamamalagi sa Estados Unidos 
gaya ng inawtorisa sa ilalim ng pederal na 
batas. Ang tunay mong pangalan, gaya ng 
ipinapakita sa iyong dokumento ng legal na 
pamamalagi, ay lilitaw sa iyong balidong 
DL/kard ng ID.

BASIKONG IMPORMASYON
Ang isang lisensiya ng tsuper ay 
nagpapakita na binigyan ka ng pahintulot 
ng Estado ng California na magmaneho 
sa mga pampublikong daan. Maaari 
kang mag-aplay para sa isang lisensiya 
sa karamihan sa mga opisina ng DMV. 
(Tingnan ang pahina ix.)
Kung walang hindi pa naayos na mga 
aksyon sa iyong rekord, matatanggap 
mo ang isang lisensiya pagkatapos na 
magbayad ka, sumagot nang tama sa 
mga katanungan tungkol sa batas at mga 
tuntuning pangkaligtasan, magpakita na 
ang kondisyon ng iyong katawan at isipan 
ay kasiya-siya, at magpamalas ng iyong 
kakayahang magmaneho nang ligtas. 
Kung ikaw ay may kondisyong medikal o 
kapansanan, maaaring atasan ka ng DMV 
na kumuha ng iksamen sa pagmamaneho 
at/o magharap ng pahayag mula sa iyong 
doktor tungkol sa iyong kondisyon.
Ang isang tao ay dapat na hindi kukulangin 
sa 21 taong gulang upang makapagmaneho 
ng karamihan sa mga sasakyang 
pangkomersiyo na inuupahan sa estado at 
upang maghatid ng mga mapanganib na 
materyal o basura. 

MGA KOPYANG LISENSIYA
Upang palitan ang lisensiya ng tsuper na 
nawala o napinsala, dapat kang pumunta 
sa isang opisina ng DMV at magbayad 
ng $20 para isang kopya. Dapat ka ring 
magharap ng isang identipikasyong may 

retrato. Kapag hindi makumpirma ng 
DMV ang iyong identipikasyon, ikaw ay 
hindi iisyuhan ng isang pansamantalang 
lisensiya. Kung ikaw ay menor, ang iyong 
mga magulang ay dapat pumirma sa porma 
ng aplikasyon ng DMV (DL 44).
Sa sandaling makapag-isyu ng kopyang 
lisensiya, ang dating lisensiya ay wala nang 
bisa. Sirain ito kung muling makita.

MGA PAGBABAGO NG ADDRESS
Kapag lumipat ka, ibigay ang iyong 
bagong tirahan sa DMV sa loob ng 10 
araw. Dapat sagutan at pirmahan ng bawat 
tsuper ang isang porma ng Paunawa ng 
Pagbabago ng Tirahan (Notice of Change 
of Address [DMV 14]). Ang pormang ito 
ay nagpapahintulot din sa iyo na baguhin 
ang iyong tirahan para sa pagpaparehistro 
ng iyong sasakyan. Ipadala ang sinagutan 
at pinirmahang DMV 14 sa direksyon 
na nakalagay sa porma. Puwede kang 
tumawag sa 1-800-777-0133 at hilingin na 
padalhan ka ng isang DMV 14 o pumunta 
online sa www.dmv.ca.gov.
Imakinilya o isulat ang iyong bagong 
tirahan sa isang maliit na piraso ng papel. 
Pirmahan at lagyan ng petsa ang papel 
at dalhin ito kasama ng iyong DL/kard 
ng ID. O puwede kang tumawag sa 
1-800-777-0133 at humiling ng kard 
ng Sertipiko ng Pagpapalit ng Address 
(Change of Address Certificate ) (DL 43)
upang sagutan at dalhin kasama ng iyong 
DL/kard ng ID. Walang bayad para palitan 
ang iyong address.
Paalala: Ang tanggapan ng koreo ay 
hindi naghahatid sa ibang direksiyon ng 
pakikipagsulatan sa DMV.

MGA PAGBABAGO NG PANGALAN
Kapag binago mo ang iyong pangalan, dapat 
mong dalhin ang iyong lumang DL/ kard ng 
ID sa opisina ng DMV na may kasamang 
matatanggap na pagpapatunay ng iyong 
“totoong buong pangalan.” (Tingnan ang 
pahina 6.) Walang karagdagang iksamen 

na ibibigay, pero ang $20 na bayad ay 
sisingilin. Ang isang bagong retrato at 
tatak ng hinlalaki ay kukunin. Ang iyong 
lumang DL/kard ng ID ay pawawalang-bisa 
at ibabalik sa iyo.

PAGPAPANIBAGONG-BISA NG LISENSIYA
Kung nagpapanibagong-bisa ka ng isang 
DL ng California, kailangang hindi ka 
kukulangin sa 18 taong gulang gulang.
Ang DMV ay nag-iisyu ng isang regular 
na DL para sa limang taon. Ang bawat 
lisensiya ay napapaso sa iyong kaarawan 
sa taon na ipinapakita sa lisensiya. Labag sa 
batas na magmaneho pagkaraang mapaso 
ang lisensiya.
Ang DMV ay magpapadala ng paunawa 
ng pagpapanibagong-bisa mga dalawang 
buwan bago mapaso ang iyong lisensiya 
sa nakatalang address. Sundin ang mga 
tagubilin sa paunawa ng pagpapanibagong-
bisa. Kung hindi ka tumanggap ng isang 
paunawa ng pagpapanibagong-bisa, 
tumawag para makipagtipan. (Tingnan 
ang pahina ix.)
Kapag hindi makumpirma ng DMV ang 
iyong identipikasyon, ikaw ay hindi 
iisyuhan ng isang pansamantalang lisen-
siya.
Ang isang iksamen sa pagmamaneho ay 
maaaring iatas bilang bahagi ng anumang 
transaksiyon para sa lisensiya ng tsuper. 
Ang mga iksamen sa pagmamaneho ay 
hindi iniaatas dahil lamang sa edad.
Ang mga kuwalipikadong tsuper 
ay  maaa r ing  ka rapa t -dapa t  s a 
pagpapanibagong-bisa ng kanilang 
lisensiya sa pamamagitan ng koreo o 
online sa website ng DMV. (Tingnan ang 
pahina 14.)
S u m a n g g u n i  s a  H a n b u k  n g 
Pangkomersiyong Tsuper (Commercial 
Driver Handbook), ang Hanbuk ng 
Mga Sasakyang Panlibangan at Trailer 
(Recreational Vehicles and Trailers 
Handbook), o Hanbuk ng Motorsiklo 

ng California (California Motorcycle 
Handbook)  para sa karagdagang 
impormasyon tungkol sa lisensiya.

MGA KLASE NG LISENSIYA
Sabihin sa DMV ang klase ng lisensiya 
na kailangan mo. Ang sampung klase ng 
lisensiya ay binigyang-kahulugan gaya ng 
mga sumusunod:
TALA: Klase M1 o M2 ay idinaragdag 
sa anumang ibang klase ng lisensiya 
pagkatapos pumasa sa mga iksamen 
tungkol sa batas at kasanayan.
Pangkomersiyong Klase A
Makakapagmaneho ka ng anumang 
legal na kombinasyon ng mga sasakyan, 
kabilang ang mga sasakyan sa ilalim ng 
mga Klase B at C.
Maaari kang humila ng:

- anumang nag-iisang sasakyan na may 
kabuuang timbang o Gross Vehicle 
Weight Rating (GVWR) na mahigit 
sa 10,000 libra.

- anumang trailer bus, na may pag-
endorso.

- mahigit sa isang sasakyan, na may 
pag-endorso.

- anumang sasakyan sa ilalim ng mga 
Klase B (ang isang karagdagang pag-
endorso ay maaaring iatas) o C.

May Kabawalan na Klase A Bumbero
Maaari kang magmaneho ng Klase A 
at Klase B lamang na kombinasyon ng 
mga sasakyang pamatay sunog at lahat 
ng sasakyang nakalista sa ilalim ng 
Klase C.
Maaari kang humila ng nag-iisang 
sasakyan na may GVWR na higit sa 
10,000 libra.

Pangkomersiyong Klase A
Maaari kang magmaneho nganumang 
sasakyang nakalista sa ilalim ng 
Klase C.
Maaari kang humila ng trailer sa 
paglalakbay na tumitimbang ng higit sa 
10,000 libra na GVWR o ika-5-gulong 
na trailer sa paglalakbay na tumitimbang 
ng higit sa 15,000 libra na GVWR kapag 
ang trailer ay hindi pinapaupahan (may 
bayad na pera o ibang uri ng kabayaran). 
Sumangguni sa buklet na Mga Sasakyang 
Panlibangan at Trailer (Recreational 
Vehicles and Trailers).
Pangkomersiyong Klase B
Maaari kang magmaneho ng:

- anumang isang sasakyan na may 
GVWR na higit sa 26,000 libra.

- i sang 3-eheng sasakyan na 
tumitimbang ng higit sa 6,000 libra.

- anumang bus (maliban sa trailer bus), 
na may pag-endorso.

- anumang sasakyang pantrabaho sa 
bukid, na may pag-endorso.

- lahat ng sasakyan na nakalista sa 
ilalim ng Klase C.

Maaari kang humila ng nag-iisang 
sasakyan na may GVWR na 10,000 libra 
o kulang.
TALA: Ang mga empleyado ng mga 
distrito ng paaralan, mga pribadong 
paaralan, mga kolehiyo ng komunidad at 
mga unibersidad ng estado ng California na 
nagpapatakbo ng mga van na nagsasakay 
ng 15 pasahero, kabilang ang tsuper, ay 
dapat na may pangkomersiyong lisensiya 
ng tsuper na may pag-endorso para sa 
paghahatid ng pasahero.

May-Kabawalan na Klase B Bumbero
Maaari kang magmaneho ng Klase B 
lamang na nag-iisang sasakyang pamatay 
ng sunog at lahat ng sasakyang nakalista 
sa ilalim ng Klase C.
Maaari kang humila ng nag-iisang 
sasakyan na may GVWR na 10,000 libra 
o kulang.
Di-Pangkomersiyong Klase B
Maaari kang magmaneho ng:

- anumang sasakyan na nakalista sa 
ilalim ng Klase C.

- isang sasakyang-bahay na higit sa 40 
talampakan pero hindi lalampas sa 45 
talampakan, na may pag-endorso.

Maaari kang humatak ng anumang 
sasakyang nakalista sa ilalim ng Klase C. 
Sumangguni sa buklet na Mga Sasakyang 
Panlibangan at Trailer.
Basikong Klase C
Maaari kang magmaneho ng:

- anumang 2-eheng sasakyan na 
may GVWR na 26,000 libra o 
mas mababa.

- anumang 3-eheng sasakyan na 
tumitimbang ng 6,000 libra o kulang 
sa kabuuan.

- anumang sasakyang-bahay na 40 
talampakan o mas mababa.

- isang sasakyang vanpool, na 
idinisenyo upang magdala ng higit 
sa 10 pero kulang sa 15 tao kabilang 
ang tsuper. Ang tsuper ay dapat 
magtaglay ng balidong medikal sa 
talaan at magdala ng balidong kard 
na medikal. Ang tsuper ay dapat 
ding magtaglay ng pinirmahang 
sertipikasyon na nagsasaad na siya 
ay hindi napatunayang nagkasala 
ng walang-ingat na pagmamaneho, 
pagmamaneho nang lasing, o 

pagbangga-at-pagtakbo sa nakalipas 
na limang taon. (VC §12804.9[j])

Ang isang magsasaka o empleyado ng isang 
magsasaka ay maaaring magmaneho ng:

- anumang kombinasyon ng mga 
sasakyan na may kabuuang 
pinagsamang timbang o Gross 
Combinat ion Weight  Rating 
(GCWR) na 26,000 libra o mas 
mababa kung ginagamit ito para 
lamang sa agrikultura at ito ay hindi 
pinapaupahan.

Maaari kang humila ng:
- isang sasakyan na may GVWR 

na 10,000 libra o mas mababa 
kabilang ang dolly sa paghila, 
kung ginagamit.

Sa isang sasakyang tumitimbang ng hindi 
kukulangin sa 4,000 libra, makakahila ka 
ng isang:

- trailer coach o ika-5-gulong na trailer 
ng paglalakbay na wala pang 10,000 
libra na GVWR kapag ang paghila ay 
hindi binabayaran.

- ika-5-gulong na trailer ng paglalakbay 
na humihigit ng 10,000 libra 
pero kulang sa 15,000 libra na 
GVWR kapag ang paghila ay hindi 
binabayaran at may pag-endorso.

TALA:
• Ang mga lisensiyado sa Klase C ay 

hindi maaaring humila ng higit sa 
isang sasakyan.

• Walang sasakyan para sa pasahero 
anuman ang timbang na maaaring 
humila ng higit sa isang sasakyan.

• Walang sasakyang de-motor na wala 
pang 4,000 libra kapag walang-karga na 
maaaring humila ng anumang sasakyan 
na tumitimbang ng 6,000 libra o higit sa 
kabuuan. (VC §21715)

Pangkomersiyong Klase C
Makakapagmaneho ka ng anumang 
sasakyang Klase C habang nagdadala ng 
mga mapanganib na materyal o basura 
(Batas sa Kalusugan at Kaligtasan §§25115 
at 25117) na nag-aatas ng mga placard sa 
pamamagitan ng pag-endorso ukol sa mga 
mapanganib na materyal.
Maaari kang humila ng mga sasakyang 
katulad ng nakalista sa Klase C.
Klase M1 Para sa Motorsiklo
Maaari kang magmaneho ng anumang 
2-gulong na motorsiklo, o bisikleta o 
scooter na pinatatakbo ng motor. 
Klase M2 Para sa Motorsiklo
Maaari kang magpatakbo ng anumang 
bisikletang may motor, o moped, o 
anumang bisikleta na may nakakabit 
na motor, o scooter na pinatatakbo 
ng motor.
Sertipiko ng Tsuper ng Ambulansiya
Kung gusto mong magmaneho ng 
ambulansiyang ginagamit na pangkomersiyo 
sa emerhensiya (VC §2512), mag-aplay 
sa alinmang opisina ng DMV. Maaari 
kang bumili ng isang Hanbuk ng Tsuper 
ng Ambulansiya (Ambulance Driver 
Handbook) sa halagang $5.
Pagpapatunay  ng  Dokumento 
sa Pagsasanay
Kung gusto mong magmaneho ng bus 
na naghahatid ng pasahero kailangang 
mayroon kang lisensiya na Klase A o B 
na may pag-endorso ukol sa paghahatid 
ng pasahero.

PAGKUHA NG LISENSIYA 
NG TSUPER

Kapag nag-aaplay ka para sa isang orihinal 
na DL/kard ng ID, dapat kang magpakita 
ng isang matatanggap na dokumento ng 
kapanganakan/dokumento ng legal na 
pamamalagi at ibigay ang iyong numero ng 
seguridad sosyal. Depende sa dokumento 
ng kapanagakan/legal na pamamalagi na 
iniharap mo, ang iyong unang DL/kard ng 
ID sa California ay maaaring mapaso sa 
petsa na kapareho ng dokumentong iyon. 
Kung ang pangalan sa iyong dokumento 
ng kapanganakan/legal na pamamalagi ay 
iba sa pangalan sa iyong aplikasyon para 
sa DL/kard ng ID, dapat ka ring magdala 
ng isang matatanggap na dokumento ng 
tunay na buong pangalan. (Tingnan ang 
kasunod na pahina.) Ang iyong tatak ng 
hinlalaki* at larawan ay kukunin din. Para 
sa ibang transaksyon sa DL/kard ng ID, 
dapat kang magharap ng identipikasyong 
may retrato.

MGA MATATANGGAP NA DOKUMENTO
Ang matatanggap na dokumento ng 
kapanganakan/legal na pamamalagi o 
tunay na buong pangalan ay iniisyu ng isang 
isang county o estado. Ang dokumento ay 
isang sertipikadong kopya ng orihinal (ang 
orihinal ay laging iniingatan ng county 
o estado) at nagtataglay ng nakatatak 
na selyo o ng orihinal na nakatatak na 
impresyon. Ang sertipikadong kopya 
ay ibabalik sa iyo. Kung gagawa ng 
kopya ng sertipikadong kopya, hindi ito 
tatanggapin ng DMV para sa pagpapatunay 
ng kapanganakan/legal na pamamalagi o 
ng tunay na buong pangalan.

* Ang ibig sabihin ng tatak ng hinlalaki ay isang 
tatak ng hinlalaki o tatak ng daliri, kung ikaw 
ay walang mga hinlalaki.

Ang ilan sa mga matatangap na 
dokumento ng kapanganakan/legal 
na pamamalagiay :  Sertipiko ng 
Kapanganakan sa Estados Unidos (U.S. 
Birth Certificate), Katunayan ng Antas
ng Dugong Indiyan (Proof of Indian 
Blood Degree), Pasaporte ng Estados 
Unidos (U.S. Passport), mga Kard ng 
ID ng Sandatahang Lakas ng Estados 
Unidos (U.S. Armed Forces ID Cards), 
Sertipiko ng Naturalisasyon (Certificate
of Naturalization), Kard ng Permanenteng 
Residenteng Dayuhan (Permanent Resident 
Card), o pasaporte ng ibang bansa, o Kard 
ng Pagtawid sa Hangganan ng Mexico 
(Mexican Border Crossing Card) na may 
balidong I-94.
Ang iyong numero ng seguridad sosyal 
ay titiyakin kung tunay sa Pangasiwaan 
ng Seguridad Sosyal (Social Security 
Administration).
Ang mga dokumento para sa tunay na 
buong pangalan ay:
• Mga dokumento ng pag-ampon— 

naglalaman ng iyong legal na pangalan 
bilang resulta ng pag-ampon.

• Mga dokumento ng pagpapalit ng 
pangalan—naglalaman ng pareho 
ng iyong legal na pangalan bago at 
pagkatapos magpalit ng pangalan.

• Sertipiko ng Pagpapakasal.
• Mga dokumento ng pagkabuwag ng 

kasal—naglalaman ng iyong legal na 
pangalan bilang resulta ng aksiyon 
ng hukuman.

MGA INIAATAS SA APLIKASYON PARA SA 
LAHAT NG TSUPER
Upang mag-aplay para sa lisensiya ng 
tsuper, ikaw ay dapat na:
• Magharap ng sinagutang porma 

ng aplikasyon sa DMV (DL 44). 
Ang pagpirma sa pormang ito ay 
nangangahulugan na sumasang-ayon ka 
na pailalim sa isang iksameng kemikal 
upang malaman kung may alkohol o 
droga sa iyong dugo kapag iniatas ng 

isang opisyal na tagapayapa. Kapag 
tumanggi kang pirmahan ang pahayag 
na ito, and DMV ay hindi mag-iisyu ng 
permiso o lisensiya.

• Magharap ng isang matatanggap na 
dokumento ng kapanganakan/legal na 
pamamalagi sa lugar.

• Magbigay ng iyong tunay na buong 
pangalan.

• Magbigay ng iyong Numero ng 
Seguridad Sosyal. Ito ay titiyakin 
kung tunay ng Pangasiwaan ng 
Seguridad Sosyal.

• Magbigay ng $26 na bayad sa 
aplikasyon kapag ikaw ay nag-aplay 
para sa bago o pagpapalit ng klase 
ng permiso o lisensiya. Hindi ito 
isasauli. Ang bayad ay para sa 12 
buwan at nagpapahintulot sa iyo 
na kumuha ng angkop na (mga) 
iksamen tungkol sa batas nang tatlong 
beses, kung kailangan, sa takdang 
panahon na iyan. Ang bayad na ito 
ay para sa parehong permiso para 
sa pagtuturo at lisensiya ng tsuper, 
kung maging kuwalipikado ka sa 
pareho sa loob ng 12 buwan. Kapag 
napaso ang aplikasyon, dapat mong 
muling iharap ang mga dokumento, 
dapat na muli kang magbayad para sa 
aplikasyon, at muli kang kumuha ng 
mga kinakailangang iksamen.

• Pumasa sa pagsusuri ng mata. Ayon 
sa batas, ang sinumang tao na may 
pinakamabuting itinamang paningin na 
20/200 o mas malala sa mas mabuting 
mata ay hindi maaaring isyuhan ng 
lisensiya ng tsuper o gumamit ng isang 
bioptic telescopic o mga katulad na lens 
upang maging kuwalipikado sa lisensiya 
ng tsuper.

• Magpakuha ng iyong retrato.
• Magbigay ng tatak ng hinlalaki.

MGA INIAATAS SA PERMISO 
NG MGA MENOR
Ang isang menor ay isang taong wala 
pang 18 gulang. Ang mga menor ay 

dapat magpapirma sa kanilang mga 
magulang o mga legal na tagapangalaga 
ng kanilang aplikasyon para sa lisensiya 
ng tsuper o anumang pagbabago ng klase 
ng lisensiya.
TALA: Ang mga menor ay hindi 
maaaring magtrabaho at bayaran bilang 
tsuper hanggang sila ay maging 18 taong 
gulang at lisensiyado sa California at 
hindi sila maaaring magmaneho ng bus 
na pampaaralan na may sakay na mga 
mag-aaral.
Upang makakuha ng permiso, ikaw ay 
dapat na:
• Hindi kukulangin sa 151/2 taong 

gulang, pero wala pang 18 taong 
gulang.

• Kumumpleto ng mga iniaatas 
sa aplikasyon.

• May mga pirma ng mga magulang o 
tagapangalaga sa DL 44.

• Pumasa sa mga batas ng trapiko at 
iksamen tungkol sa mga tanda sa daan. 
Kung bumagsak ka sa iksamen, dapat 
kang maghintay ng isang linggo bago 
muling makakuha. Ito ay magbibigay 
sa iyo ng panahon para mag-aral.

• Kung ikaw ay nasa pagitan ng 151/2 
at 171/2 taong gulang, magbigay ng 
katunayan na natugunan mo ang isa sa 
mga sumusunod na iniaatas:
- nakumpleto ang edukasyon sa 

pagmamaneho (DE) at ibang 
pagsasanay magmaneho (DT). (DL 
387, DL 388, DL 388A, OL 237, o 
OL 238)

- nakumpleto ang DE at kumukuha 
ng DT. (DL 387, DL 392, OL 237, o 
OL 392)

- nakaenrol at kalahok sa isang 
inaprobahang programang DE/DT. 
(DL 400)

Ang pansamantalang permiso ay 
walang-bisa hanggang simulan mo 
ang iyong nasa-likod-ng-manibela na 

pagsasanay ng pagmamaneho na may 
tagapagturo o nakarating sa edad 
na 171/2.

Kung pansamantalang permiso lamang ang 
taglay mo at plano mong magmaneho sa 
labas ng California, makipag-ugnayan sa 
opisina sa paglilisensiya ng tsuper sa estado 
o bansang iyon bago ka magmaneho.
TALA: Kung ikaw ay hindi kukul- 
angin sa 171/2 taong gulang, maaari kang 
kumuha ng permiso kahit hindi naka-
kumpleto ng DE o DT. Gayunman, upang 
makakuha ng lisensiya bago ka maging 
18 taong gulang, dapat kang magbigay ng 
katunayan ng pagkumpleto ng DE/DT.

MGA KABAWALAN SA PERMISO 
NG MGA MENOR
Dapat kang magsanay kasama ng isang 
magulang, tagapangalaga, asawa, o 
isang may sapat na gulang na 25 taong 
gulang o mas matanda, na may balidong 
lisensiya ng tsuper sa California. Ang 
tao ay dapat na sapat ang lapit upang 
makontrol ang sasakyan anumang oras. 
Ang pansamantalang permiso ay hindi 
ka pinahihintulutang magmaneho nang 
nag-iisa—kahit papunta sa opisina 
ng DMV upang kumuha ng iksamen 
sa pagmamaneho.
Kung ikaw ay may permiso na M1 o M2, 
hindi ka maaaring magsakay ng mga 
pasahero, at dapat kang magpatakbo sa 
araw lamang at hindi sa freeway.

MGA INIAATAS SA LISENSIYA 
NG MGA MENOR
Ikaw ay dapat na:
• Hindi kukulangin sa 16 na taong gulang.
• Magpatunay na natapos mo pareho ang 

DE at DT. (DL 387, DL 388, DL 388A, 
OL 237, o OL 238)

• May permiso para sa pag-aaral sa 
California para sa hindi kukulangin sa 
anim na buwan.

• Magbigay ng pirma ng magulang 
sa iyong permiso para mag-aral na 
nagpapahayag na natapos mo ang 50 
oras na pinangangasiwaang pagasasanay 
magmaneho (10 oras sa gabing 
pagmamaneho) na nakabalangkas sa 
Patnubay sa Pagsasanay ng Magulang-
Tinedyer (Parent-Teen Training Guide). 
Tumawag sa 1-800-777-0133 upang 
humiling ng buklet na ito.

• Pumasa sa nasa-likod-ng-manibela 
na iksamen sa pagmamaneho. May 
tatlong pagkakataon ka upang pumasa sa 
iksamen sa pagmamaneho habang may-
bisa ang iyong permiso. Kung bumagsak 
ka sa unang iksamen sa pagmamaheno, 
dapat kang magbayad ng $5 para muling 
makakuha ng iksamen para sa ikalawa 
o ikatlong pagtatangka at maghintay 
ng dalawang linggo bago ka muling 
makakuha ng iksamen.

Maaari kang magmanehong mag-isa sa 
hawak na pansamantalang lisensiya, basta 
hindi ka naaksidente o lumabag sa trapiko. 
(Tingnan ang pahina 70.)
Kapag naging 18 na taong gulang 
ka, ang “pansamantalang” bahagi ng 
iyong lisensiya ay matatapos. Maaari 
mong panatilihin ang lisensiyang may 
retrato o magbayad ng $20 para sa 
duplikadong lisensiya nang walang 
salitang “pansamantala.”
Sa unang 12 buwan pagkatapos mong 
makakuha ng lisensiya, hindi ka maaaring 
magmaneho sa pagitan ng 11 PM at 5:00 
AM at hindi ka maaaring maghatid ng 
mga pasahero na wala pang 20 taong 
gulang maliban kung kasama mo ang 
iyong magulang o tagapangalaga, isang 
lisensiyadong 25 taong gulang o mas 
matanda, o isang lisensiyado o sertipikadong 
tagapagturo ng pagmamaneho.

MGA EKSEPSIYON—MGA KABAWALAN SA 
LISENSIYA NG MGA MENOR
Ang batas ay nagpapahintulot sa mga 
sumusunod na eksepsiyon kapag ang 
makatwirang paghahatid ay hindi makukuha 
at kailangang magmaneho ka. Ang isang 
sulat ay iniaatas na nagpapaliwanag ng 
pangangailangan at nakalagay ang petsa na 
ang pangangailangan ay matatapos.
• Medikal na pangangailangan. Ang sulat 

ay dapat pirmahan ng iyong doktor.
• Aktibidad ng paaralan o awtorisado ng 

paaralan. Ang sulat ay dapat pirmahan 
ng prinsipal ng iyong paaralan, dekano, 
o kanyang itinalaga.

• Pangangailangan sa trabaho. Ang 
sulat ay dapat pirmahan ng iyong 
pinagli l ingkuran at  patunayan 
ang pagtatrabaho.

• Kaagad na pangangailangan ng 
miyembro ng pamilya. Ang sulat ay 
dapat pirmahan ng iyong magulang o 
legal na tagapangalaga.

• Malayang menor. Walang dokumentong 
kailangan. Gayunman, dapat na 
naideklara mo na ang sarili na malaya 
at nagbigay sa DMV na Katunayan 
ng Pinansiyal na Pananagutan (Proof 
of Financial Responsibility [SR 1P]) 
sa halip ng mga pirma ng iyong mga 
tagagarantiya.

MGA INIAATAS SA PERMISO NG MGA MAY 
SAPAT NA GULANG
Kung ikaw ay 18 taong gulang, natutugunan 
ang mga iniaatas sa aplikasyon, at pumasa 
sa mga iksamen, maaari kang isyuhan ng 
lisensiya ng tsuper ng California. Kahit 
ano ang edad mo basta lumampas ng 18 ay 
maaari kang kumuha ng lisensiya.

Kung gusto mong kumuha ng edukasyon 
ng propesyonal na tsuper at pagsasanay 
magmaneho, tingnan ang pahina 77.
Dapat na may mayroon kang permiso para 
mag-aral habang nag-aaral magmaneho. 
Ang kasama mong tsuper ay dapat na 18 
taong o mas matanda at may balidong 
lisensiya ng California. Ang tao ay dapat na 
kasama mo sa sasakyan, sapat ang lapit para 
kontrolin ito anumang oras. Ang permiso 
para mag-aral ay hindi nagpapahintulot 
sa iyo na magmanehong mag-isa—kahit 
papunta sa opisina ng DMV upang kumuha 
ng iksamen sa pagmamaneho.
Kung ikaw ay may permiso na M1 o M2, 
hindi ka maaaring magsakay ng mga 
pasahero, at dapat kang magpatakbo sa 
araw lamang at hindi sa freeway.
Upang makakuha ng permiso, ikaw ay 
dapat na:
• Hindi kukulangin sa 18 taong gulang.
• Kumumpleto ng mga iniaatas sa 

aplikasyon.
• Pumasa sa mga batas ng trapiko 

at iksamen tungkol sa mga tanda 
sa daan.

MGA INIAATAS SA LISENSIYA NG MGA MAY 
SAPAT NA GULANG
Kung ikaw ay hindi pa nagkakaroon ng 
lisensiya ng tsuper, ikaw ay dapat na:
• Hindi kukulangin sa 18 taong gulang.
• Gumawa ng lahat ng hakbang na iniaatas 

para sa isang permiso.
• Magdala ng permiso para mag-aral.
• Pumasa sa nasa-likod-ng-manibela 

na iksamen sa pagmamaneho. Kung 
bumagsak ka sa unang iksamen sa 
pagmamaneho, dapat kang magbayad ng 
$5 para muling makakuha ng iksamen 
para sa ikalawa o ikatlong pagtatangka 
at maghintay ng kasunod na araw o 
kasunod na pakikipagtipan bago ka 
muling makakuha ng iksamen.

Kung ikaw ay may lisensiya mula sa 
labas ng estado, o labas ng bansa, o 
nagpapanibagong-bisa ng isang lisensiya 
ng tsuper, ikaw ay dapat na:
• Hindi kukulangin sa 18 taong gulang.
• Gumawa ng lahat ng hakbang na 

iniaatas para sa isang permiso. (Hindi 
mag-iisyu ng isang pansamantalang 
lisensiya kung ang iyong paningin ay 
mas masama sa 20/70 sa parehong mata 
na magkasama.)

• Ibigay ang iyong balidong lisensiya 
ng tsuper sa labas ng bansa. Ang 
mga lisensiya sa labas ng estado ay 
pawawalang-bisa at ibabalik.

 TALA:  Ang mga iksamen sa 
pagmamaneho para sa pagpapanibago 
o humahawak ng mga lisensiya mula 
sa labas ng estado o teritoryo ng 
U.S. ay pangkaraniwang tinatalikdan. 
Gayunman, ang kagawaran ay 
maaaring mag-atas ng isang iksamen 
sa pagmamaneho para sa anumang uri 
ng aplikasyon. Ang mga iksamen sa 
pagmamaneho ay iniaatas para sa mga 
humahawak ng lisensiya mula sa labas 
ng estado.

ANG PROSESO NG 
IKSAMEN

SAAN KUKUHA NG MGA IKSAMEN?
Maaari kang kumuha ng mga iksameng 
nakasulat ,  ukol  sa paningin,  at 
pagmamaneho sa alinmang opisina ng 
DMV na nagkakaloob ng mga serbisyo ukol 
sa lisensiya ng tsuper. Ang mga iksameng 
nakasulat at ukol sa iyong paningin ay 
iniaatas kapag ikaw ay nag-aaplay para 
sa isang orihinal, pagpapanibago, o 
pagpapataas sa ibang klase ng lisensiya. 
Ang mga nakasulat na iksamen ay maaaring 
iatas para sa pagpapanibago ng lisensiya. 

Ang mga iksamen sa pagmamaneho ay 
karaniwang hindi na ipinakukuha para 
sa klase ng lisensiya na kasalukuyang 
mayroon ka na. Gayunman, ang kagawaran 
ay maaaring mag-atas ng isang iksamen 
sa pagmamaneho para sa anumang uri 
ng aplikasyon. Ang mga pakikipagtipan 
ay magagawa para sa lahat ng serbisyo 
ng DMV. Ang pakikipagtipan ay 
karaniwang kinakailangan upang 
kumuha ng anumang iksamen sa 
pagmamaneho.

GUSTO NG DMV NA PUMASA KA
Gusto ng DMV na pumasa ka sa iyong 
iksamen. May mga iksamen sa maraming 
magkakaibang wika. Gayunman, dapat 
kang magtaglay ng kakayahang basahin 
ang mga tandang pantrapiko sa Ingles. 
Kung hindi kasama ang wikang sinasalita 
mo, maaari kang kumuha ng iksamen 
sa tulong ng isang tagasalin. Ang mga 
iksamen ay makukuha rin sa audio at 
iksamen sa Ingles sa malalaking letra. 
Kung nahihirapan ka sa iksamen, sabihin sa 
empleyado ng DMV. Maaari kang maging 
mas matagumpay sa pamamagitan ng 
pagsunod sa mga mungkahing ito:
• Basahin ang hanbuk na ito. Mag-ukol 

ng ilang araw upang repasuhin ang 
impormasyon.

• Sabihin sa isang miyembro ng 
pamilya o kaibigan na subukin ang 
iyong kaalaman.

• Maingat na basahin ang mga katanungan 
sa iksamen. Huwag maglalagay ng 
anumang dagdag sa katanungan. May 
isa lamang tamang sagot.

• Ang lahat ng katanungan sa iksamen ay 
nakabase sa hanbuk na ito. Kapag may 
katanungang hindi ka nasagot, sasabihin 
sa iyo ng empleyado ng DMV kung saan 
matatagpuan ang tamang sagot.

• Pag-aralan ang mga halimbawang 
katanungan sa iksamen sa mga pahina 
85 at 86. Ang mga halimbawang 
katanungan ay makukuha rin online sa 
www.dmv.ca.gov.

MGA IKSAMEN NG DMV
Sa iyong iksamen para sa lisensiya ng 
tsuper ay kabilang ang mga sumusunod:
• Iksamen ng paningin. Kung kailangan 

mo ng salamin sa mata o mga pantamang 
contact lens para pumasa sa iksameng 
ito, dapat mong isuot ang mga ito. 
Makikita sa iyong lisensiya na dapat kang 
magsuot ng “mga pantamang salamin” 
habang nagmamaneho. Kapag hindi 
ka nakapasa sa iksamen sa paningin, 
ikaw ay ipadadala sa iyong espesyalista 
sa paningin. Ang isang iksamen sa 
pagmamaneho ay maaaring iatas.

• Isang iksamen ng mga batas ng trapiko, 
mga tanda sa daan, at mga tuntunin sa 
pagmamaneho nang ligtas (nakasulat 
o pinakikinggan) upang malaman 
kung alam mo kung paano legal na 
patatakbuhin ang iyong sasakyan.

• Isang iksamen ng pagmamaneho, kung 
kinakailangan. Ang iksameng ito ay 
karaniwang ibinibigay sa pamamagitan 
ng pakikipagtipan lamang. Para sa 
iksamen sa pagmamaneho, dalhin ang:
- iyong lumang lisensiya o permiso 

para tumanggap ng pagtuturo, kung 
mayroon ka nito.

- isang lisensiyadong tsuper.
- katunayan na ang sasakyan ay 

wastong nakaseguro.
- isang kotse na ligtas patakbuhin at 

nagpapakita ng plaka sa harapan at 
likuran. Ang mga ilaw ng preno, 
busina, preno sa pagparada, at mga 
elektrikong pansenyas ng iyong 
sasakyan ay wastong gumagana at 
hindi pudpod ang mga gulong ng 

sasakyan. Kailangang bumababa 
ang bintana sa panig ng tsuper. 
Ang panangga sa hangin ay dapat 
magpahintulot ng isang buong hindi 
nahahadlangang paningin at dapat na 
may dalawang salaming pantingin 
sa likuran (ang isa ay dapat na nasa 
kaliwa sa labas ng sasakyan).

 Ipatuturo sa iyo ang mga pambukas 
ng mga ilaw sa unahan ng sasakyan, 
ang mga pamunas ng panangga sa 
hangin, pantunaw ng namumuong 
tubig, at mga pampakislap na pang-
emerhensiya. Dapat mong ipakita 
kung paano ginagamit ang preno sa 
pagparada. Dapat mong ipakita na ang 
iyong kotse ay wastong nakaseguro. 
Kung inarkilang sasakyan ang ginamit 
mo sa iksamen sa pagmamaneho, 
ang pangalan ng tsuper ay dapat 
na nakalagay sa kontrata bilang 
nakaseguro. Dapat ka ring magsuot 
ng sinturong pang-upuan.

TALA: Ang iksamen sa pagmamaneho 
ay ipagpapaliban kung ang sasakyan ay 
hindi nakakatugon sa mga iniaatas sa 
itaas o kung tumanggi kang gamitin ang 
iyong sinturong pang-upuan habang nasa 
iksamen sa pagmamaneho.

ANG IKSAMEN SA PAGMAMANEHO
Ang iksamen sa pagmamaneho ay 
pagkakataon mong ipakita na kaya mong 
magmaneho nang ligtas. Ikaw lamang 
at ang taga-iksamen (o ibang tauhan ng 
DMV) ang maaaring tumigil sa sasakyan. 
Walang hayop na maaaring manatili sa 
loob ng sasakyan. Ang taga-iksamen ay 
magbibigay sa iyo ng mga tagubilin at hindi 
gagawa ng panlalansi o magpapagawa sa 
iyo ng anumang bagay na labag sa batas. 
Ang iksamen sa pagmamaneho ay ibibigay 
lamang pagkatapos matugunan ang lahat 
ng iniaatas.
Hihingin sa iyo na ipakita ang mga senyas 
ng braso. (Tingnan ang pahina 32.) 
Gayunman, sa panahon ng iksamen, dapat 

mong gamitin ang mga ilaw na pansenyas 
ng sasakyan.
Sa iksamen sa pagmamaneho, itatala ng 
taga-iksamen:
• Kung paano mo sinisimulang patakbuhin 

ang sasakyan. Kapag umaalis sa gilid 
ng bangketa, gumagamit ka ba ng mga 
salamin at iginagalaw ang iyong ulo at 
lumilingon para sa mga lumalampas na 
kotse? Sumesenyas ka ba, at naghihintay 
hanggang ligtas na bago pumasok 
sa trapiko?

• Kung paano ka nagmamaneho sa mga 
mapanganib na kalagayan ng klima. 
Binubuksan mo ba ang mga ilaw sa 
unahan kapag ginagamit ang mga 
pamunas ng panangga sa hangin at 
kapag may niyebe, umuulan, maulap o 
kapag hindi ka makakita nang malinaw 
ng 1000 talampakan sa unahan mo?

• Kung paano mo kinokontrol ang 
sasakyan. Ginagamit mo ba nang wasto 
ang pedal ng gas, preno, manibela 
(dalawang kamay sa magkabilang 
panig), at ibang mga kontrol?

• Kung paano ka nagmamaneho sa trapiko. 
Ginagamit mo ba ang tamang landas? 
Sumesenyas ka ba, iginagalaw ang ulo 
at lumilingon bago lumayo sa gilid ng 
bangketa o kapag nagpapalit ng mga 
landas? Sumesenyas ka ba sa wastong 
distansiya bago lumiko? Sinusundan 
mo ba ang ibang mga sasakyan sa isang 
ligtas na distansiya?

• Kung paano ka sumusunod sa mga 
senyas pantrapiko at mga nakapaskil 
na tanda (tulad ng mga tanda sa 
hangganang tulin).

• Kung paano ka nagmamaneho sa mga 
bulag o masikip na intersekyon. Maingat 
mo bang pinadadaanan ng tingin ang 
mga tanda, senyas, naglalakad, at ibang 
mga sasakyan? Nagbibigay ka ba at 
kinukuha nang tama ang karapatan-
sa-daan?

• Kung paano mo minamaniobra ang 
sasakyan. Lumiliko ka ba mula sa tamang 
landas patungo sa tamang landas? Ang 
pagliko mo ba ay masyadong malapad 
o masyadong makipot?

• Kung paano ka tumitigil. Tumitigil ka 
ba nang maayos at sa linyang hangganan 
o sa kanto? Makakatigil ka ba nang 
mabilis at ligtas sa isang emerhensiya? 
Sa isang sasakyan na may manwal na 
transmission, pinamamalagi mo ba ang 
sasakyan sa kambiyo kapag binabagalan 
ang takbo para tumigil?

• Kung paano ka umaatras. Tumitingin ka 
ba sa ibabaw ng iyong balikat habang 
umaatras? Nakakaatras ka ba nang 
patuwid? May kumpletong kontrol ka 
ba sa sasakyan?

• Kung paano mo binabago ang tulin batay 
sa nakapaskil na hangganang tulin at sa 
dami ng kalapit na trapiko, sa mga taong 
tumatawid ng kalye, at sa distansiya na 
nakikita mo ang patutunguhan.

• Sinusunod mo ba ang basikong batas 
sa tulin at hindi nagpapatakbo nang 
mas mabilis kaysa ligtas para sa mga 
kalagayan ng daan?

• Kung paano mo iginagalang ang mga 
karapatan ng iba. Ikaw ba ay magalang sa 
ibang mga tsuper at sa mga naglalakad? 
Ibinibigay mo ba o tinatanggap nang 
angkop ang iyong karapatan-sa-daan?

• Kung nag-uukol ng buong pansin 
sa pagmamaneho.

Sa katapusan ng iksamen, bibigyan ka ng 
kopya ng papel na may marka at tatalakayin 
sa iyo ng taga-iksamen ang resulta. Kapag 
pumasa ka sa iksamen sa pagmamaneho, 
iisyuhan ka ng pansamantalang lisensiya 
na may-bisa hanggang 60 araw.

SARI-SARING 
IMPORMASYON TUNGKOL 

SA PAGLILISENSIYA
HINDI PAGBIBIGAY NG LISENSIYA
Gagawin ng DMV ang pinakamatinding 
posibleng aksiyon laban sa sinuman na 
nagbago o nagtangkang manghuwad ng 
isang lisensiya ng tsuper. Ang DMV ay 
maaari ring tumangging mag-isyu sa iyo 
ng lisensiya kung ikaw ay:
• May kasaysayan ng pag-abuso sa alkohol 

o droga.
• Labag sa batas na ginamit ang lisensiya 

o nagsinungaling sa iyong aplikasyon o 
nandaya sa iksamen para sa lisensiya.

• Hindi naiintindihan ang mga batas o 
tanda na pantrapiko.

• Walang kasanayang magmaneho o 
may problemang pangkalusugan na 
maaaring maging sanhi ng di-ligtas na 
pagmamaneho.

• May mga sitasyong hindi pa nalulutas.
• Nagpanggap na isang aplikante o 

pinahintulutan ang ibang tao na 
magpanggap para sa iyo upang madayang 
kumuha ng lisensiya.

• Nagsumite ng isang palsipikadong 
dokumento ng kapanganakan/legal na 
pamamalagi o seguridad sosyal.

• Tumangging pirmahan ang sertipikasyon 
sa porma ng  aplikasyon (DL 44) o 
magbigay ng tatak ng hinlalaki.

Tingnan din ang Mga Aksiyong 
Nagbubunga ng Pagkawala ng Lisensiya 
sa pahina 61.

MGA LISENSIYANG MAY LIMITADONG 
TAKDANG PANAHON
Ang mga tsuper na may mga kondisyong 
pisikal o medikal ay maaaring kailangang 
muling suriin pana-panahon ng isang 
doktor o muling pailalim sa iksamen nang 
mas madalas sa limang taon (katayuang 



- 14 -

limitadong takdang panahon ng lisensiya) 
ng isang taga-iksamen ng DMV. Tingnan 
din ang Seksiyong Kalusugan at Kaligtasan 
para sa karagdagang impormasyon.

PAGPAPALAWIG NG LISENSIYA
Kung ikaw ay malayo sa California 
(hanggang isang taon) nang mapaso ang 
iyong lisensiya ng tsuper, maaari kang 
humiling ng isang-taong pagpapalawig 
ng lisensiya bago mapaso ang iyong 
lisensiya ng tsuper. Ang mga taong 
inisyuhan ng lisensiyang may limitadong 
takdang panahon ay hindi karapat-dapat 
sa pagpapalawig na ito. Ipadala ang iyong 
kahilingan sa DMV, P.O. Box 942890, 
Sacramento, CA 94290-0001. Isama ang 
iyong pangalan, numero ng lisensiya ng 
tsuper, petsa ng kapanganakan, direksiyon 
ng tirahan sa California, at ang iyong 
tirahan sa labas ng estado.

LISENSIYANG DALA MO
Kailangang dala mo ang lisensiya ng tsuper 
kapag ikaw ay nagmamaneho. Ipakita ito sa 
sinumang pulis na huminging makita ito. 
Kung maaksidente ka, dapat mong ipakita 
ito sa ibang (mga) tsuper na kasangkot. 
(Tingnan ang pahina 61.)

MGA TSUPER NA WALANG LISENSIYA
Labag sa batas na ipahiram ang iyong 
sasakyan sa isang taong walang lisensiya 
o ang pribilehiyo sa pagmamaneho ay 
sinuspinde. Kung ang tao ay mahuling 
nagmamaneho, ang iyong sasakyan 
ay maaaring kumpiskahin ng 30 araw. 
(VC §14602.6)
Walang sinuman anuman ang edad 
na maaaring magmaneho sa haywey 
o sa isang pampublikong pasilidad na 
paradahan maliban kung ang tao ay may 
balidong lisensiya ng tsuper o permiso. 
Nakasaad din sa batas na hindi ka dapat 
kumuha, magpahintulot, o mag-awtorisa 
ng sinumang taong walang lisensiya na 
magmaneho ng iyong sasakyan sa isang 
pampublikong kalye o haywey maliban 

kung ang tao ay lisensiyadong magmaneho 
ng gayong klase ng sasakyan.

PAGPAPANIBAGONG-BISA SA 
KOREO O INTERNET
Kung hindi ka pa nakakatanggap ng 
dalawang magkasunod na limang-taong 
pagpapalawig, maaaring karapat-dapat ka 
na magpanibagong-bisa sa pamamagitan 
ng koreo, nang hindi na kukuha ng iksamen 
tungkol sa batas, kung:
• Ang kasalukuyan mong lisensiya ay 

mapapaso bago dumating ang edad 
na 70.

• Ang taglay mo ay hindi isang 
p a n s a m a n t a l a n g  l i s e n s i y a . 
(VC §14250)

• Hindi ka lumabag sa isang nakasulat 
na pangako na humarap sa hukuman sa 
loob ng nakalipas na dalawang taon.

• Hindi  ka s inuspinde para  sa 
pagmamaneho na may labag sa batas 
na alkohol sa katawan (BAC), o sa 
pagtanggi, o hindi pagkumpleto, ng isang 
iksameng kemikal o preliminaryong 
pagsusuri ng alkohol sa loob ng 
nakalipas na dalawang taon.

• Hindi lalampas sa isa ang iyong puntos 
ng paglabag.

TALA: Maaari kang magpanibagong-bisa 
sa Internet kung ang iyong paunawa ng 
pagpapanibagong-bisa sa pamamagitan ng 
koreo ay kabilang ang isang Numero ng 
Identipikasyon sa Pagpapanibagong-bisa 
(Renewal Identification Number [RIN]).

KARD NG IMPORMASYONG MEDIKAL
Tumawag sa 1-800-777-0133 at humingi 
ng libreng kard (DL 390) upang ilista ang 
iyong uri ng dugo, mga alerhiya, pangalan 
ng iyong doktor, at ibang impormasyong 
medikal. Ito ay maaaring dalhin kasama 
ng iyong kard ng DL/kard ng ID.

DONASYON NG BAHAGI NG KATAWAN
Maaari mong piliin na iambag ang 
iyong katawan, mga bahagi ng katawan, 
o pacemaker para sa paglilipat na 
medikal, pananaliksik, o pareho kapag 
namatay ka.
Mula sa Hulyo 1, 2006, maaari kang 
magparehistro bilang tagaambag ng bahagi 
ng katawan sa Patalaan ng Bahagi at Tisyu 
ng Katawan ng Donate Life California 
(Donate Life California Organ and Tissue 
Registry) sa pamamagitan ng paglagay ng 
tsek sa iyong aplikasyon para sa isensiya 
ng tsuper o kard ng identipikasyon. Kapag 
nilagyan mo ng tsek ang "oo," nagbibigay 
ka ng pahintulot na iambag ang bahagi 
at tisyu ng kataan kapag namatay ka. 
Ang impormasyong ito ay ipapadala sa 
Donate Life upang isama sa patalaan ng 
bahagi at tisyu ng katawan. Kung ikaw ay 
wala pang 18, ang iyong mga magulang 
ay gagawa ng pangwakas na desisyon 
tungkol sa donasyon sa angkop na panahon. 
Magkakaroon ka rin ng pagkakataon na 
mag-ambag sa Donate Life kapag nagbayad 
ka para sa aplikasyon.
Para sa impormasyon tungkol sa 
programang pag-aambag pumunta 
online sa: www.dmv.ca.gov o makipag-
ugnayan sa Donate Life California Organ 
and Tissue Donor Registry sa: www.
donatelifecalifornia.org. Maaari ka ring 
makipag-ugnayan sa mga sumusunod na 
organisasyon para sa donasyon ng bahagi/
tisyu ng katawan o upang magbigay ng 
perang donasyon.
• California Transplant Donor Network: 

1-888-570-9400
• Golden State Donor Services: 

916-567-1600
• Lifesharing: 619-521-1983
• OneLegacy: 1-800-786-4077

MGA BATAS AT TUNTUNIN 
NG DAAN

MGA TUNTUNIN NG KARAPATAN-SA-DAAN

Pangkalahatang Impormasyon
Ang mga tuntunin ng karapatan-sa-daan 
ay tumutulong sa mga tao na magmaneho 
nang ligtas. Kasama sa tuntuning ito ang 
pagkamagalang at sentido komun. Ang 
mga namimisikleta, mga nagpapatakbo 
ng moped, at naglalakad ay dapat ding 
sumunod sa mga tuntuning ito.
Huwag ipagpilitang gamitin ang karapatan-
sa-daan. Kung ang ibang tsuper ay hindi 
magbigay sa iyo kapag dapat itong 
magbigay, kalimutan ito. Hayaang mauna 
ang ibang tsuper. Makakatulong kang 
pigilan ang mga aksidente at gawing mas 
kaiga-igaya ang pagmamaneho.
Gayunman, kung ang ibang tsuper ay 
umaasang gawin mo ang iyong legal na 
pagliko, gawin ito. Kapag hindi mo ito 
ginawa, maaari kang maging sanhi ng 
pagkalito at makaantala sa trapiko.

Mga Naglalakad
Ang kaligtasan ng naglalakad ay isang 
seryosong isyu. Isa sa anim na namamatay 
sa trapiko ay naglalakad. Mag-ingat sa 
pagmamaneho kapag ang mga naglalakad 
ay malapit dahil maaari silang tumawid sa 
iyong landas.
Ang naglalakad ay isang taong ginagamit 
ang mga paa o ginagamit ang isang tagadala 
na tulad ng mga roller skate, skateboard, 
atbp., na iba sa bisikleta. Ang naglalakad 
ay maaari ring isang taong may kapansanan 
na nasa traysikel o kuwadrisaykel o 
isang pinatatakbo-ng-sarili na silyang-
de-gulong.

• Laging huminto para sa sinumang 
naglalakad na tumatawid sa mga kanto 
o iba pang tawiran. Huwag lalampasan 
ang isang kotse mula sa likuran na 
tumigil sa isang tawiran. Ang isang 
naglalakad na hindi mo nakikita ay 
maaaring tumawid.

• Huwag magmamaneho sa isang 
bangketa, maliban kung tatawid dito 
sa isang panloob na daanan o eskinita. 
Kapag tumatawid, magbigay-daan sa 
sinumang naglalakad.

• Huwag huminto sa daanan ng 
mga naglalakad. Ilalagay mo sila 
sa kapahamakan.

• Tandaan—kung ang isang naglalakad 
ay tumingin sa iyo, siya ay handa nang 
tumawid ng kalye. Magbigay-daan 
sa naglalakad.

• Ang mga naglalakad ay may karapatan-
sa-daan sa mga kanto, mayroon man o 
walang ilaw na pantrapiko, may marka 
man o wala ang mga tawiran ng mga 
nakapintang puting linya.

• Pagbigyang maglakad ng dahan-dahan 
ang mga matatanda sa tawiran. Sila 
ay mas madaling mamatay kapag 
nabundol ng sasakyan kaysa sa mga 
mas batang naglalakad.

Ang impormasyon tungkol sa mga 
naglalakad na bulag ay nasa pahina 55.

Mga Tawiran
Ang isang tawiran ay ang bahagi ng 
palitada kung saan ang mga linya ng 
bangketa ay aabot sa kabilang kalye at ito 
ay inilaan para sa mga naglalakad. Ang 
bawat interseksyon ay may tawiran ng 
naglalakad may pinintahang linya man o 
wala sa kalye. Karamihan sa mga tawiran 
ay nasa mga kanto pero matatagpuan din 

ang mga ito sa gitna ng bloke. Bago lumiko 
sa isang kanto, tingnang mabuti kung may 
mga taong tatawid ng kalye. Ang mga mga 
naglalakad ay may karapatan sa daan 
sa mga tawiran.
Ang mga tawiran ay kadalasang may mga 
markang puting linya. Dilaw na linya 
naman ang makikita sa tawiran ng mga 
paaralan. Kadalasan, walang marka sa mga 
tawiran ng mga lugar na tirahan.
May mga tawiran na nagpapakislap ng 
mga ilaw upang bigyan ka ng babala na 
may mga naglalakad na maaaring tumawid. 
Tingnan kung may mga naglalakad at 
humanda sa pagtigil kumikislap man o 
hindi ang mga ilaw.

Mga Interseksyon
Ang interseksyon ay anumang lugar 
kung saan ang isang linya ng trapiko 
ay nakakatagpo ng ibang linya ng 
trapiko. Kabilang sa mga interseksiyon 
ang mga kalyeng tumatawid sa ibang 
kalye, mga kalye sa tagiliran ng mga 
pangunahing kalye, mga eskinita, mga 
pasukan ng freeway, at anumang ibang 
lugar kung saan ang mga sasakyang 
naglalakbay sa magkakaibang haywey o 
daan ay nagsasama.
• Sa mga interseksyon na walang tanda ng 

STOP (TIGIL) o YIELD (MAGBIGAY-
DAAN), magdahan-dahan at humandang 
tumigil. Magbigay-daan sa mga sasakyan 
na nasa interseksyon na o papasok na 
dito. Gayon din, magbigay-daan sa 
kotse na unang dumating o sa kotse sa 
iyong kanan kung ito ay nakarating sa 
interseksyon na kasabay mo.

• Sa isang “T” na interseksyon, na walang 
mga tanda na STOP o YIELD, magbigay-
daan sa mga sasakyan sa lagusang daan. 
Nasa kanila ang karapatan-sa-daan.

• Kapag may mga tanda na STOP sa lahat 
ng kanto, tumigil muna; at saka sundin 
ang mga tuntunin sa itaas.

• Kapag kumaliwa ka, ibigay ang 
karapatan-sa-daan sa lahat ng sasakyang 
patungo sa iyo na sapat ang lapit para 
maging mapanganib. Tingnan ding 
mabuti kung may mga nagmomotorsiklo, 
namimisikleta, at naglalakad. Sa mga 
hating haywey, o mga haywey na 
maraming landas, tingnang mabuti kung 
may mga sasakyan na pumapasok sa 
alinmang landas na dapat mong tawirin. 
Kumaliwa lamang kapag nakikita mo na 
ligtas na.

 Mungkahing pangkaligtasan: Habang 
naghihintay na kumaliwa, panatilihin 
ang iyong mga gulong na diretsong 
nakagawi sa patutunguhan hanggang 
ligtas na ang pagliko. Kung ang iyong 
mga gulong ay nakagawi sa kaliwa 
at may bumangga sa iyo mula sa 
likuran, maaari kang itulak sa palapit 
na trapiko.

• Magbigay-daan sa trapiko bago muling 
pumasok sa daan o kung pumarada 
ka sa tabi ng daan o lalabas ng isang 
paradahan, atbp.

Mga Paikot
Ang paikot ay isang interseksyon kung 
saan ang trapiko ay naglalakbay paikot 
sa isang gitnang isla na paikot sa kaliwa. 
Ang mga sasakyang pumapasok o 
lumalabas sa paikot ay dapat magbigay-
daan sa mga sasakyan, namimisikleta, at 
mga naglalakad.
Kapag palapit ka sa isang paikot:
• Magdahan-dahan habang palapit ka 

sa intersekyon.
• Magbigay-daan sa mga naglalakad at 

namimisikleta na tumatawid ng daan.
• Tingnan ang mga tanda at marka 

ng palitada na pumapatnubay sa 
iyo o nagbabawal sa mga partikular 
na galaw.

• Pumasok sa paikot kapag may sapat na 
puwang sa trapiko.

• Magmaneho na paikot sa kaliwa. 
Huwag titigil o lalampasan ang ibang 
mga sasakyan.

• Gamitin ang iyong mga senyas sa pagliko 
kapag nagpapalit ka ng mga landas o 
lumalabas sa paikot.

• Kung lumampas ka sa iyong lalabasan, 
magpatuloy hanggang bumalik ka sa 
iyong lalabasan.

Para sa mga paikot na maraming landas, 
piliin ang iyong landas sa pagpasok o 
paglabas batay sa iyong destinasyon. 
Halimbawa, upang:
• Kumanan sa isang interseksyon, piliin 

ang kanang-kamay na landas at lumabas 
sa kanang-kamay na landas. (Asul 
na kotse)

• Dumiretso sa interseksyon, piliin ang 
alinmang landas, at lumabas sa landas 
na pinasukan mo. (Pulang kotse)

Marami at isang landas na paikot

• Kumaliwa, piliin ang kaliwang landas, 
at lumabas. (Dilaw na kotse)

Sa Mga Daang Bundok
Kapag nagtagpo ang dalawang sasakyan sa 
isang matarik na burol kung saan alinman 
ay hindi makakalampas, ang sasakyang 
nakaharap sa ibaba ay dapat umatras 
hanggang ang sasakyang nakaharap sa 
itaas ay makadaan. Ang sasakyang pababa 
ay nagtataglay ng mas malaking kontrol 
kapag umaatras.

MGA ILAW NA SENYAS PANTRAPIKO
So l idong  Pu la .  Ang 
pulang ilaw na pansenyas 
ay  nangangahulugang 
“TIGIL”. Makakaliko ka 
sa ilaw pagkatapos mong 
tumigil at pagbigyan ang 
mga naglalakad, namimisikleta, at 
sasakyan na sapat ang lapit para maging 
panganib. Huwag kakanan hanggang hindi 
nakakatiyak na makakaliko nang ligtas. 
Huwag liliko kung may tandang nakalagay 
na “NO TURN ON RED (HUWAG 
LILIKO KAPAG PULA).”
Pulang Palaso. Ang pulang 
palaso ay nangangahulugang 
“TIGIL.” Manatiling nakatigil 
hanggang ang berdeng 
senyas o berdeng palaso ay 
lumitaw. Ang isang pagliko 
ay hindi maaaring gawin 
kapag nakalitaw ang isang 
pulang palaso.
Kumikislap na Pula. 
Ang kumikislap na pulang 
senyas ay nangangahulugang 
"TIGIL." Pagkatigil, tumuloy 
kapag ligtas. Sundin ang 
mga tuntunin sa karapatan-
sa-daan.

Solidong Dilaw. Ang dilaw 
na ilaw na pansenyas ay 
nangangahulugang “MAG-
INGAT (CAUTION).” Ang 
pulang senyas ay malapit nang 
lumitaw. Kapag nakita mo ang 
dilaw na ilaw, dapat kang tumigil kung 
magagawa mo nang ligtas. Kung hindi 
ka makakatigil nang ligtas, maingat na 
pumasok sa interseksyon.
Dilaw na Palaso. Ang dilaw na 
palaso ay nangangahulugang 
ang “protektadong” oras 
ng pagliko ay matatapos 
na. Humandang sundin ang 
kasunod na senyas na maaaring berde o 
pulang ilaw o pulang palaso.
Kumikislap na Dilaw. Ang 
kumikislap na dilaw na senyas 
ay nagbibigay ng babala 
na mag-ingat ka. Hindi mo 
kailangang tumigil para sa isang 
kumikislap na dilaw na ilaw pero dapat 
kang magdahan-dahan at maging alisto 
bago pumasok sa interseksyon. 
Solidong Berde. A berdeng 
ilaw ay nangangahulugang 
“ T A K B O  ( G O ) ”  p e r o 
paunahin muna ang sasakyan, 
namimisikleta, o naglalakad na 
nasa interseksyon. Kung ikaw ay kakaliwa, 
gawin lamang ang pagliko kung ikaw ay 
may sapat na espasyo upang makumpleto 
ang pagliko bago maging panganib ang 
palapit na sasakyan, namimisikleta, o 
naglalakad. Huwag papasok sa interseksyon 
kung hindi ka ganap na makakatawid bago 
maging pula ang ilaw. Kapag hinarangan 
mo ang interseksyon, maaari kang bigyan 
ng sitasyon.
Berdeng Palaso. Ang berdeng 
palaso ay nangangahulugang 
“TAKBO.” Dapat kang gumawi 
sa direksyon na itinuturo ng 

palaso pagkatapos mong bigyang-daan 
muna ang sasakyan, namimisikleta, o 
naglalakad na nasa interseksyon pa. Ang 
berdeng palaso ay nagpapahintulot sa iyo 
na gumawa ng “protektadong” pagliko. Ito 
ay nangangahulugang ang mga sasakyan, 
namimisikleta, at naglalakad ay pinatitigil 
ng pulang ilaw hanggang ang berdeng 
palaso ay nakailaw.
Walang Ilaw ang Senyas Pantrapiko. 
Kung ang ilaw ng senyas pantrapiko ay 
hindi gumagana, tumigil sa interseksyon 
at magpatuloy na waring ang interseksyon 
ay kinokontrol ng isang tanda ng pagtigil 
sa lahat ng direksyon.

MGA ILAW NA SENYAS SA NAGLALAKAD
Ang mga senyas sa naglalakad ay 
nagpapakita ng mga salita at larawan na 
tulad ng mga sumusunod:
• Ang “Walk (Maglakad)” o “Taong 

Naglalakad”  na mga i law ay 
nangangahulugang legal 
na tumawid ng kalye.

• Ang “Don’t  Walk 
(Huwag Maglakad)” 
o  “ N a k a t a a s  n a 
Kamay” na mga ilaw ay 
nangangahulugang hindi 
ka maaaring magsimulang 
tumawid ng daan.

• Ang Kumikislap na 
“Don’t Walk (Huwag 
Maglakad)” o “Nakataas 
na Kamay” na mga ilaw 
ay nangangahulugang hindi ka maaaring 
magsimulang tumawid ng daan. 
Magpapalit na ang senyas pantrapiko. 
Kung ang pagkislap ay magsimula kung 
kailan nasimulan mo na ang pagtawid, 
tapusin ang pagtawid ng kalye.

Sa maraming senyas pantrapiko, kailangan 
mong pindutin ang buton para sa naglalakad 
upang paandarin ang senyas na “Walk” o 
“Taong Naglalakad.” Kung walang mga 
senyas sa naglalakad, ang mga naglalakad 
ay dapat sumunod sa mga senyas na 
ilaw pantrapiko.

MGA TANDANG PANTRAPIKO
Ang hubog ng isang tanda ay nagbibigay 
sa iyo ng himaton tungkol sa impormasyon 
na nilalaman ng tanda. Narito ang mga 
pangkaraniwang hubog na ginagamit:
A n g  w a l o n g - k a n t o n g 
pulang STOP na tanda ay 
nangangahulugan na dapat 
kang gumawa ng buong 
pagtigil tuwing makakakita 
ng tandang STOP. Tumigil 
bago pumasok sa isang tawiran o sa isang 
puting “linyang hangganan” na isang 
malapad na puting linya na nakapinta 
sa kalye. Kung hindi nakapinta sa kalye 
ang isang tawiran o linyang hangganan, 
tumigil sa kanto.
Ang ta t long-kantong 
pula na YIELD na tanda 
ay nangangahulugang 
m a g d a h a n - d a h a n  a t 
humanda sa pagtigil, kung 
kailangan, upang hayaan ang mga taong 
naglalakad o namimisikleta na lumampas 
bago ka magpatuloy.
A n g  k u w a d r a d o n g 
pula at puting tanda 
na panregulasyon  ay 
n a n g a n g a h u l u g a n g 
dapa t  mong sundin 
ang tagubilin ng tanda. 
Halimbawa, ang tandang 
“DO NOT ENTER” 
(BAWAL PUMASOK) 
ay nangangahulugang huwag pumasok 
sa isang daan o rampa kung saan ang 
tanda ay nakapaskil, karaniwan ay sa 
rampang palabas ng freeway. Ang tandang 
“WRONG WAY” (MALING DAAN) ay 
maaaring nakapaskil katabi ng tandang 
“DO NOT ENTER.” Kapag nakakita ka ng 
isa o pareho ng mga tandang ito, pumunta 
sa gilid ng daan at tumigil. Ikaw ay patungo 
sa kasalungat ng trapiko. Kapag ligtas, 
umatras o umikot at bumalik sa daang 
pinanggalingan mo. Sa gabi, ang mga 
tagaliwanag ng daan ay kikislap na kulay 
pula sa iyong mga ilaw sa unahan kapag 
patungo ka sa maling daan.

STOP

DO NOT

WRONG
WAY

ENTER

DO NOT

WRONG
WAY

ENTER

Kung ang tanda ay may pulang bilog na 
may pulang linya bumabagtas dito, ito 
ay lagiging nangangahulu gang HINDI. 
Ang larawan sa loob ng bilog 
ay nagpapakita ng hindi mo 
maaaring gawin. Ang tanda 
ay maaaring ipakita nang may 
salita o walang mga salita.
Ang isang pabilog na tanda ay 
nagsasabi sa iyo ng palapit na 
tawirang riles ng tren.
Ang limang-kantong tandaay 
nagsasabi sa iyo na may 
paaralan sa malapit.
Ang apat-na-sulok, hubog 
diamanteng tanda ay nagbababala sa iyo 
ng mga ispesipikong kondisyon ng daan 
at panganib sa patutunguhan. Maraming 
tanda ng babala na hubog diyamante. Lahat 
ng tandang nagbibigay ng babala ay dapat 
sundin anuman ang hubog.
Ang isang puting rektanggulong tanda ay 
nagsasabi sa iyo ng tungkol sa mahahalagang 
tuntunin na dapat mong sundin.
Tingnan ang mga pahina 81 at 83 para sa 
mga karagdagang halimbawa.

MGA HANGGANANG TULIN
Ang California ay may “Basikong Batas 
sa Tulin (Basic Speed Law) .” Ang batas 
na ito ay nagsasaad na huwag magmaneho 
nang mas mabilis sa ligtas sa mga 
kasalukuyang kondisyon. Halimbawa, 
kung nagmamaneho ka ng 45 mph sa isang 
sona ng 55 mph sa makapal na ulap, maaari 
kang tiketan para sa pagmamaneho nang 
“napakatulin para sa mga kondisyon.” 
Hindi ka maaaring legal na magmaneho 
nang mas mabilis sa nakapaskil na 
hangganang tulin, kahit na sa palagay mo 
ay ligtas na gawin ito.

Anuman ang mga nakapaskil na 
hangganang tulin, ang tulin mo ay dapat 
na nakadepende sa:
• Bilang at tulin ng ibang mga sasakyan 

sa daan.
• Kung ang ibabaw ng daan ay makinis, 

magaspang, magraba, basa, tuyo, 
malapad, o makipot.

• Mga namimisikleta o naglalakad sa gilid 
ng daan.

• Kung umuulan, maulap, nagniniyebe, 
mahangin, o maalikabok.

PINAKAMATAAS NA HANGGANANG TULIN
Ang pinakamataas na hangganang 
tulin sa karamihan sa mga haywey 
ng California ay 65 mph. Gayunman, 
maaari kang magmaneho ng 70 mph 
kung saan nakapaskil ito. Maliban kung 
iba ang nakapaskil, ang pinakamataas na 
hangganang tulin ay 55 mph sa dalawang-
landas na walang hating mga haywey 
at para sa mga sasakyang humihila ng 
mga trailer.
Ang ibang mga tanda sa hangganang 
tulin ay nakapaskil para sa uri ng mga 
daan at trapiko sa bawat lugar. Lahat ng 
hangganang tulin ay batay sa mga ideyal 
na kondisyon sa pagmamaneho. Ang mga 
sona ng konstruksiyon ay karamihang may 
mga sonang binawasan ang tulin.
Ang pagmamaneho nang mas mabilis 
sa nakapaskil na hangganang tulin, 
o mas mabilis sa ligtas para sa mga 
kasalukuyang kondisyon, sa alinmang 
daan ay mapanganib at labag sa batas. Ang 
tulin ay nagpapalaki ng iyong distansiya sa 
pagtigil. Mas mabilis ka, mas kaunti ang 
oras mo para iwasan ang isang panganib o 
aksidente. Ang puwersa ng isang 60 mph 
na banggaan ay hindi lamang dalawang 
ulit na kasinlakas ng 30 mph, ito’y apat 
na ulit na kasinglakas!

MGA BINAWASANG TULIN

Masikip na trapiko o 
masamang klima
Dapat kang magmaneho nang marahan 
kapag masikip ang trapiko o masama ang 
klima. Gayunman, kapag hinarangan mo 
ang normal at makatwirang daloy ng trapiko 
sa pamamagitan ng pagmamaneho nang 
sobrang marahan, maaari kang matiketan. 
Kapag pinili mong magmaneho nang 
mas mabagal kaysa ibang trapiko, huwag 
magmamaneho sa “Numero 1” (mabilis 
na) landas. (Tingnan ang pahina 24). 
Laging lumipat sa kanan kapag ang ibang 
tsuper ay malapit sa likuran mo at gustong 
magmaneho nang mas mabilis.

Paghila ng mga Sasakyan, Bus, o 
Malalaking Trak
Kapag nagmamaneho ka ng isang bus, 
humihila ng isang sasakyan o trailer, o 
nagmamaneho ng isang trak na may tatlo 
o higit na ehe, dapat kang magmaneho sa 
kanang-kamay na landas o sa isang landas 
na sadyang minarkahan para sa mga mas 
mabagal na sasakyan. Kung walang mga 
landas na may marka at mayroong apat 
o higit na landas sa iyong direksyon, 
maaari ka lamang magmaneho sa alinman 
sa dalawang-landas na pinakamalapit sa 
kanang gilid ng daan.

Sa malapit sa mga bata
Sa loob ng 500 talampakan ng isang 
paaralan habang ang mga bata ay nasa labas 
o tumatawid ng kalye, ang hangganang 
tulin ay 25 mph, maliban kung iba ang 
nakapaskil. Gayon din, kung ang lupa ng 
paaralan ay walang bakod at ang mga bata 
ay nasa labas, huwag magmamaneho nang 
mas mabilis sa 25 mph. Laging magmaneho 
nang mas maingat sa tabi ng mga paaralan, 
palaruan, parke, at mga lugar na tirahan 
dahil ang mga bata ay maaaring biglang 
tumawid ng kalye.
Sa malapit sa mga paaralan, tingnan ang:
• Mga namimisikleta at naglalakad.
• Mga patrol na pangkaligtasan sa 

paaralan o mga guwardiya sa pagtawid 
ng paaralan at sundin ang kanilang 
mga tagubilin. Para sa kaligtasan ng 
guwardiya sa pagtawid, hayaan siyang 
ligtas na makarating sa tabi ng daan bago 
tumuloy sa pagtakbo.

• Nakatigil na mga bus na pampaaralan at 
mga batang tumatawid ng kalye. Mga 
bus na pampaaralan na nagpapakislap ng 
mga dilaw na ilaw kapag naghahanda sa 
pagtigil at hinahayaang bumaba ang mga 
bata. Ang mga kumikislap na dilaw na 
ilaw ay nagbababala sa iyo na magdahan-
dahan at humanda sa pagtigil. Kapag 
ang bus ay nagpakislap ng mga pulang 
ilaw (matatagpuan sa itaas na harapan at 
likod ng bus), dapat kang tumigil mula sa 
alinmang direksyon hanggang ang mga 
bata ay ligtas na sa kabila ng kalye at ang 
mga ilaw ay tumigil sa pagkislap. Ang 
batas ay nag-aatas sa iyo na manatiling 
nakatigil hanggang ang mga pulang 
ilaw ay kumikislap (VC §22454). Kung 
hindi ka tumigil, maaari kang multahan 
ng hanggang $1000 at ang iyong 
pribilehiyong magmaneho ay maaaring 
suspendihin ng isang taon. Kung ang bus 
na pampaaralan ay nasa kabilang panig 
ng isang hati o maraming landas (dalawa 

Ang lahat ng sasakyan ay kailangang huminto

o higit na landas sa bawat direksyon) na 
haywey, hindi mo kailangang tumigil.

Mga bulag na interseksyon
Ang hangganang tulin para sa bulag na 
interseksyon ay 15 mph. Ang bulag na 
interseksyon ay itinuturing na “bulag” 
kung walang tanda ng pagtigil sa alinmang 
sulok at hindi ka makakita ng 100 
talampakan sa alinmang direksiyon sa 
huling 100 talampakan bago tumawid. 
Ang mga punongkahoy, malalagong 
halaman, gusali, o nakaparadang kotse 
sa mga interseksyon ay nakakaharang 
sa iyong pagtingin ng mga sasakyan na 
nanggagaling sa tagiliran. Kung ang iyong 
paningin ay nahaharangan, marahang 
sumulong hanggang makakita ka.

Mga eskinita
Ang hangganang tulin sa isang eskinita 
ay 15 mph.

Sa tabi ng mga riles ng tren
Ang hangganang tulin na 15 mph kapag 
lumapit ka sa loob ng 100 talampakan ng 
isang riles ng tren at hindi mo makita ang 
mga riles ng 400 talampakan sa parehong 
direksyon. Maaari kang tumakbo nang mas 
mabilis sa 15 mph kung ang riles ng tren 
ay kinokontrol ng mga trangkahan, isang 
senyas ng babala, o taong tagahudyat.
Sa mga tawirang riles o tawiran ng tren:
• Tumingin sa parehong direksyon at 

makinig para sa mga tren. Maraming 
tawiran na maraming riles kaya 
humandang tumigil bago tumawid, kung 

kailangan. Tumawid lamang sa riles sa 
mga itinalagang tawiran at kapag ito ay 
ligtas na gawin.

• Dapat mong asahan ang isang tren sa 
alinmang riles, sa anumang oras, na 
tumatakbo sa alinmang direksyon. Kung 
kailangan mong tumigil pagkatapos 
tumawid sa mga riles, tiyakin na ang 
iyong sasakyan ay nakalampas na sa 
tawiran bago tumigil.

• Huwag titigil sa mga riles. Tandaan ang 
tren ay hindi kaagad makakatigil o hindi 
makakalihis ng daan. Kung ikaw ay 
nasa mga riles, maaari kang mapinsala 
o mamatay.

• Tingnan kung may mga sasakyan na 
dapat tumigil bago tumawid sa mga riles 
ng tren. Kabilang sa mga sasakyang ito 
ang mga bus, mga bus na pampaaralan, 
at mga trak na naghahatid ng mga 
mapanganib na kargada.

• Tandaan ang mga kumikislap na pulang 
ilaw ay nangangahulugang TIGIL! 
Tumigil ng hindi kukulangin sa 15 
talampakan mula sa pinakamalapit 
na riles kapag ang mga kagamitan sa 
pagtawid ay aktibo o binabalaan ka ng 
isang tao na may dumarating na tren. 
Tumigil kung may nakikita kang tren 
na dumarating o naririnig mo ang pito, 
busina, o kampana ng isang palapit 
na tren.

• Huwag dadaan sa tabi o pupunta sa 
ilalim ng ibinabang trangkahan ng 
tawirang riles ng tren, kahit na wala 
kang nakikitang tren. Maghintay 
na itaas ang mga trangkahan. Kung 
iniisip mo na ang mga trangkahan ay 
hindi wastong gumagana, tawagan ang 
numerong pang-emerhensiya ng riles 
na nakapaskil malapit sa tawiran o 
pasabihan ang lokal na pulisya o Patrol 
ng Haywey ng California (California 
Highway Patrol).

Malapit sa mga tawiran ng 
magaan na sasakyang riles
Ang mga tuntuning ginagamit sa mga 
tawiran sa magaan na sasakyang riles ay 
katulad ng mga tuntunin sa mga tawiran 
sa tren. Huwag tatawid sa mga riles 
hanggang sa makakita ka nang malinaw 
sa parehong direksyon at nakakatiyak 
na walang magaan na sasakyang riles o 
tren na dumarating. Huwag dadaan sa 
tabi o sa ilalim ng anumang nakasarang 
trangkahan. TALA: Ang mga magaan 
na sasakyang riles ay labis na tahimik at 
mas mabilis tumakbo kaysa mga tren na 
pangkargada.

Malapit sa mga trambiya, trole, 
o bus
Ang hangganang tulin sa paglampas, 
kapag ligtas na lumampas, ay hindi hihigit 
sa 10 mph. Ang hangganang tulin na ito 
ay umaaplay sa sonang pangkaligtasan 
o interseksyon kung saan nakatigil ang 
isang trambiya, trole, o bus at trapiko 
ay kinokontrol ng isang pulis o senyas 
pantrapiko. Ang sonang pangkaligtasan 
ay minarkhan ng mga nakaangat na buton 
o mga pangmarka sa daan at inilaan para 
sa mga naglalakad. Madalas na makikita 
mo ang mga sonang pangkaligtasan 
sa mga lugar na ang mga trambiya o 
trole at mga sasakyan ay gumagamit ng 
magkakaparehong daan.

Mga distrito ng mga negosyo 
o bahay
Ang hangganang tulin ay 25 mph maliban 
kung ang mga tanda ay nagpapakita ng 
ibang mga hangganan.

Sa tabi ng mga hayop
Kung makakita ka ng mga hayop, 
magdahan-dahan at sundin ang taong 
nangangasiwa ng mga hayop. Kung 
makakita ka ng ligaw na hayop sa iyong 
landas, magdahan-dahan o tumigil, kung 
ligtas na gawin ito.

MGA LANDAS NG TRAPIKO
MGA KULAY NG LINYA
Mga solidong dilaw na linya na naka-
marka sa gitna ng daang ginagamit para 
sa dalawang-direksyong trapiko.
Ang mga putol-putol na dilaw na linya ay 
nangangahulugang maaari kang lumampas 
kung ang putol-putol na linya ay katabi ng 
iyong landas sa pagmamaneho.
Ang dalawang solidong dilaw na linya ay 
nangangahulugang hindi dapat lumampas. 
Huwag magmamaneho sa kaliwa ng mga 
linyang ito maliban kung:
• Kakaliwa ka sa isang interseksyon.
• Papasok o palabas ng isang pribadong 

daan o panloob na daanan.
• Ikaw ay nasa mga landas ng carpool 

na may mga itinalagang pasukan 
sa kaliwa.

• Sinabihang magmaneho sa kabilang 
panig ng daan dahil ang iyong panig ay 
sarado o may harang.

Ang dalawang set ng solidong dilaw 
na linya na magkakahiwalay ng dalawa 
o higit na talampakan ay itinuturing na 
hadlang. Huwag magmamaneho sa o 
ibabaw ng hadlang na ito o kakaliwa o 
gagawa ng paglikong-U dito maliban sa 

(1) Solidong dilaw na linya: Hindi dapat 
lumampas kapag ang solidong dilaw na linya 
ay nasa iyong panig.

(2) Dobleng solidong linya: HUWAG lalampas.
(3) Putol-putol na dilaw na linya: Maaaring 

lumampas kung magagawa nang ligtas.

Mga Halimbawa ng mga marka sa landas

mga itinalagang madadaanan. (Tingnan 
ang “B” sa itaas.)
Ang mga solidong puting linya ay 
nakamarka sa mga landas ng trapiko na 
patungo sa iisang direksyon, tulad ng mga 
isang-direksyong kalye.
Ang mga putol-putol na puting linya ay 
naghihiwalay sa mga landas ng trapiko sa 
mga daan na may dalawa o higit na landas 
na papunta sa iisang direksyon.

PAGPILI NG LANDAS
Ang mga landas ng trapiko ay madalas 
na tinatawag sa pamamagitan ng numero. 
Ang kaliwa o “mabilis” na landas ay 
tinatawag na “Landas Blg. 1." Ang mga 
landas sa kanan ng landas Blg. 1 ay 
tinatawag na landas Blg. 2, at saka ang 
landas Blg. 3, atbp.
Magmaneho sa  landas  na  may 
pinakamakinis na daloy ng trapiko.  
Kung makakapili ka sa tatlong landas 
sa iyong panig ng daan, piliin ang 
gitnang landas para sa pinakamakinis na 
pagmamaneho. Kung gusto mong tumakbo 
nang mas mabilis, lumampas o kumaliwa, 
gamitin ang kaliwang landas. Kapag pinili 
mong tumakbo nang mabagal o pumasok  
o lumabas ng daan, gamitin ang  
kanang landas.
Kung may dalawang landas lamang sa 
iyong direksyon, piliin ang kanang landas 
para sa pinakamakinis na pagmamaneho.

Huwag magpalipat-lipat ng landas. 
Manatili sa isang landas ng trapiko hangga’t 
magagawa. Sa sandaling magsimula ka sa 
isang interseksyon, patuloy na tumakbo. 
Kapag nagsimula kang lumiko, ipagpatuloy 
ito. Ang mga huling segundong pagbabago 
ay maaaring maging sanhi ng aksidente. 
Kung nalampasan mo ang dapat likuan, 
magpatuloy sa susunod na interseksyon at 
bumalik sa gusto mong puntahan.

PAGPAPALIT NG LANDAS
Kabilang sa pagpapalit ng landas ang:
• Paglipat mula sa isang landas patungo 

sa iba.
• Pagpasok sa freeway mula sa papasok 

na rampa.
• Pagpasok sa daan mula sa isang gilid 

ng bangketa o sa tabi.
Bago magpalit ng landas, sumenyas, 
tumingin sa lahat ng iyong salamin, at:
• Tingnan ang trapiko sa likuran at sa 

tabi mo.
• Sumulyap sa kaliwa o kanang balikat mo 

upang masigurado na walang-sagabal sa 
landas na gusto mo.

• Tingnan kung may mga sasakyan o 
nagpapatakbo ng motorsiklo sa iyong 
bulag na lugar.

• Siguraduhin na may sapat na espasyo 
para sa iyong sasakyan sa kasunod 
na landas.

MGA LANDAS NG BISIKLETA
Ang landas ng bisikleta ay ipinapakita ng 
isang solidong puting linya sa magkabilang 
panig ng kalye, apat o higit na talampakan 
mula sa gilid ng bangketa. Ang puting linya 
ay karaniwang isang linyang putol-putol 
na malapit sa kanto at ang mga salitang 
“BIKE LANE (Landas ng Bisikleta)” ay 
nakapinta sa landas na ito. Kapag ikaw ay 

Halimbawa ng mga may-numerong 
landas ng trapiko

B

kakanan at nasa loob ng 200 talampakan 
ng kanto o ibang pasukan ng pribadong 
daanan, dapat kang pumasok sa landas 
ng bisikleta para sa pagliko. Huwag 
magmamaneho sa landas ng bisikleta sa 
anumang ibang pagkakataon.
Maaari kang pumarada sa landas 
ng bisikleta maliban kung may mga 
tanda na nagsasabing “No Parking 
(Bawal Pumarada).”
Ang mga nagla lakad  ay  h indi 
pinahihintulutan sa mga landas ng bisikleta 
kapag mayroong mga bangketa. Ang mga 
nagpapatakbo ng bisikletang de-motor ay 
dapat gumamit ng mga landas ng bisikleta 
nang maingat upang maiwasan ang mga 
aksidente sa mga namimisikleta.

MGA LANDAS PARA SA PAGLAMPAS
Bago ka lumampas, tumingin para sa mga 
kondisyon ng daan at trapiko na maaaring 
maging sanhi para ang ibang mga sasakyan 
ay lumipat sa iyong landas.
Huwag magmamaneho sa labas ng pinatag 
o pangunahing-dinadaanang bahagi ng 
daan o sa balikat upang lumampas. Ang 
gilid ng pangunahing-dinadaanang bahagi 
ng daan ay may nakapintang puting linya sa 
ibabaw ng daan. Ang paglampas sa ibang 
mga sasakyan sa mga krus na daan, tawiran 
sa daang riles, at mga pasukan ng sentrong 
pamilihan ay mapanganib.
Lumampas sa trapiko sa kaliwa. Maaari ka 
lamang lumampas sa kanan kapag:
• Ang isang bukas na haywey ay malinaw 

na minarkahan para sa dalawa o higit 
na landas ng mga sasakyang papunta 
sa iyong direksyon ng paglalakbay.

• Ang tsuper sa unahan mo ay kumakaliwa 
at hindi ka nagmamaneho na malayo 
sa daanan. Huwag lalampas sa kaliwa 
kung ang tsuper ay sumesenyas 
ng pagkaliwa.

Kapag n i la lampasan  ang  i sang 
namimisikleta, lumampas sa kaliwa. Kung 
ikaw ay nasa isang makipot na landas ng 
trapiko, maghintay hanggang ang trapiko 
ay mawalan ng sagabal sa kasalungat na 
landas bago lampasan ang namimisikleta. 
Huwag sisingit para lampasan ang 
namimisikleta.

MGA LANDAS NG CARPOOL AT MGA 
PAPASOK NA RAMPA
Ang landas ng carpool ay isang espesyal 
na landas ng freeway para sa mga bus at/o 
mga carpool. Maaari mong gamitin ang 
landas ng carpool o papasok na rampa 
kung ang iyong sasakyan ay may sakay na 
pinakamababang bilang na kinakailangan 
para sa landas ng carpool o nagmamaneho 
ka ng sasakyang mababa ang emisyon 
na nagpapakita ng espesyal na decal na 
inisyu ng DMV. Ang mga nagpapatakbo 
ng motorsiklo ay maaaring gumamit ng 
mga itinalagang landas ng carpool, maliban 
kung ang iba ang nakapaskil.
Ang mga tanda sa papasok na rampa o sa 
tabi ng freeway ay nagsasabi sa iyo ng 
pinakamababang bilang ng mga tao na 

Tama Mali

CARPOOL IS
2 OR MORE

PERSONS
PER VEHICLE

MOTORCYCLES
OK

iniaatas para sa carpool at ang mga oras 
na iniaatas para sa carpool. Ang palitada 
sa mga landas na ito ay namamarkahan ng 
simbolong diyamante (     ) at ng mga salitang 
“Carpool Lane (Landas na Pang-carpool)”. 
Ang mga landas na ito ay kilala rin bilang 
mga landas na sasakyang maraming 
sakay (high-occupancy vehicle [HOV]). 
Huwag tatawid sa dobleng magkahilerang 
solidong linya upang pumasok o lumabas 
sa anumang landas ng carpool maliban sa 
itinalagang pasukan o labasan.
Ang mga sasakyang humihila ng mga trailer 
ay pangkaraniwang hindi pinahihintulutang 
gamitin ang landas ng carpool dahil ang 
mga ito ay kailangang magmaneho ng 
dahan-dahan at para lamang sa kanang-
kamay na landas.

MGA GITNANG LANDAS SA PAGKALIWA
Ang gitnang landas sa pagkaliwa ay nasa 
gitna ng dalawang-landas na kalye at may 
marka sa magkabilang panig ng dalawang 
pinintahang linya. Ang panloob na linya 
ay putol-putol at ang panlabas na linya 
ay solido. Kung ang isang kalye ay may 
isang gitnang landas sa pagkaliwa, dapat 
mong gamitin ito kapag kumaliwa ka 
(VC §21460.5[c]) o nagsimula ng isang 
ipinahihintulot na paglikong-U. Maaari 
ka lamang magmaneho ng hanggang 200 
talampakan sa gitnang landas sa pagkaliwa. 
Ang landas na ito ay hindi isang regular 
na landas ng trapiko o isang landas sa 
paglampas. Upang kumaliwa, sumenyas 
at magmaneho nang lubusang nasa loob 
ng gitnang landas sa pagkaliwa. Huwag 
titigil na ang likod ng iyong sasakyan 
ay nakaharang sa trapiko. Tiyakin na 
ang landas ay malinis sa magkabilang 

direksyon at saka lumiko lamang kapag 
ligtas. Tingnan kung may mga sasakyang 
palapit sa iyo sa kaparehong landas habang 
nagsisimulang kumaliwa ang mga ito.
Kapag kumakaliwa mula sa isang kalye sa 
tabi ng mga pangunahing kalye o daanang 
panloob, sumenyas at maghintay hanggang 
ligtas na. At saka pumasok sa gitnang 
landas sa pagkaliwa. Pumasok lamang sa 
trapiko kapag ito ay ligtas.
Maaari kang magmaneho patawid sa 
gitnang landas sa pagkaliwa.

MGA LUGAR AT LANDAS NA LABASAN
Ang mga espesyal na lugar 
na “labasan” ay nakamarka 
kung minsan sa mga daang 
may dalawang-landas. Dapat 
kang tumabi sa mga lugar na 
ito at hayaan ang mga kotse sa 
likuran mo na lumampas.
Ang ibang mga daan na may dalawang-
landas. Kung nagmamaneho ka nang 
marahan sa isang dalawang-landas na 
haywey o daan kung saan ang paglampas 
ay hindi ligtas, at lima o higit na sasakyan 
ang sumusunod sa iyo, tumabi sa mga 
lugar o landas na labasan tuwing ligtas na 
magagawa ito upang hayaang makalampas 
ang mga sasakyan.

MGA MARKA NG PAGTATAPOS NG LANDAS
Ang landas ng freeway (gayon din ang ilang 
landas ng klaye ng lunsod) na matatapos 
na, ay karaniwang minamarkahan ng 

BIKE

malalaking putol-putol na linya na ipininta 
sa palitada. Kung ikaw ay nagmamaneho 
sa isang landas na may marka ng mga 
putol-putol na linyang ito, humanda sa 
paglabas sa freeway o sa pagtatapos ng 
landas. Humanap ng tanda na nagsasabi 
sa iyo lumabas o sumama, atbp.

MGA PAGLIKO
Mga Pagkaliwa. Upang kumaliwa, 
lumapit sa gitna ng linyang panghati o sa 
landas para sa pagkaliwa. Simulan ang 
pagsenyas mga 100 talampakan bago ang 
pagliko. Tumingin sa ibabaw ng iyong 
balikat at bawasan ang iyong tulin. Tumigil 
sa likod ng linyang hangganan. Tumingin 
sa kaliwa, at saka sa kanan, saka sa kaliwa 
muli at lumiko kapag ligtas na gawin ito. 
Kapag kumakaliwa ka, huwag liliko kaagad 
at “tatabasin ang kanto” ng landas na para 
sa mga kotseng kasalubong mo.
Mungkahing pangkaligtasan: Habang 
naghihintay na kumaliwa, panatilihin ang 
iyong mga gulong na diretsong nakagawi 
sa patutunguhan hanggang ligtas na ang 

pagliko. Kung ang iyong mga gulong ay 
nakagawi sa kaliwa at may sasakyang 
bumangga sa iyo mula sa likuran, maaari 
kang itulak sa palapit na trapiko.
Pagkaliwa sa pulang ilaw sa isang-
direksyong kalye lamang. Sumenyas 
at tumigil para sa isang pulang ilaw na 
senyas pantrapiko sa linyang hangganan o 
kanto. Maaari kang kumaliwa sa patungo 
sa kaliwa, isang-direksyong kalye kung 
walang tanda na nagbabawal sa pagliko. 
Magbigay-daan sa mga naglalakad, 
namimisikleta, mga sasakyang tumatakbo 
sa kanilang berdeng ilaw.
Mga Pagkanan. Upang kumanan, lumapit 
sa kanang gilid ng daan. Kung may landas 
para sa bisikleta, pumasok sa landas 
ng bisikleta nang hindi hihigit sa 200 
talampakan bago ang pagliko. Tingnan 
kung may mga bisikleta o motorsiklo na 
maaaring pumunta sa pagitan ng iyong 
kotse at sa gilid ng bangketa. Simulan ang 
pagsenyas mga 100 talampakan bago ang 
pagliko. Tumingin sa ibabaw ng iyong 
kanang balikat at bawasan ang iyong tulin. 
Tumigil sa likod ng linyang hangganan. 
Tumingin sa parehong direksyon at lumiko 
kung ito ay ligtas. Huwag liliko nang 
malapad. Kumpletuhin ang iyong pagliko 
sa kanang landas.
Pagkanan kapag pula ang ilaw. Sumenyas 
at tumigil para sa isang pulang ilaw sa 
linyang hangganan, o sa kanto. Kung 
walang tanda na nagbabawal ng pagkanan 
sa pulang ilaw, maaari kang kumanan. 
Magbigay-daan sa mga naglalakad, 
namimisikleta, mga sasakyang tumatakbo 
sa kanilang berdeng ilaw.HUWAG TATA

BASIN

ANG KANTO

HUWAG LILIKO NANG MALAWAK

Halimbawa ng pagkaliwa

Halimbawa ng pagkanan

Huwag liliko kapag pula ang palaso. 
Ang isang pagliko ay hindi maaaring 
gawin kapag nakalitaw ang isang 
pulang palaso.

MGA HALIMBAWA NG PAGKANAN 
AT PAGKALIWA
Ang mga numero sa mga kotse ay 
tumutukoy sa mga may-numerong 
pangungusap sa mga pahinang ito. 
Laging gamitin ang iyong mga senyas 
sa pagliko.
1. Pagkaliwa mula sa dalawang-direksyong 

kalye. Simulan ang pagliko sa kaliwang 
landas na pinakamalapit sa gitna ng 
kalye. Kumpletuhin ang pagliko sa 
alinmang landas ng kabilang kalye 
(ipinapakita ng mga palaso) kung ligtas 
na gawin ito. Gamitin ang gitnang landas 
sa pagkaliwa kung mayroon nito. Ang 
pagkaliwa mula sa kasunod na landas 
ay maaaring gawin kung ipinapakita ng 
mga tanda o palaso na ito ay puwede.

2. Pagkanan. Simulan at tapusin ang 
pagliko sa landas na pinakamalapit sa 
kanang-kamay na gilid ng bangketa. 
Huwang liliko nang malapad na 
nakukuha ang ibang landas ng trapiko. 
Tingnan kung may mga namimisikleta 
sa pagitan ng iyong sasakyan at sa 
gilid ng bangketa. Kung minsan ang 
mga tanda o mga marka sa palitada ay 
pahihintulutan kang kumanan mula sa 
ibang landas (ipinapakita ng *).

3. Pagkaliwa mula sa dalawang-direksyong 
kalye papasok sa isang-direksyong 
kalye. Simulan ang pagliko mula sa 
landas na pinakamalapit sa gitna ng 
kalye. Lumiko sa alinman sa mga 
landas na ligtas na nakabukas, gaya ng 
ipinapakita ng mga palaso.

4. Pagkaliwa mula sa isang-direksyong 
kalye papasok sa dalawang-direksyong 
kalye. Simulan ang pagliko mula sa 
dulong kaliwang landas. Lumiko sa 
alinman sa mga landas na ligtas na 

nakabukas, gaya ng ipinapakita ng 
mga palaso.

5. Pagkaliwa mula sa isang-direksyong 
kalye papasok sa isang-direksyong 

7

5

6

*

1

1

2*

kalye. Simulan ang pagliko mula sa 
dulong kaliwang landas. Tingnan kung 
may mga namimisikleta sa pagitan ng 
iyong sasakyan at ng gilid ng bangketa 
dahil sila ay maaaring legal na gumamit 
ng landas sa pagkaliwa para sa kanilang 
mga pagkaliwa. Lumiko sa alinman sa 
mga landas na ligtas na nakabukas, gaya 
ng ipinapakita ng mga palaso.

6. Pagkanan mula sa isang-direksyong 
kalye papasok sa isang-direksyong 
kalye. Simulan ang pagliko sa dulong 
kanang landas. Kung ligtas, maaari 
mong tapusin ang pagliko sa alinmang 
landas. Kung minsan ang mga tanda o 
mga marka sa palitada ay pahihintulutan 
kang kumanan mula sa ibang landas 
(ipinapakita ng *).

7. Lumiko sa isang “T” na interseksyon 
mula sa isang-direksyong kalye papasok 
sa dalawang-direksyong kalye. Ang 
lagusang trapiko ay may karapatan-sa-
daan. Maaari kang kumanan o kumaliwa 
mula sa gitnang landas. Tingnan kung 
may mga sasakyan at bisikleta sa loob 
ng iyong lilikuan.

MGA LEGAL NA PAGLIKONG-U
Ang paglikong-U ay pag-ikot sa 
kalye upang bumalik sa direksyong 
pinanggalingan mo. Upang gumawa ng 
paglikong-U, sumenyas at gamitin ang 
dulong kaliwang landas o ang gitnang 
landas sa pagkaliwa. Maaari kang gumawa 
ng paglikong-U:
• Patawid sa isang dobleng dilaw na linya 

kapag ang pagliko ay magagawa nang 
ligtas at legal.

• Sa isang lugar na bahayan:
- kung walang sasakyang patungo sa iyo 

na mas malapit sa 200 talampakan.

- tuwing ang isang tanda ng trapiko o 
senyas ay nagpoprotekta sa iyo laban 
sa mga palapit na sasakyan.

• Sa isang interseksyon sa isang berdeng 
ilaw o berdeng palaso maliban kung 
may nakapaskil na tandang “No U-turn 
(Bawal ang Paglikong-U)”.

• Sa isang hating haywey kung may 
daanan lamang na ipinagkakaloob sa 
gitnang panghati.

MGA ILEGAL NA PAGLIKONG-U
Huwag gagawa ng paglikong-U:
• Sa isang hating haywey sa pamamagitan 

ng pagtawid sa naghahating bahagi, 
gilid ng bangketa, o piraso ng lupa, o 
dalawang set ng dobleng linya.

• Kung saan hindi ka makakita nang 
malinaw 200 talampakan sa bawat 
direksyon dahil sa isang kurbada, burol, 
ulan, ulap, o ibang dahilan.

• Kung saan ang "No U-Turn” 
ay nakapaskil.

• Kapag maaari kang mabangga ng ibang 
mga sasakyan.

• Sa isang-direksyong kalye.
• Sa harap ng isang istasyon ng bumbero. 

Huwag gagamitin ang panloob na 
daanan ng istasyon ng bumbero 
upang umikot.

• Sa mga distrito ng negosyo. Ang mga 
lugar na may mga simbahan, apartment, 
mga bahay na maraming naninirahan, 
mga klab, at mga pampublikong gusali 
(maliban sa mga paaralan) ay itinuturing 
din na mga distrito ng negosyo. Lumiko 
lamang sa isang interseksyon o kung 
saan ang mga daan ay ipinagkakaloob 
para sa mga pagliko.

PAGPARADA
PAGPARADA SA ISANG BUROL
Kapag pumarada ka:
• Sa isang dahilig na daanan, igawi ang 

mga gulong upang ang kotse ay hindi 
gumulong sa kalye kung hindi gumanap 
ang preno.

• Pababa, igawi ang iyong mga gulong sa 
unahan patungo sa gilid ng bangketa o 
patungo sa tagiliran ng daan. Iayos ang 
preno sa pagparada.

• Paakyat, igawi ang iyong mga gulong 
sa unahan palayo sa gilid ng bangketa at 
hayaan ang iyong sasakyan na gumulong 
ng mga ilang pulgada pabalik. Ang likod 
ng gulong sa unahan ay dapat na banayad 
na sumagi sa gilid ng bangketa. Iayos 
ang preno sa pagparada.

• Paakyat o pababa at walang gilid ng 
bangketa, igawi ang mga gulong upang 
ang kotse ay gumulong palayo sa ginta ng 
daan kung hindi gumanap ang preno.

Laging iayos ang iyong preno sa pagparada 
at iwan ang sasakyan sa kambiyo o sa 
“park” na posisyon.

PAGPARADA SA MGA MAY KULAY NA 
GILID NG BANGKETA
Ang mga kinulayang gilid ng bangketa 
ay may mga sumusunod na natatanging 
tuntunin sa pagparada:

Puti: Tumigil ng sapat lamang ang tagal 
upang isakay o ibaba ang mga pasahero 
o koreo.
Berde: Pumarada sa limitadong oras. 
Tingnan kung may tanda sa tabi ng berdeng 
sona o kung may oras na nakapinta sa gilid 
ng bangketa.
Dilaw: Tumigil nang hindi lalampas sa 
oras na nakapaskil upang magsakay o 
magbaba ng mga pasahero o kargada. Ang 
mga tsuper ng mga di-pangkomersiyong 
sasakyan ay karaniwang iniaatas na 
manatali sa sasakyan.
Pula: Bawal tumigil, tumayo, o pumarada. 
(Ang mga bus ay maaaring tumigil sa 
isang pulang sona na minarkahan para sa 
mga bus.)
Asul: Ang pagparada ay 
ipinahihintulot lamang para 
sa taong may kapansanan 
na nagpapakita ng plakard o 
plaka ng may kapansanan o 
may kapansanang beterano. 
Ang mga taong may kapansanan na may 
plakard o espesyal na plaka ay maaaring 
pumarada sa mga espesyal na lugar para 
sa walang-limitasyong panahon, anuman 
ang mga kabawalan sa oras. Walang 
ibang maaaring pumarada doon. Ang 
mga kuwalipikadong tao ay maaaring 
mag-aplay sa alinmang opisina ng DMV 
para sa plakard sa pagparada o espesyal 
na plaka. Ang kard ng identifipikasyon

NO CURB– UP HILL 
or DOWN HILL  

UP HILLDOWN HILLPABABA PAAKYAT WALANG GILID 
NG BANGKETA 

– PAAKYAT 
o PABABA

ay ibibigay sa mga humahawak ng mga 
plaka ng may kapansanang tao o may 
kapansanang beterano.
TALA: Ang pag-abuso ng plakard ay 
nagreresulta sa pagkawala ng mga espesyal 
na pribiliheyo sa pagparada. Ito ay isang 
ring misdemeanor at pinarurusahan ng 
multa na hanggang $1000, pagkabilanggo 
sa kulungan ng county ng hanggang anim 
na buwan, o pareho.

ILEGAL NA PAGPARADA
Huwag ipaparada  o  i iwan ang 
iyong sasakyan:
• Kung saan ang tanda na "No Parking 

(Bawal Pumarada)" ay nakapaskil
• Sa isang minarkahan o walang-markang 

tawiran, sa isang bangketa, o sa harapan 
ng isang daan papasok sa looban.

• Sa loob ng tatlong talampakan ng isang 
rampa ng bangketa para sa mga taong 
may kapansanan o sa harapan ng o sa 
isang gilid ng bangketa na nagkakaloob 
ng daan ng silyang may-gulong sa 
isang bangketa.

• Sa espasyong paradahan ng taong may 
kapansanan maliban kung ikaw ay may 
kapansanan at nagpapakita ng plakard 
o espesyal na plaka.

• Sa espasyong katabi ng espasyo ng taong 

may kapansanan kung ito ay pinintahan 
sa disenyo ng mga magkakasalikop na 
linya. (VC §22507.8)

• Sa isang espasyo na itinalaga sa 
pagparada o mga sasakyan na zero 
ang emisyon na nagpapakita ng 
nagpapakilalang decal.

• Sa isang tunel o isang tulay, maliban sa 
ipinahihintulot ng mga tanda.

• Sa loob ng 15 talampakan na boka-
insendiyo para sa sunog o daan papasok 
ng istasyon ng bumbero.

• Sa o sa loob ng 71/2 talampakan ng isang 
daang riles.

• Sa pagitan ng sonang pangkaligtasan at 
sa gilid ng bangketa.

• “Dobleng pagparada.” (Ang pagparada 
sa kalye kapag ang lahat ng espasyong 
mapaparadahan sa gilid ng bangketa ay 
nakuha na.)

• Sa maling panig ng kalye.
• Sa pulang gilid ng bangketa.
• Sa isang freeway, maliban kung:

- nasa isang emerhensiya o
- kapag ang isang opisyal o kagamitan 

ay nag-aatas ng isang pagtigil o
- kung saan ang pagtigil ay malinaw na 

ipinahihintulot. Ang isang sasakyan 
(kahit sira) na nakatigil, nakaparada, 
o iniwan sa isang freeway ng mahigit 
sa apat na oras ay maaaring tanggalin. 
(VC §22651[f])

TALA: Kung kailangan mong tumigil 
sa isang haywey, lubos na pumarada sa 
labas ng palitada at manatili sa iyong 
sasakyan na nakasara ang mga pinto 
hanggang dumating ang tulong. Mag-iwan 
ng sapat na espasyo para walang sagabal 
na makalampas ang ibang mga sasakyan. 
Ang iyong kotse ay dapat na makikita ng 
200 talampakan sa bawat direksyon.

Halimbawa ng disenyong 
magkakasalikop na linya

MGA ESPESYAL NA TUNTUNIN  
SA PAGPARADA
• Kapag pumarada ka sa gilid ng bangketa 

sa pantay na kalye, ang mga gulong sa 
unahan at likuran ay dapat na kahilera 
at nasa loob ng 18 pulgada ng gilid ng 
bangketa. Pumara na kahilera ng kalye 
kung walang gilid ng bangketa.

• Huwag iiwan ang iyong kotse kung 
hindi mo pa napapatigil ang makina at 
naiaayos ang preno sa pagparada.

• Huwag bubuksan ang mga pinto sa panig 
ng tsuper maliban kung ito ay ligtas at 
hindi nakakasagabal sa trapiko. Tingnan 
kung may mga dumaraang bisikleta at 
motorsiklo. Huwag iiwang bukas ang 
pinto nang mas matagal sa kailangan.

PAGSENYAS
Laging senyasan ang ibang mga tsuper 
kapag balak mong kumaliwa, kumanan, 
bumagal, o tumigil. Ang mga senyas 
ay maaaring ibigay sa pamamagitan ng 
mga posisyon ng kamay-at-braso, o sa 
pamamagitan ng mga ilaw na pansenyas 
sa sasakyan. Kung ginagawa ng matinding 
sikat ng araw na mahirap makita ang mga 
ilaw na pansenyas, gamitin din ang mga 
senyas na kamay-at-braso.
Ang mga nagpapatakbo ng motorsiklo ay 
madalas na gumagamit ng mga senyas ng 
kamay upang mas madali silang makita. 
Ang mga namimisikleta ay maaaring 
magbigay ng mga senyas na pagkanan sa 
pamamagitan ng kanilang kanang braso na 
nakatuwid, nakaturo sa kanan.
Laging isenyas:
• Ang iyong pagkaliwa o pagkanan sa 

huling 100 talampakan bago dumating 
sa lugar ng pagliko. Mag-ingat — Kahit 
na sumenyas ka, huwag awtomatikong 
ipalagay na ang espasyong nais mong 

sakupin ay walang-sagabal.
• Bago ang bawat pagpapalit ng landas. 

Gayon din, tumingin sa ibabaw ng iyong 
balikat at tingnan ang iyong bulag na 
lugar bago magpalit ng landas.

• Hindi kukulangin sa limang segundo 
bago ka magpalit ng landas sa mga bilis 
ng freeway.

• Upang ipaalam sa ibang mga tsuper ang 
balak mong gawin.

• Bago pumunta sa tabi ng gilid ng 
bangketa o palayo rito.

• Kapag nagpapalit ng direksyon.
• Kahit na hindi mo nakikita ang mga 

sasakyan sa paligid. Ang isang sasakyan 
na hindi mo nakikita ay maaaring 
bumangga sa iyo.

Kung plano mong lumiko pagkalampas ng 
isang interseksyon, simulan ang pagsenyas 
kapag ikaw ay nasa interseksyon na. Kung 
sesenyas ka nang napakaaga, maaaring 

LEFT TURN 
(PAGLIKO)

RIGHT TURN 
(PAGKANAN)

SLOW 
OR STOP 

(BUMAGAL O 
TUMIGIL)

isipin ng ibang tsuper na liliko ka bago 
umabot sa kanya at maaaring pumasok 
sa unahan mo.
Tandaan na kanselahin ang iyong senyas 
pagkatapos lumiko kung hindi ito 
kusang namatay.

IBA PANG TUNTUNIN NA 
DAPAT MONG MALAMAN

MGA BAGAY NA HINDI MO DAPAT GAWIN:
• Huwag magmamaneho ng sasakyan 

na puno ng mga ari-arian o tao, na 
hindi mo kayang makontrol ito, makita 
ang unahan o ang mga tabi ng iyong 
sasakyan.

• Huwag magdadala ng anuman sa loob 
ng sasakyan ng pasahero na lumalampas 
sa depensa ng awto sa kaliwang panig 
o mahigit sa anim na pulgada na 
lumalampas sa depensa ng awto sa 
kanang panig. Ang isang kargada na 
lampas ng mahigit sa apat na talampakan 
mula sa likod ng sasakyan ay dapat 
magpakita ng 12-pulgadang pula o 
fluorescent orange na kuwadradong
bandera o dalawang pulang ilaw 
sa gabi.

• Huwag pahihintulutan ang sinuman 
na sumakay sa alinmang bahagi ng 
iyong sasakyan na hindi inilaan para sa 
mga pasahero.

• Huwag pahihintulutan ang isang tao na 
sumakay sa likod ng pickup o ibang trak 
maliban kung ang sasakyan ay may mga 
upuan at ginagamit ng tao ang pareho 
ng upuan at sinturong pangkaligtasan.

• Huwag magsasakay ng mga hayop sa 
espasyong pangkargada ng isang pickup 
o ibang trak maliban kung wastong 
tiniyak na ang hayop ay matatag sa 
kinalalagyan.

• Huwag magtatapon o mag-iiwan ng 
mga hayop sa isang haywey. Ito ay isang 
krimen na pinarurusahan ng multang 
hanggang $1000, anim na buwan sa 
kulungan, o pareho.

• Huwag  hihila ng sinuman na 
nakasakay sa isang bisikleta, isang 
wagon, nasa mga roller skate, nasa 
isang sled, nasa mga ski, o sa isang 
laruang sasakyan.

• Huwag magkakalat sa tabi ng daan. 
Ang multa ay $1000 at maaaring 
pilitin kang damputin ang itinapon. 
Ang kasalanang pagkakalat ay 
ipinapakita sa iyong rekord sa 
pagmamaneho.

• Huwag magsusuot ng headset sa ibabaw, 
o mga earplug sa loob, ng pareho 
mong tainga.

• Huwag magsusuot ng mga salamin sa 
mata na may mga temple na sapat ang 
lapad upang pigilan kang makakita nang 
malinaw sa mga tabi.

• Huwag magmamaneho ng sasakyan na 
may video monitor kung ang monitor 
ay makikita ng tsuper at nagpapakita 
ng bagay na iba sa impormasyon o 
pandaigdig na pagmapa.

• Huwag bubusina maliban kung ito ay 
bilang babalang pangkaligtasan.

• Huwag magtatapon ng anumang 
sigarilyo, tabako, o ibang nag-aapoy 
o nagbabagang bagay mula sa iyong 
sasakyan.

• Huwag magpapaputok ng baril sa isang 
haywey o sa mga tandang pantrapiko.

• Huwag haharangan ang iyong paningin 
sa pamamagitan ng paglalagay ng mga 
tanda o ibang mga bagay sa harapan ng 
panangga sa hangin o sa mga bintana sa 
likod at tagiliran. Huwag magsasabit 
ng mga bagay sa salamin. Ang mga 
pandikit sa panangga sa hangin, atbp., 
ay ipinahihintulot sa mga lugar na 
ito lamang:
- Isang pitong-pulgadang kuwadrado 

sa alinman sa panig ng pasahero 
na panangga sa hangin, ibabang 
sulok; o sa bintana sa likuran, 
ibabang sulok.

- Isang limang-pulgadang kuwadrado 
sa panig ng tsuper, ibabang sulok.

- Mga bintana sa tagiliran sa likuran 
ng tsuper.

• H u w a g  m a g m a m a n e h o  n g 
anumang sasakyang de-motor sa 
itinalagang kaparangan o kagubatan. 
(VC §38301.5)

• Huwag magmaneho nang may salaming 
pangkaligtasan na may kulay. Kung 
sensitibo sa araw ang iyong balat, 
maaari mong gamitin ang natatanggal 
na tabing sa araw habang naglalakbay 
sa araw kung may liham ka mula sa 
iyong doktor.

• Huwag haharangan o aantalahin ang 
isang libing. Ang mga sasakyan na 
kalahok sa libing ay may karapatan-sa-
daan at  kung hahadlang, gagambalain, 
o aantalahin mo ang libing, ikaw ay 
maaaring tiketan. (VC §2817) Ang libing 
ay pinangungunahan ng isang opisyal ng 
trapiko at lahat ng sasakyan na kalahok 
sa libing ay may mga marka sa panangga 
sa hangin upang makilala ang mga ito.

• Huwag magpapatakbo, o hahayaan ang 
isang bata na sumakay, sa isang “pocket 
bike” sa pampublikong kalye o haywey. 
Ang mga sasakyang ito ay hindi ginawa 
o idinisenyo para gamitin sa haywey at 
hindi nakakatugon ang mga ito sa pederal 
na mga pamantayang pangkaligtasan.

MGA BAGAY NA DAPAT MONG GAWIN:
• Dapat  kang  magmaneho  sa 

pinakadulong kanan hangga't magagawa 
sa makikipot na daang bundok, at kung 
hindi ka makakita ng 200 talampakan 
ng patutunguhan, bumusina.

• Dapat mong gamitin ang iyong mga 
ilaw sa unahan 30 minuto pagkaraang 
lumubog ang araw at iwan ang mga 
ito na bukas hanggang 30 minuto bago 
sumikat ang araw.

• Dapat mong padilimin ang iyong mga 
ilaw sa loob ng 500 talampakan ng isang 
sasakyan na palapit sa iyo o sa loob ng 
300 talampakan ng isang sasakyan na 
sinusundan mo.

• Dapat mong buksan ang iyong mga ilaw 
sa unahan kung ang niyebe, ulan, ulap, 
mababang bisibilidad (1000 talampakan 
o mas mababa) ay nangangailangan ng 
paggamit ng mga pamunas ng panangga 
sa hangin.

MGA LIGTAS NA GAWI SA 
PAGMAMANEHO

PAGPAPADAAN NG TINGIN
Sa pagpapadaan ng tingin sa iyong paligid 
(pinamamalaging gumagalaw ang iyong 
mga mata) ay kabilang ang pagpapanatili 
ng ligtas na distansiya sa paligid ng iyong 
sasakyan. Kapag ang ibang tsuper ay 
nakagawa ng pagkakamali, kailangan 
ng panahon para tumugon. Bigyan ang 
sarili ng panahong ito sa pagpapanatili ng 
“espasyong pataan” sa lahat ng panig ng 
iyong sasakyan. Ang espasyong pataan 
na ito ay magbibigay sa iyo ng puwang 
upang magpreno o magmaniobra kung 
kailangan mo ito.

Alamin Ang Patutunguhan
Upang maiwasan ang mga huling minutong 
paglipat, tingnan ang daan ng 10 hanggang 
15 segundo ang layo mula sa iyong 
sasakyan para maaga mong makita ang mga 
panganib. Ang patuloy na pagtitig sa daan 
lamang na nasa harapan ng iyong kotse ay 
mapanganib. Habang tinitingnan mo ang 
daan na patutunguhan, maging alisto para 
sa mga sasakyan sa paligid mo. Gamitin 
ang iyong mga salamin. Magbigay ng sapat 
na espasyo sa pagitan mo at ng sasakyang 
nasa unahan mo upang bigyan ang sarili ng 

daan “palabas.” Ang mga pagkakamali ay 
nagiging sanhi ng mga aksidente.
Sa lungsod, ang 10 hanggang 5 segundo 
ay mga isang bloke. Sa haywey, ang 10 
hanggang 15 segundo ay mga isang kwarter 
o ika-apat na bahagi ng isang milya.
Kunin ang buong tanawin: Kung ang 
titingnan mo ay ang gitna lamang ng daan, 
hindi mo makikita ang nangyayari sa tabi 
ng daan at sa likuran mo. Ang pagpapadaan 
ng tingin sa lahat ng panig ay nakakatulong 
sa iyo na makita ang:
• Mga kotse at tao na maaaring nasa daan 

sa oras na makarating ka.
• Mga tanda na nagbibigay ng babala ng 

mga problema sa patutunguhan.
• Mga tanda na nagbibigay sa iyo ng 

mga tagubilin.
Ibaling ang iyong ulo bago lumipat ng 
landas, dahil ang mga salamin ay may mga 
lugar na hindi makita. Ang mga lugar na 
ito na hindi makita ay maaaring magtago 
ng isang motorsiklo o bisikleta. Humanda 
sa mga bagay na malapit nang mangyari, 
tulad ng isang bolang gumugulong sa kalye 
o bumubukas na pinto ng kotse.
Humanda sa mga Panganib. Tumingin 
nang lampas sa kotseng nauuna sa iyo. 
Huwag gumawa ng isang “nakapirming 
pagtitig.” Manatiling nagmamasid. 
Tingnan ang iyong salaming pantingin 
ng likuran tuwing dalawa o limang segundo 

Saan patungo ang berdeng sasakyan? 

Ang mga bahaging sinombrahan o diniliman ay 
ang mga lugar na hindi mo makita.

upang malaman mo ang kinalalagyan ng 
mga sasakyang malapit sa iyo.
Sa freeway, humanda sa mga pagbabago sa 
mga kondisyon ng trapiko. Tingnan kung 
may mga senyas mula sa ibang mga tsuper. 
Umasa na may mga sasakyang sasama sa 
trapiko sa mga papasok na rampa at mga 
palitan. Humanda sa mabilis pagbabago 
sa mga kondisyon ng daan at daloy ng 
trapiko. Alamin ang mga landas na walang 
sagabal para magamit mo ang mga ito kung 
kailangan mo.

Huwag bumuntot! Maraming tsuper 
na hindi nakakakita nang kasinghusay 
ng dapat dahil masyadong malapit 
sila kung sumunod (bumuntot), at ang 
sasakyan sa unahan ay humaharang sa 
kanilang paningin.
Mas maraming espasyo sa pagitan ng iyong 
kotse at sa kotse sa unahan, mas maraming 
oras na mayroon ka upang makita ang 
isang panganib at magkakaroon ka ng mas 
maraming oras upang tumigil o umiwas 
sa panganib.
Karamihan sa mga aksidenteng pagbangga 
sa unahan ay bunga ng pagbuntot. Upang 
maiwasan ito, gamitin ang “tatlong-
segundong tuntunin.” Kapag ang isang 
sasakyang nauuna sa iyo ay lumampas sa 
isang partikular na lugar tulad ng isang 
tanda, bumilang ng “one-thousand-one, 
one-thousand-two, one-thousand-three 
(isang libo’t isa, isang libo’t dalawa, 
isang libo’t tatlo).” Ito ay umaabot ng 
mga tatlong segundo. Kung lumampas ka 
sa lugar na iyon bago matapos ang iyong 
pagbilang, ikaw ay sumusunod nang 
masyadong malapit.
Dapat mong bigyan ang sarili ng apat-na-
segundo o higit pang pataan kapag:
• Naiipit ng isang bumubuntot. Maglaan 

ng ekstrang puwang sa unahan. Sa 
ganyan, kung kailangan mo, magagawa 
mo na unti-unting bumagal at iwasan ang 

biglang pagpreno—at bumangga mula 
sa likuran ng bumubuntot!

• Nagmamaneho sa madudulas na daan.
• Sumusunod sa mga motorsiklo sa basa o 

mayelong daan, o mga ibabaw na metal 
(mga bakal ng tulay, riles ng tren, atbp.) 
at sa graba. Mas madalas matumba ang 
mga nagmomotorsiklo sa mga ibabaw 
na ito.

• Ang tsuper sa likuran mo ay gustong 
lumampas. Magbigay ng puwang sa 
harapan ng iyong kotse para magkaroon 
ang tsuper ng espasyong lilipatan.

• Humihila ng trailer o nagdadala ng 
mabigat na kargada. Ang karagdagang 
timbang ay ginagawang mas mahirap 
na tumigil.

• Sumusunod sa malalaking sasakyan na 
humaharang sa dapat mong makita sa 
unahan. Ang karagdagang puwang ay 
nagbibigay sa iyo ng kakayahang makita 
ang iba-ibang panig ng sasakyan.

• Nakikita mo ang isang bus, bus 
na pampaaralan, o sasakyang may 
plakard sa tawirang riles. Ang mga 
sasakyang ito ay dapat tumigil sa mga 
tawirang riles kaya magdahan-dahan 
nang maaga upang makapaglaan ng 
malaking puwang.

• Pagsama sa freeway.
Kung sumusunod ka nang masyadong 
malapit at ang ibang tsuper ay “tumabas” 
sa harapan mo, alisin lamang sa gas ang 
iyong paa. Ito ay nagbibigay sa iyo ng 
espasyo sa pagitan ng iyong kotse at sa 
ibang tsuper nang hindi kailangan ang 
malakas na pagtapak sa iyong preno o 
paglihis sa ibang landas.

ALAMIN KUNG ANO ANG NASA TABI MO
Anumang oras na pumunta ka sa isang lugar 
na ang mga tao ay maaaring tumawid o 
pumasok sa iyong landas o ang isang linya 

ng trapiko ay may nakakatagpong ibang 
linya, dapat mong tingnan ang kaliwa at 
kanang panig upang matiyak na walang 
dumarating. Laging tumingin sa bawat 
panig sa mga interseksyon, tawiran ng 
naglalakad, at tawirang riles ng tren.
Sa mga interseksyon:
• Tumingin sa magkabilang direksyon 

kahit na ang ibang trapiko ay may pulang 
ilaw o tanda ng pagtigil:
- tumingin muna sa kaliwa, dahil ang 

mga kotseng nanggagaling sa kaliwa 
ay mas malapit sa iyo.

- tumingin sa kanan.
- tumingin uli sa kaliwa bago lumabas, 

para malaman kung sakaling may 
isang taong hindi mo nakita sa 
unang pagkakataon.

• Huwag umasa sa mga senyas na 
pantrapiko. May mga tsuper na hindi 
sumusunod sa mga senyas na pantrapiko 
kaya bago pumasok sa isang interseksyon, 
tumingin sa kaliwa, kanan, at sa unahan 
para sa mga palapit na trapiko.

Magpanatili ng espasyong pataan sa bawat 
panig ng iyong sasakyan:
• Huwag manatili sa bulag na lugar ng 

ibang tsuper. Maaaring hindi makita ng 
ibang tsuper ang iyong kotse at magpalit 
ng landas at mabangga ka.

• Iwasang magmaneho sa tabi ng ibang 
mga sasakyan sa mga kalyeng maraming 
landas. Maaaring gitgitin ng ibang tsuper 
ang iyong landas o magpalit ng landas 
nang hindi tumitingin at bumangga sa 
iyo. Magmaneho nang lampas o nasa 
hulihan ng ibang sasakyan.

• Kung maaari, magbigay-daan sa mga 
sasakyang papasok ng freeway kahit na 
ikaw ang may karapatan sa daan.

• Sa mga labasan ng freeway, huwag 
magmaneho sa tabi ng ibang mga 
kotse. Ang isang tsuper ay maaaring 
magpasiyang biglang lumabas o 
lumihis pabalik.

• Magpanatili ng espasyo sa pagitan 
mo at ng mga nakaparadang kotse. 
Maaaring may lumabas mula sa pagitan 
ng mga ito. Ang isang pinto ng kotse ay 
maaaring mabuksan o isang kotse ang 
biglang lumabas.

• Mag-ingat kapag nagmamaneho 
nang malapit sa mga namimisikleta. 
Laging mag-iwan ng malaking espasyo 
sa pagitan ng iyong sasakyan at 
ng namimisikleta.

Alamin Ang Nasa Likuran Mo
Napakahalaga na tumingin sa likuran 
mo bago:
• Lumipat ng landas. Siguraduhin na 

hindi mo hahadlangan ang daan ng 
mga kotseng nasa landas na gusto 
mong pasukin.

• Mabilis na pagpapahina ng takbo. 
Sumulyap sa iyong mga salamin. 
Tingnan din ang iyong mga salamin 
kapag naghahandang lumiko sa tabing 
daan o panloob na daanan, at kapag 
ikaw ay tumitigil upang pumunta sa 
espasyong paradahan.

• Magmaneho sa mahaba o matarik na 
burol. Sa mahahaba, matarik na lugar, 
tingnan kung may malalaking sasakyan. 
Mabilis tumulin ang mga ito.

• Pag-atras. Ang pag-atras ay laging 
mapanganib dahil mahirap makita 
ang nasa likod ng iyong sasakyan. 
Kapag umatras ka o lumabas ng 
isang paradahan:
- tingnan ang likuran ng kotse 

bago pumasok.

- lumingon at tumingin sa ibabaw ng 
iyong kanang balikat habang umaatras. 
Bilang hakbang na pangkaligtasan, 
tumingin din sa ibabaw ng iyong 
kaliwang balikat bago simulan ang 
pag-atras.

- huwag aasa sa mga salamin lamang 
o titingin lamang sa bintana 
sa tagiliran.

- gawing marahan ang pag-atras upang 
maiwasan ang mga aksidente.

Madalas mong tingnan ang trapiko 
sa likuran upang malaman kung may 
bumubuntot sa iyo (ibang tsuper na 
sumusunod nang sobrang malapit). 
Kung ikaw ay binubuntuhan, mag-ingat! 
Marahang magpreho bago tumigil. 
Tapakan nang marahan ang iyong preno 
nang ilang beses upang bigyan ng babala 
ang bumubuntot sa iyo na babagalan mo 
ang takbo.
“Iwan” kaagad ang bumubuntot sa 
pamamagitan ng pagpapalit ng landas 
o pagbagal na sapat upang himukin ang 
bumubuntot na lumampas sa iyo. Kung 
ito ay hindi nagkabisa, tumabi sa daan 
kapag ligtas ito at hayaang lumampas 
ang bumubuntot.

Malilinis Na Bintana At Salamin
Panatilihing malinis ang loob at labas ng 
iyong panangga sa hangin at mga bintana 
sa tagiliran. Ang matingkad na araw o mga 
ilaw sa unahan sa maruming bintana ay 
magpapahirap sa iyo na makita ang labas. 
Dapat mong tanggalin ang yelo, namuong 
hamog, o hamog mula sa lahat ng bintana 
bago ka magmaneho.
Tiyakin na nakakakita ka at makikita. 
Kung nagmamaneho ka sa ulan o niyebe, 
maaaring kailanganin mong tumigil 
paminsan-minsan upang punasan ang 
putik o niyebe mula sa iyong panangga sa 
hangin, mga ilaw sa unahan, at mga ilaw 
sa likuran.

Iakma Ang Upuan At Mga Salamin
Iakma ang iyong upuan bago ikabit ang 
sinturong pang-upuan. Dapat kang umupo 
na may sapat na taas upang makita ang daan. 
Kung hindi ka pa rin makakita, gumamit 
ng isang almuhadon sa upuan.
Iakma ang iyong mga salamin sa likuran 
at tagiliran bago mo simulan ang 
pagmamaneho. Kung ang iyong sasakyan 
ay may salaming pang-araw/panggabi, pag-
aralan ang paggamit nito. Ang kaayusang 
panggabi ay nagbabawas ng nakasisilaw na 
liwanag mula sa mga kotse sa likuran mo at 
tumutulong na higit kang makakita.

Gaano Kahusay Na Nakakatigil Ka?
Kung may isang bagay sa iyong landas, 
kailangang makita mo ito kaagad para 
makatigil ka. Kung ikaw ay may mahuhusay 
na gulong, preno, at tuyong palitada:
• Sa 55 mph, aabot ng mga 400 

talampakan upang tumugon sa isang 
bagay na nakita mo at upang lubusang 
itigil ang kotse.

• Sa 35 mph, aabot ng mga 210 
talampakan upang tumugon sa isang 
bagay na nakita mo at upang lubusang 
itigil ang kotse.

Iakma ang tulin ng iyong pagmamaneho sa 
mga kalagayan ng klima at daan (basikong 
batas sa tulin). (Tingnan ang pahina 20.) 
Buksan ang iyong mga ilaw kahit araw 
kung mahirap makakita o kung hindi mo 
makita ang kahit 1000 talampakan ng 
patutunguhan.

PAGMAMANEHO SA ULAP
Ang pinakamahusay na payo para sa 
pagmamaneho sa ulap ay HUWAG. Dapat 
mong isaalang-alang ang pagpapaliban ng 
iyong paglalakbay hanggang mawala ang 
ulap. Gayunman, kung kailangan mong 
magmaneho, bagalan ang takbo at buksan 
ang iyong mababang sinag na mga ilaw 
sa unahan. Ang ilaw mula sa matataas na 
sinag ay magbabalik ng kinang at magiging 
sanhi ng nakakasilaw na liwanag.

Huwag magmamaneho na ang tanging 
ginagamit ay ang iyong mga ilaw sa 
pagparada o ilaw para sa ulap.
Lakihan ang iyong distansiya sa pagsunod 
at humanda sa pagtigil sa loob ng espasyo 
na nakikita mo sa unahan ng iyong 
sasakyan. Iwasang tumawid o lumampas 
sa mga landas ng trapiko maliban kung 
talagang kailangan. Pakinggan ang trapiko 
na hindi mo nakikita. Gamitin ang iyong 
mga pamunas (wiper) at pantunaw ng yelo 
(defroster) kung kinakailangan para sa 
pinakamabuting paningin.
Kung ang ulap ay lubhang kumapal at 
hindi ka na halos makakita, umalis nang 
lubusan mula sa daan. Huwag magpatuloy 
sa pagmamaneho hanggang sa nakakakita 
ka na nang mas mabuti. Patayin ang iyong 
mga ilaw o baka may ibang makakita 
sa iyong ilaw sa likuran at magmaneho 
patungo sa iyo.

PAGMAMANEHO SA DILIM
Magmaneho nang mas mabagal sa gabi 
dahil hindi kasinglayo ng nakikita mo 
sa araw ang nakikita mo at mas kaunti 
ang oras mo para tumigil para sa isang 
panganib. Tiyakin na makakatigil ka sa 
loob ng distansiyang naiilawan ng iyong 
mga ilaw sa unahan.
Gamitin ang iyong mababang sinag na mga 
ilaw sa unahan sa gabi kapag umuulan. 
Huwag magmamaneho na ang tanging 
nakabukas ay ang iyong mga ilaw 
sa pagparada.
Gamitin ang iyong matataas na sinag 
tuwing magagawa hangga’t ito ay hindi 
labag sa batas (sa bukas na kanayunan o 
sa madidilim na kalye ng lungsod). Huwag 
sisilawin ang ibang mga tsuper ng iyong 
mataas na sinag na mga ilaw sa unahan. 
Padilimin ang iyong mga ilaw sa unahan 
kapag kailangan. Kung hindi pinadilim ng 
ibang tsuper ang kanyang mga ilaw:
• Huwag titingin nang deretso sa mga 

palapit na ilaw sa unahan.

• Tumingin sa kanang gil id ng 
iyong landas.

• Tingnan ang palapit na kotse mula sa 
sulok ng iyong mata. 

• Huwag tatangkaing “gantihan” ang 
ibang tsuper sa pamamagitan ng 
pagpapanatili ng maliliwanag na ilaw. 
Kung gagawin mo ito, pareho kayong 
hindi makakakita.

Kapag nagmamaneho ka sa gabi, tandaan:
• Ang mga motorsiklo ay mas mahirap 

makita sa gabi dahil karamihan ay may 
isa lamang ilaw sa likuran.

• Mas maraming konstruksiyon sa haywey 
na ginagawa sa gabi. Bawasan ang 
iyong tulin sa mga sona ng kontruksiyon 
sa haywey.

• Kapag umaalis sa isang lugar na 
maliwanag, magmaneho nang marahan 
hanggang ang iyong mga mata ay 
masanay sa kadiliman.

• Magmaneho sa pinakadulong kanan 
hangga’t magagawa kapag ang isang 
sasakyan na may isang ilaw ay palapit 
sa iyo. Ito ay maaaring isang bisikleta o 
motorsiklo, pero maaari ring ito ay isang 
sasakyan na kulang ng ilaw sa unahan.

PAGMAMANEHO SA ULAN O NIYEBE
Sa ganitong panahon pinakamadulas 
ang maraming palitada ng daan dahil sa 
langis at alikabok na hindi pa naanod o 
natatanggal. Magdahan-dahan sa unang 
tanda ng ulan, ambon, o niyebe sa daan. 
Paandarin ang iyong mga pamunas ng 
panangga sa hangin, ilaw sa unahan, at 
pantunaw ng namumuo.
Sa isang malakas na ulan o bagyong-niyebe, 
maaaring hindi mo makita ang unahan ng 
hanggang higit sa 100 talampakan. Kapag 
hindi ka makakita ng mas malayo pa doon, 
hindi ka makakapagmaneho nang ligtas 

nang mas mabilis sa 30 mph. Maaaring 
kailanganin mong tumigil pana-panahon 
upang punasan ang putik o niyebe mula 
sa iyong panangga sa hangin, mga ilaw sa 
unahan, at mga ilaw sa likuran.
Kung nagmamaneho ka sa mga lugar na 
maniyebe, magdala ng tamang bilang ng 
mga kadena at tiyakin na ang mga ito ay 
aangkop sa mga gulong ng iyong sasakyan. 
Pag-aralan kung paano ilalagay ang mga 
kadena bago mo kailanganing gamitin 
ang mga ito.

PAGMAMANEHO SA MGA BUROL
Hindi mo malalaman kung ano ang nasa 
kabilang panig ng isang matarik na burol 
o matalim na kurbada. Kapag nakarating 
ka sa isang burol o kurbada, magdahan-
dahan upang makatigil ka para sa anumang 
panganib. Dapat na sapat ang iyong bagal 
upang makatigil.
Tuwing ang iyong paningin ay hinaharangan 
ng isang burol o kurbada, dapat mong 
ipalagay na may sasakyan sa patutunguhan. 
Lumampas lamang kung ang burol o 
kurbada ay hindi kukulangin sa isang-ikatlo 
ng isang milya ang layo dahil kailangan 
ng ganoong kalaking espasyo upang 
makalampas nang ligtas.
Huwag magmamaneho sa kaliwang panig 
ng daan kapag papasok sa isang kurbada 
o tuktok ng burol dahil hindi sapat ang 
makikita mong patutunguhan upang 
malaman kung ligtas na lumampas.

MGA BUSINA, ILAW SA 
UNAHAN, AT MGA SENYAS NA 
PANG-EMERHENSIYA
Gamitin Ang Iyong Busina
• Kapag kailangan upang maiwasan ang 

mga aksidente. Huwag bubusina sa ibang 
mga pagkakataon.

• Sikaping gumawa ng “kontak ng mata” 
sa ibang mga tsuper. Bumusina upang 
alistuhan ang ibang tsuper na maaaring 
lumiko sa harapan mo.

• Sa mga makikipot na daang bundok,  
kung saan hindi mo makita ang unahan 
ng hanggang 200 talampakan.

Huwag Gamitin Ang Iyong Busina
• Kung ang tsuper ay mabagal magpatakbo, 

at gusto mong magpatakbo siya nang mas 
mabilis. Ang tsuper ay maaaring may-
sakit, naliligaw, o maaaring may mga 
problema sa sasakyan.

• Kung ang pagbagal o pagtigil ng iyong 
kotse ay makakapigil sa isang aksidente. 
Mas ligtas na gamitin ang mga preno 
kaysa gamitin ang busina.

• Upang ipakita lamang sa ibang mga 
tsuper na sila ay nagkamali. Ang 
pagbusina mo ay maaaring labis na 
ikagalit nila at baka makagawa sila ng 
iba pang mga pagkakamali.

• Dahil ikaw ay galit o masama 
ang loob.

Gamitin Ang Iyong Mga Ilaw 
Sa Unahan
• Kapag madilim sa ulap ang langit, 

umuulan, nagniniyebe, o maulap sa 
kababaan. Kung ang mga kondisyon ng 
kilima ay nangangailangn na gamitin 
mo ang mga pamunas ng panangga sa 
hangin, dapat mong buksan ang iyong 
mga ilaw sa unahan.

• Sa mga umagang maraming namumuong 
yelo kapag ang mga bintana ng ibang 
mga tsuper ay maaaring mayelo 
o “maulap.”

• Anumang oras na nahihirapan kang 
makita ang ibang mga sasakyan. Ang 
ibang mga tsuper ay nahihirapan ding 
makita ka.

• Sa mga maliliit na pangnayon o daang 
bundok, kahit maliwanag ang sikat ng 
araw. Ito ay makakatulong sa ibang 
mga tsuper na makita ka at maaaring 
makatulong sa iyo na maiwasan ang 
paharap na banggaan.

• Kapag kailangan upang tawagin ang 
pansin ng ibang tsuper.

Gamitin ang Iyong mga Senyas na 
Pang-emerhensiya
Kung may nakikita kang aksidente sa 
patutunguhan, bigyan ng babala ang mga 
tsuper na nasa likuran mo sa pamamagitan 
ng pagbukas ng mga pangkislap na pang-
emerhensiya o mabilis na pagtapak sa iyong 
preno tatlo o apat na beses. Magagamit mo 
rin ang senyas ng kamay para sa pagbagal 
ng takbo at pagtigil.
Huwag titigil sa daan, maliban kung 
kailangan para sa kaligtasan o upang 
sundin ang isang batas. Kung kailangan 
mong tumigil, simulan ang pagpreno nang 
maaga bilang senyas sa mga kotse na nasa 
likuran mo. Kung ang iyong kotse ay masira 
sa daan, tiyakin na nakikita ito ng ibang 
mga tsuper. Kung may problema sa iyong 
kotse, at kailangang tumigil, sundin ang 
mga tuntuning ito:
• Tumabi mula sa daan palayo sa lahat ng 

trapiko, kung magagawa.
• Kung hindi ka lubusang makaalis sa 

daan, tumigil kung saan ang mga tao 
ay makikita ka at ang iyong kotse mula 
sa likuran. Huwag titigil pagkalampas 
na pagkalampas ng isang burol o sa tabi 
ng isang kurbada.

• Buksan ang iyong mga pangkislap na 
pang-emerhensiya kung nakahinto ang 
iyong sasakyan. Kung ang iyong kotse 
ay walang pangkislap, ang mga senyas 
ng pagliko ay maaaring gamitin.

• Kung ligtas, angatin ang takip ng 
makina ng awto upang sumenyas 
ng emerhensiya.

• Bigyan ang ibang mga tsuper ng 
maraming babala. Maglagay ng mga 
siklab o trianggulong pang-emerhensiya 
200 hanggang 300 talampakan sa 
likuran ng kotse. Ito ay nagbibigay 
ng pagkakataon sa ibang mga tsuper 
na lumipat ng landas, kung kailangan. 
Mag-ingat na mabuti kapag gumagamit 
ng mga siklab. Ito ay maaaring maging 
sanhi ng mga sunog, lalo na kapag 
ginagamit na malapit sa mga likidong 
maaring mag-apoy.

• Kung ikaw ay walang mga siklab na 
pang-emerhensiya, sundin ang mga 
tuntuning nakalista sa itaas at manatili 
sa iyong sasakyan hanggang dumating 
ang tulong. Mag-ingat para sa iyong 
kaligtasan at lumayo sa daan. Tandaan, 
huwag tatangkaing palitan ang gulong 
kung ito ay nangangahulugan na 
kailangan mong tumigil sa isang landas 
ng trapiko.

MGA DISTANSIYA SA PAGSUNOD

Isa-isang Pagharap Sa 
Mga Panganib
Ipagpalagay na may isang palapit na kotse sa 
iyong kaliwa at isang batang namimisikleta 
sa iyong kanan. Sa halip na tumakbo sa 
pagitan ng kotse at ng bata, harapin ang 
isang panganib sa isang pagkakataon. Una, 
bagalan ang takbo at hayaang lumampas 
ang kotse. Saka, lumipat sa kaliwa upang 
magkaroon ng malaking puwang bago 
lampasan ang bata.

Paghahati Ng Diperensiya
Kung minsan nagkakaroon ng mga 
magkasabay na panganib sa parehong 
panig ng daan. Halimbawa, may mga 
nakaparadang kotse sa kanan at mga 
palapit na kotse sa kaliwa. Sa ganitong 
kaso, ang pinakamabuting gawin ay 
“paghatiin ang diperensiya.” Pumunta sa 
pagitan ng mga palapit na kotse at ng mga 
nakaparadang kotse.
Kung ang isang panganib ay mas malaki sa 
iba, magbigay ng pinakamalaking puwang 
sa pinakamalaking panganib. Ipagpalagay 
na may mga palapit na kotse sa iyong 
kaliwa at isang batang namimisikleta sa 
iyong kanan. Ang bata ay mas malamang 
na gumawa ng biglang paglipat. Dahil dito, 
bigyan siya ng pinakamalaking puwang 
sa pamamagitan ng pagpunta nang mas 
malapit sa mga palapit na kotse.

Mga Problemang Tsuper
Magbigay ng espasyong pataan para sa mga 
tsuper na maaaring maging mapanganib. 
Ang mga taong mapanganib ay:
• Mga tsuper na hindi ka nakikita dahil 

ang kanilang paningin ay nahaharangan 
ng mga gusali, punongkahoy, o ibang 
mga kotse.

• Mga tsuper na umaatras palabas ng mga 
panloob na daanan o mga espasyong 
paradahan na ang mga bintana ay 
natatakpan ng niyebe o yelo.

• Mga tsuper na lumalampas sa iyo kapag 
may isang kurbada o palapit na kotse 
sa unahan.

• Mga tsuper na malapit nang puwersahin 
sa iyong landas ng isang sasakyan, 
naglalakad, namimisikleta, hadlang, o ng 
mas kaunting landas sa patutunguhan.

• Mga naglalakad na may mga payong 
sa harapan ng kanilang mga mukha o 
mga sumbrerong nakatakip sa kanilang 
mga mata.

• Mga taong maaaring nagagambala 
tulad ng:
- mga taong tagahatid.
-  mga manggagawa sa konstruksiyon.
-  mga bata, na madalas na tumatakbo 

sa kalye nang hindi tumitingin.
- mga tsuper na nakikipag-usap sa 

kanilang mga teleponong selular o 
mga pasahero.

- mga tsuper na inaasikaso ang kanilang 
mga anak, o tumitingin sa mga mapa 
habang nagmamaneho.

• Mga taong nalilito tulad ng:
- mga turista, madalas sa mga 

kumplikadong interseksyon.

- mga tsuper na naghahanap ng 
numero ng bahay o binabagalan ang 
takbo nang wala namang malinaw 
na dahilan.

PAGSAMA SA PAGPASOK AT PAGLABAS 
NG TRAPIKO
Tuwing papasok ka sa trapiko, sumenyas at 
tiyakin na mayroon kang sapat na puwang 
upang ligtas na pumasok. Kailangan mong 
makibahagi ng espasyo sa trapiko na nasa 
daan na at dapat mong malaman kung 
gaano karaming espasyo ang kailangan mo 
upang sumama sa trapiko, upang tumawid 
o pumasok sa trapiko, at upang lumabas 
ng trapiko.

Espasyo Para Sumama
Pumasok sa freeway na may bilis na katulad 
ng bilis ng trapiko o malapit dito. (Tandaan 
na ang ipinahihintulot na pinakamataas 
na tulin ay 65 mph sa karamihan ng mga 
freeway.) Huwag titigil bago sumama 
sa trapiko ng freeway maliban kung 
kailangang-kailangan. Ang trapiko ng 
freeway ay may karapatan-sa-daan.
Tuwing sasama ka sa ibang trapiko, 
kailangan mo ng isang puwang na 
apat na segundo. Gayunman, iyan ay 
magbibigay sa iyo at sa ibang sasakyan ng 
dalawang-segundo lamang ng distansiya 
sa pagsunod.
• Huwag tatangkaing sumingit sa isang 

puwang na napakaliit. Bigyan ang iyong 
sarili ng espasyong pataan na sapat 
ang laki.

• Magmasid para sa mga sasakyan sa 
paligid mo. Gamitin ang iyong mga 
salamin at mga senyas ng pagliko. 
Ibaling ang iyong ulo upang mabilis 
na tingnan ang tabi bago lumipat ng 
landas. Mag-iwan ng tatlong segundong 
espasyo sa pagitan mo at ng sasakyang 
nasa unahan. Tiyakin na ligtas kang 
makakatigil kung dapat kang tumigil.

• Kung kailangan mong tumawid ng 
maraming landas, tumawid sa mga ito 
nang paisa-isa. Kung titigil ka upang 
maghintay hanggang wala nang sagabal 
sa lahat ng landas, maaaring maging 
dahilan ka ng pagkaantala ng trapiko at 
pagkakaroon ng aksidente.

Espasyo Para Tumawid 
O Pumasok
Tuwing tatawid ka o papasok ng trapiko 
ng lungsod o haywey mula sa isang 
lubusang pagtigil, kakailanganin mo ng 
isang puwang na sapat ang laki (mula 
sa mga kotseng palapit sa magkabilang 
direksyon) upang makasabay sa tulin ng 
ibang mga sasakyan. Kailangan mo ng 
puwang na mga:
• Kalahati ng isang bloke sa mga 

kalyeng panlungsod.
• Isang buong bloke sa haywey.
Kung ikaw ay tatawid ng mga landas 
o liliko, tiyakin na walang mga kotse 
o mga taong nakaharang sa landas na 
patutunguhan o sa landas patungo sa tabi. 
Hindi ka dapat maipit sa isang interseksyon 
na ang trapiko ay papunta sa iyo.
Kahit na nasa iyo ang berdeng ilaw, huwag 
simulan ang pagtawid kung may mga 
kotseng nakaharang sa iyong daan.
Huwag magsimula ng pagliko dahil lamang 
sa ang isang palapit na sasakyan ay may 
nakabukas na senyas ng pagliko. Ang 
tsuper ay maaaring nagbabalak na lumiko 
sa kabila ng kinalalagyan mo. Ang senyas 
ay maaaring naiwang nakabukas mula 
sa naunang pagliko. Ito ay partikular na 
totoo sa mga motorsiklo. Ang mga ilaw 
na pansenyas ng mga ito ay hindi laging 
kusang nagsasara. Maghintay hanggang sa 
ang ibang tsuper ay talagang magsimulang 
lumiko bago ka magpatuloy.

Espasyo Para Lumabas
Kapag plano mong lumabas ng freeway, 
tiyakin na bigyan ang sarili ng maraming 
oras. Dapat na alam mo ang labasan ng 
freeway na gusto mo gayon din ang nauuna 
dito. Upang ligtas na lumabas:
• Lumipat ng landas nang paisa-isa 

hanggang makarating ka sa tamang 
landas upang lumabas ng freeway.

• Isenyas ang iyong balak na lumabas— 
humigit-kumulang na limang segundo.

• Tiyakin na ikaw ay nasa wastong tulin 
para umalis sa landas ng trapiko—hindi 
napakabilis  (upang hindi ka mawalan 
ng kontrol) at hindi napakabagal (upang 
ang daloy ng trapiko ay maluwag pa 
ring makagalaw).

PAGLAMPAS SA IBANG TRAPIKO

Espasyo Para Lumampas
Laging sumenyas bago lumampas. 
Huwag sisimulan ang paglampas maliban 
kung alam mo na may sapat na espasyo 
para bumalik.
Iwasang lumampas sa ibang mga sasakyan, 
kabilang ang mga motorsiklo at bisikleta, sa 
mga dalawang-landas na daan. Mapanganib 
ito. Tuwing lalampas ka, pinalalaki 
mo ang panganib na maaksidente ka. 
Maging matiyaga kapag lumalampas sa 
isang namimisikleta. Magdahan-dahan at 
lumampas kapag ligtas. Huwag gitgitin ang 
namimisikleta palabas ng daan.
Sa mga tul in sa haywey na 50 
hanggang 55 mph, kailangan mo ng 
10 hanggang 12 segundong puwang 
sa palapit na trapiko upang ligtas na 
makalampas. Sa 55 mph, maglalakbay 
ka ng mahigit sa 800 talampakan 
sa 10 hanggang 12 segundo. Gayon 
din ang palapit na sasakyan. Iyan ay 
nangangahulugang kailangan mo ng 
mahigit sa 1600 talampakan (o mga 
isang-ikatlo ng isang milya) upang ligtas 

na makalampas. Mahirap alamin ang tulin 
ng mga palapit na sasakyan na isang-ikatlo 
ng isang milya ang layo.
Dapat kang magpasiya kung mayroon kang 
sapat na puwang upang lumampas tuwing 
patungo sa:
• Isang palapit na kotse.
• Isang burol o kurbada.
• Isang interseksyon.
• Isang hadlang sa daan.
Ang mga sasakyan ay hindi anyong 
dumarating sa tunay na tulin. Ang 
isang sasakyan na sapat ang layo ay 
pangkaraniwang anyong nakapirmi. 
Ang totoo, kung talagang makikita mo 
ito na tumatakbong palapit sa iyo, ito ay 
malamang na napakalapit na para simulan 
mo ang paglampas.

Espasyo Para Bumalik
Bago ka bumalik  sa  landas  ng 
pagmamaneho,  t iyakin na hindi 
mapanganib ang lapit mo sa kotse 
na nilampasan mo. Ang isang paraan 
ng paggawa nito ay ang pagtingin sa 
kotse sa iyong panloob na salaming 
pantingin ng likuran. Kung nakikita mo 
ang parehong ilaw sa unahan, mayroon 
kang sapat na puwang upang bumalik sa 
landas ng pagmamaneho. Huwag kang 
aasa na magkakaroon ng sapat na oras 
upang lumampas sa maraming kotse 
sa isang pagkakataon. Huwag ka ring 
aasa na bibigyan ka ng puwang ng ibang 
mga tsuper.

MGA SINTURONG 
PANG-UPUAN

Ang mga sinturong pang-upuan, ang pareho 
ng sinturong pangkandugan at pambalikat, 
ay dapat na nasa mabuting kalagayan. 
Hindi ka dapat magpatakbo ng sasakyan 

maliban kung ang lahat ng iyong pasahero 
ay 16 na taong gulang o mas matanda, 
o tumitimbang ng mahigit sa 60 libra o 
mahigit, ay may suot na mga sinturong 
pang-upuan. Kung hindi suot ang mga 
sinturong pang-upuan, ikaw ay maaaring 
bigyan ng tiket sa trapiko. Gayon din, ang 
tsuper ay bibigyan ng tiket kung ang isang 
pasahero, na wala pang 16 taong gulang, 
ay hindi ginagamit ang kanyang sinturong 
pang-upuan.
Laging gamitin ang iyong mga sinturong 
pang-upuan (kasama ang mga sinturong 
pambalikat) kung ang iyong sasakyan ay 
nagtataglay ng mga ito at kahit na ang 
sasakyan ay mayroong mga air bag. Kung 
sinturong pangkandungan lamang ang 
suot mo habang nagmamaneho, ang iyong 
pag-asang mabuhay sa isang aksidente 
ay dalawang beses na kasingbuti ng 
isang taong hindi nakasuot ng sinturong 
pangkandungan. Kung nakasuot ka ng 
sinturong pangkandungan at pambalikat, 
ang pag-asa mo ay tatlo hanggang apat na 
beses na mas mabuti.
Ang mga buntis na babae ay dapat magsuot 
ng sinturong pangkandugan na hanggang 
sa pinakamababang magagawa sa ilalim ng 
tiyan at ng tali sa balikat sa pagitan ng mga 
suso at sa tagiliran ng umbok ng tiyan.
BABALA: Ang paggamit ng mga 
sinturong pangkaligtasan ay nagbabawas 
ng panganib na tumilapon mula sa iyong 
sasakyan kung maaksidente. Kung 
hindi ka nagkabit at gumamit ng isang 
guwarnisyong pambalikat sa sinturong 
pang-upuan (pangkandungan), maaaring 
mangyari ang seryoso at nakamamatay 
na pinsala sa ilang pagbangga. Ang mga 
sinturong pangkandungan lamang ay 
nagtataas ng panganib ng mga pinsala sa 
gulugod at tiyan—lalo na sa mga bata. 
Ang mga guwarnisyong pambalikat ay 
maaaring makuha para sa iyong sasakyan, 
kung ito ay hindi pa nagtataglay ng  
mga ito.

MGA MALING PANINIWALA TUNGKOL SA 
SINTURONG PANG-UPUAN.
Ang mga sinturong pang-upuan ay 
nakakabawas ng mga pinsala at pagkamatay. 
Ito ay pinatunayan ng maraming pag-aaral 
at aktuwal na mga iksamen ng pagbangga. 
Narinig mo na ba ang mga istoryang ito?
• “Maaari kang pigilan ng mga sinturong 

pang-upuan na umalis sa kotse.” Wala 
pang isang segundo ang kailangan upang 
alisin ang sinturong pangkaligtasan. Ang 
taktikang pananakot na ito ay madalas na 
naglalarawan sa isang kotse na nasunog 
o lumubog sa isang malalim na tubig. 
Ang sinturong pang-upuan ay maaaring 
pigilan kang “mapatulog.” Ang pag-asa 
mong makatakas ay mas mabuti kung 
ikaw ay may malay.

• “Ang mga sinturong pang-upuan ay 
mabuti sa mahahabang paglalakbay, 
pero hindi ko kailangan ang mga ito 
kung nagmamaneho lamang ako sa 
malalapit lang.” Kalahati ng lahat ng 
kamatayan sa trapiko ay nangyayari sa 
loob ng 25 milya ng tahanan. Huwag 
ipagbakasakali ang iyong buhay o ang 
mga buhay ng iyong mga pasahero. 
Ikabit ang sinturong pang-upuan tuwing 
ikaw ay magmamaneho.

• “May mga taong tumitilapon sa isang 
banggaan at nakakaligtas nang halos 

walang galos.” Ang iyong pag-asang 
makaligtas sa isang aksidente ay limang 
beses na mabuti kung mananatili ka sa 
loob ng sasakyan. Ang isang sinturong 
pang-upuan ay pipigilan kang tumilapon 
sa landas ng ibang kotse.

• “Sa tindahan lamang ako pupunta. Ang 
maliit kong kapatid na lalaki o babae ay 
hindi nangangailangan ng pangkotseng 
upuan ng bata. Sobrang abala ito.” Ang 
mga aksidente sa kotse ang Numero 
Unong maiiwasang sanhi ng pagkamatay 
ng mga bata. Ilagay sila sa isang 
inaprobahang upuang pangkaligtasan. 
Mahalaga ito, at iniaatas ng batas na 
gawin mo ito.

Ipinapakita ng mga larawang ito kung ano 
ang maaaring mangyari sa isang aksidente. 
Titigil ang iyong kotse, pero patuloy kang 
tatakbo sa bilis na katulad noong hindi pa 
nababangga hanggang sumalpok ka sa 
dashboard o panangga sa hangin. Sa 30 mph 
ito ay tulad ng pagbagsak sa lupa mula sa 
tuktok ng tatlong-palapag na gusali.
Kung ikaw ay nabangga sa tagiliran, ang 
puwersa ay maaaring magtulak sa iyo nang 
pasulong at paurong sa upuan. Ang mga 
sinturon at panali ay pinamamalagi ka sa 
mas mabuting posisyon upang makontrol 
ang kotse.

SISTEMANG PAMPIGIL NG 
BATA AT MGA UPUANG 
PANGKALIGTASAN
Ang isang batang wala pang anim na 
taong gulang at ang timbang ay wala 
pang 60 libra ay dapat ilagay sa pederal 
na inaprobahan na sistemang pampigil ng 
batang pasahero at isakay sa panlikod na 
upuan ng isang sasakyan.
Ang isang batang wala pang anim na taong 
gulang o mas matanda na tumitimbang 
ng kulang sa 60 libra ay maaaring 

MGA SALPOK
Kung ang malaking palaso ay ibang kotse 
na bumangga sa iyo sa tagiliran:

1. Ikaw ay ihahagis 
muna sa pinto 
ng tsuper.

2. At saka “ibabalik” 
ka at ihahagis 
patungo sa pinto 
ng pasahero.

KOTSE TSUPER

sumakay sa upuan sa harapan ng isang 
sasakyan kapag:
• Walang upuan sa likuran o ang mga 

upuan sa likuran ay nakaharap sa 
tagiliran o nakaharap sa likuran.

• Ang sistemang pampigil ng batang 
pasahero ay hindi wastong maikabit sa 
upuan sa likuran.

• Lahat ng upuan sa likuran ay okupado 
na ng mga batang wala pang 12 
taong gulang.

• Hinihingi ng isang dahilang medikal na 
ang bata ay umupo sa harapan.

Ang isang bata ay hindi maaaring sumakay 
sa upuan sa harapan ng isang sasakyang 
may air bag kung ang bata ay:
• Wala pang isang taong gulang.
• Tumitimbang ng kulang sa 20 libra.
• Nakasakay sa isang nakaharap sa 

likuran na sistema ng pampigil ng 
batang pasahero.

Ang mga batang anim na taong gulang 
at mas matanda pero wala pang 16 at 
mga batang wala pang anim na taon pero 
tumitimbang na higit sa 60 libra, ay dapat na 
wastong ilagay sa isang angkop na sistema 
ng pampigil ng batang pasahero o sinturong 
pangkaligtasan na nakakatugon sa mga 
pederal na pamantayang pangkaligtasan.

LIGTAS NA PAGSAKAY SA 
PAMAMAGITAN NG MGA AIR BAG
Karamihan sa mga tao ay makakagawa ng 
mga hakbang upang alisin o bawasan ang 
panganib nang hindi sasarhan ang mga 
air bag. Ang pinakamalaking panganib 
ay ang pagiging masyadong malapit 
sa air bag. Para lumobo, kailangan ng 
air bag ng mga 10 pulgada ng espasyo. 
Sumakay nang hindi kukulangin sa 10 
pulgada (sinukat mula sa gitna ng manibela 

hanggang sa buto ng iyong dibdib) mula 
sa takip ng air bag kung magagawa mo 
ito habang pinamamalagi ang buong 
kontrol ng sasakyan. Kung hindi ka ligtas 
na makakaupo nang 10 pulgada ang layo 
mula sa air bag, kontakin ang tagabenta o 
gumawa ng iyong sasakyan para sa tulong 
tungkol sa mga karagdagang paraan ng 
paglayo mula sa iyong air bag.
Ang mga pasahero ay dapat ding umupo 
nang hindi kukulangin sa 10 pulgada 
ang layo mula sa air bag sa panig 
ng pasahero.

MGA AIR BAG UKOL SA SALPOK 
SA TAGILIRAN
Ang mga air bag ukol sa salpok sa 
tagiliran ay maaaring magbigay ng 
karagdagang benepisyong pangkaligtasan 
sa mga banggaan na salpok sa tagiliran. 
Gayunman, ang mga bata na nakaupo sa 
tabi ng isang air bag sa tagiliran ay maaaring 
nasa panganib ng seryoso o nakakamatay 
na pinsala. Dahil may mga pagkakaiba sa 
disenyo at pagganap ng mga air bag sa 
tagiliran, dapat mong isaalang-alang ang 
mga benepisyo at panganib na kaugnay 
ng paggamit ng mga air bag sa tagiliran 
kung naghahatid ka ng mga bata. Ang 
mga pag-aaral ay nagpakita na ang mga 
bata na nakasandal sa air bag sa tagiliran 
nang ito ay lumobo ay nanganganib na 
magkaroon ng seryosong pinsala. Ang 
mga pag-aaral ay nagpapakita rin na ang 
mga bata na naglalakbay sa isang angkop- 
sa-edad-at-timbang, at wastong ikinabit 
na sistema ng pampigil sa bata, ay hindi 
nanganganib na magkaroon ng seryosong 
pinsala. Ang mga batang ito ay karaniwang 
wala sa landas ng air bag sa tagiliran kapag 
ito ay lumobo.

MGA BATANG WALANG 
TUMITINGIN SA MGA 
SASAKYANG DE-MOTOR
Labag sa batas na iwan ang isang batang 
anim na taong gulang o mas bata na 
walang tumitingin sa isang sasakyang 
de-motor kapag:
• May mga kondisyon na nagpapakita 

ng malaking panganib sa kalusugan o 
kaligtasan ng bata. Halimbawa: Pag-
iwan sa isang bata sa isang nakasarang 
kotse sa isang napakainit na araw.

• Ang makina ng sasakyan ay tumatakbo, 
ang mga susi ay nasa ignition, o pareho. 
Maaaring paandarin o patakbuhin ng 
mga bata ang kotse na nagiging sanhi 
ng mga pinsala at/o kamatayan sa kanila 
o sa iba.

 Eksepsiyon: Maaaring iwan ang isang 
bata sa ilalim ng pangangasiwa ng isang 
taong 12 taong gulang o mas matanda.

Maaaring multahan ng hukuman ang 
mga lumabag at atasan ang tao na dumalo 
sa isang programang edukasyon ng 
komunidad. Gayon din, ang mga parusa 
sa pag-iwan na walang tumitingin sa isang 
bata sa isang sasakyan ay mas mabigat kung 
ang bata ay napinsala, nangailangan ng 
mga serbisyong medikal na emerhensiya, 
o namatay.

PAGBAHAGI NG DAAN SA 
IBANG MGA SASAKYAN

MALALAKING TRAK AT MGA RV
Upang bawasan ang panganib ng isang 
aksidente sa isang malaking trak o RV, 
dapat maging pamilyar ang mga motorista 
sa mga kakayahan ng malalaking rig at kung 
paano nagmamaniobra ang mga ito.

Pagpreno
Mas matagal bago makatigil ang malalaking 
trak kaysa isang kotse na tumatakbo sa 
katulad na tulin. Ang pangkaraniwang 
sasakyan ng pasahero na tumatakbo 
ng 55 mph ay makakatigil sa mga 
400 talampakan. Gayunman, ang isang 
malaking trak na tumatakbo sa katulad na 
tulin ay maaaring mangailangan ng halos 
800 talampakan para makatigil. Huwag 
lilipat sa harapan ng isang malaking trak 
at biglang babagalan ang pagpapatakbo 
o titigil. Hindi magagawa ng tsuper ng 
trak na tumigil nang sapat ang bilis upang 
maiwasang bumangga sa iyo.

Pagliko
Kapag lumiliko ang isang sasakyan, ang 
mga gulong sa likuran ay sumusunod sa 
landas na mas maikli kaysa landas ng 
mga gulong sa unahan. Mas mahaba ang 
sasakyan, mas malaki ang pagkakaiba. Ito 
ang dahilan kung bakit ang mga tsuper ng 
malaking rig ay dapat lumiko nang malapad 
upang makumpleto ang isang pagkanan. 
Kapag sumusunod ka sa isang malaking 

rig, tingnan ang mga senyas nito sa pagliko 
bago simulan ang paglampas. Kung iniisip 
mo na ang trak ay kakaliwa—maghintay 
ng isang segundo at tingnang muli ang mga 
senyas ng pagliko. Maaaring pagkanan ang 
tunay na ginagawa ng tsuper.

Mga Lugar na Hindi Makita 
ng Tsuper Ng Trak—
Ang “Sonang Wala”
Maling ipinapalagay ng mga tsuper ng 
sasakyan ng pasahero na ang isang tsuper 
ng trak ay mas higit na nakikita ang daan 
dahil sila ay mas mataas. Kung ang mga 
tsuper man ng trak ay may mas mabuting 
paningin sa unahan at malalaking salamin, 
marami ring seryosong lugar na hindi nila 
makita at ang iyong sasakyan ay maaaring 
mawala sa mga lugar na iyon na hindi 
makita. Kung mananatili ka sa mga lugar 
na iyon na hindi makita hinahadlangan 
mo ang kakayahan ng tsuper ng trak na 
makagawa ng hakbang upang maiwasan 
ang isang mapanganib na sitwasyon. Sa 
pangkalahatan, kung hindi mo makita ang 
tsuper sa kanyang salamin sa tagiliran, ikaw 
ay hindi rin niya nakikita. Ang mga lugar na 
ito na hindi makita ay madalas na tinatawag 
na “SONANG WALA (NO ZONE).”

Kakayahang Imaniobra
Ang mga trak ay idinisenyo upang 
maghakot ng mga produkto at ang mga 
ito ay hindi madaling imaniobra na tulad 
ng mga sasakyan ng pasahero. Ang 
malalaking trak ay nangangailangan ng 
mas mahahabang distansiya sa pagtigil 
at pagsisimula. Kumukuha ang mga ito 
ng mas malaking espasyo para sa pagliko 
at mas mabigat ang kanilang timbang. 
Sa mga haywey at freeway na maraming 
landas, ang malalaking trak ay karaniwang 
nananatili sa gitnang bahagi ng landas 
upang makatulong sa daloy ng trapiko. Ito 
ay nagpaparami din ng mga mapagpipilian 
ng tsuper ng trak kung sakaling kailangan 
niyang lumipat ng landas upang makaiwas 
sa panganib.

Ang mga lugar na sinombrahan o diniliman ay 
ang mga lugar na hindi makita ng tsuper.

Iwasan ang mga pagkakamaling 
ito kapag nagmamaneho sa tabi ng 
malalaking trak.
• Pagtabas sa isang trak sa trapiko o sa 

haywey upang makarating sa iyong 
lalabasan o lilikuan. Mapanganib 
pumasok sa bukas na espasyo sa harapan 
ng isang trak. Ang pagtatangkang 
unahan ang isang trak sa isang-landas 
na sona ng konstruksyon, halimbawa, 
ay inaalis ang pataang pangkaligtasan 
ng tsuper ng trak at inilalagay ka sa 
panganib. Bagalan ang takbo at hintayin 
ang iyong pagkakataong pumasok 
sa sona ng konstruksiyon. Huwag 
magpapatulin upang lampasan ang 
isang trak para makalabas ka sa daanan. 
Mag-ukol ng sandali upang magdahan-
dahan at lumabas sa likuran ng isang 
trak—mangangailangan lamang ito ng 
ilang karagdagang segundo.

• Huwag magtatagal sa tabi ng trak 
kapag lumalampas. Laging lampasan 
ang isang malaking trak sa kaliwang 
panig at pagkatapos mong lampasan 
ang trak, magpatuloy na iwan ito. 
Huwag magtatagal sa tabi nito, dahil 
kung magtatagal ka sa tabi ng trak, 
gagawin mong lubhang mahirap, kung 
hindi man imposible, para sa tsuper ng 
trak na gumawa ng hakbang na pang-
iwas kung may lumitaw na hadlang 
sa patutunguhan.

• Pagsunod nang masyadong malapit o 
pagbuntot. Kapag sumusunod ka nang 
masyadong malapit sa likuran ng isang 
trak at hindi mo makita ang mga salamin 
sa tagiliran ng tsuper ng trak, walang 
paraan para malaman ng tsuper ng trak 
kung ikaw ay naroroon. Ang pagbuntot 
sa isang trak, o anumang sasakyan, ay 
mapanganib dahil inaalis mo ang iyong 
sariling pataang pangkaligtasan. Saan ka 
pupunta kapag ang sasakyan sa harapan 
mo ay biglang tumigil?

•Huwag mamahinain ang sukat at bilis 
ng isang palapit ng tractor-trailer. 
Ang isang malaking tractor-trailer ay 
madalas na anyong naglalakbay nang 
mas mabagal dahil sa malaking sukat 
nito. Maraming aksidente ng sasakyan 
ng pasahero laban sa malaking trak ay 
nangyayari sa mga interseksyon dahil 
hindi nalaman ng tsuper ng sasakyan ng 
pasahero kung gaano kalapit ang trak o 
kung gaano kabilis na naglalakbay ito.

Huwag liliko sa harapan ng 
magagaan na sasakyang riles

OO HINDI

Ang mga Sonang Pangkaligtasan ay 
minarkahan ng mga putol-putol na puting linya.

MGA BUS, TRAMBIYA, AT MGA TROLE
Huwag magmamaneho sa isang sonang 
pangkaligtasan, na isang espasyong 
nakalaan sa mga naglalakad at may marka 
ng mga nakaangat na buton o mga guhit 
sa daanan.
Kapag ang mga tao ay sumasakay o 
lumalabas sa isang trambiya kung saan 
walang sonang pangkaligtasan, tumigil 
sa likuran ng pinakamalapit na pinto o 
plataporma ng sasakyan at maghintay 
hanggang ang mga tao ay makarating sa 
ligtas na lugar.
Kapag ang isang bus, trambiya o trole ay 
tumigil sa isang sonang pangkaligtasan o 
sa isang interseksyon kung saan ang trapiko 
ay kinokontrol ng isang pulis o senyas 
na pantrapiko, maaari kang lumampas, 
hangga’t ito ay ligtas na gawin, at sa tulin 
na hindi hihigit sa 10 mph.
Huwag uunahan at lalampasan ang magaan 
na sasakyang riles o trambiya sa kaliwang 
panig, tumatakbo man ito o nakatigil. 
Mga Eksepsiyon:
• Kapag ikaw ay nasa isang-

direksyong kalye.
• Kapag ang mga riles ay napakalapit sa 

kanang panig kaya hindi ka makalampas 
sa kanan.

• Kapag isang opisyal ng trapiko ay 
nagtagubilin sa iyo sa lumampas 
sa kaliwa.

MAGAGAAN NA 
SASAKYANG RILES
Ang magagaan na sasakyang riles ay 
may mga karapatan at responsibilidad sa 
mga pampublikong daanan na katulad ng 
ibang mga sasakyan. Bagaman ang lahat 
ay dapat sumunod sa magkakatulad na 
batas sa trapiko, ang mga trole, dahil sa 

kanilang sukat, ay nangangailangan ng di-
pangkaraniwang kakayahang tumakbo.
Ligtas na gamitin ang daan kasama 
ng magagaan na sasakyang riles sa 
pamamagitan ng:
• Pag-alam kung saan tumatakbo ang 

magagaan na sasakyang riles. Ang mga 
gusali, punongkahoy, atbp., ay nagiging 
sanhi ng mga lugar na hindi makikita ng 
tagapagtakbo ng trole.

• Hindi pagliko sa harapan ng isang palapit 
na magaan na sasakyang riles.

• Pagpapanatili ng isang ligtas na 
distansiya mula sa magaan na sasakyang 
riles kung tumatakbo ito sa isang kalye na 
ginagamit din sa trapiko ng sasakyan.

• Pagtingin kung may palapit na magaan na 
sasakyang riles bago ka lumiko patawid 
ng mga riles. Kumpletuhin lamang ang 
iyong pagliko kung ang isang senyas 
(kung nakakabit) ay nagpapabatid na 
maaari ka nang magpatuloy.

TALA: Ang magagaan sasakyang riles 
ay maaaring makagambala sa mga senyas 
na pantrapiko, kaya huwag magpapatuloy 
hanggang sabihin ng ilaw na pansenyas na 
maaari mo nang gawin ito.

MGA SASAKYANG 
PANG-EMERHENSIYA
Dapat mong ibigay ang karapatan-sa-
daan sa isang kotse ng pulisya, bumbero, 
ambulansiya, o ibang sasakyang pang-
emerhensiya na gumagamit ng isang 
sirena at mga pulang ilaw. Magmaneho 
nang malapit hangga’t magagawa sa 
kanang gilid ng daan at tumigil hanggang 

Magbigay-daan sa mga sasakyang 
pang-emerhensiya.

makalampas ang (mga) sasakyang pang-
emerhensiya. Gayunman, huwag titigil 
sa isang interseksyon. Kung ikaw ay 
nasa isang interseksyon nang nakakita 
ng isang sasakyang pang-emerhensiya, 
magpatuloy hanggang makalampas ng 
interseksyon at saka magmaneho sa 
kanan kapag magagawa mo na at tumigil. 
Ang mga sasakyang pang-emerhensiya 
ay madalas na gumagamit ng maling 
panig ng kalye upang magpatuloy sa 
kanilang daan. Gumagamit sila kung 
minsan ng loudspeaker upang makipag-
usap sa mga tsuper na humaharang sa 
kanilang dadaanan.
Dapat mong sundin ang anumang tagubiling 
pantrapiko, utos, senyas ng isang opisyal 
ng trapiko o pulis o isang bumbero kahit 
ito ay kasalungat ng mga umiiral na tanda, 
senyas, o batas.
Labag sa batas na sumunod sa loob ng 
300 talampakan ng anumang sasakyang 
pang-emerhensiya na tumutugon sa isang 
tawag na pang-emerhensiya.
Kung nagmamaneho ka para manood ng 
sunog, aksidente, o ibang kapahamakan 
ikaw ay maaring arestuhin. Ang mga 
nag-uusyoso ay maaaring makagambala 
sa mahahalagang serbisyo ng mga 
pulis, bumbero, tauhan ng ambulansiya, 
o ibang tauhang tagapagligtas o 
pang-emerhensiya.

MGA SASAKYANG 
MABAGAL TUMAKBO
May mga sasakyan na hindi idinisenyo 
upang makasabay sa tulin ng trapiko. 
Tingnan kung may mga ganitong sasakyan 
at iakma ang iyong tulin bago ka umabot 
sa mga ito.
Ang mga traktorang pambukid, mga 
kalesang hinihila ng hayop, at mga 
sasakyan sa pag-aayos ng daan ay 
karaniwang tumatakbo ng 25 mph o mas 
mababa. Ang mga sasakyang mabagal 
tumakbo ay may triyanggulong kulay-

dalandan sa likod. Ang anyo nito ay katulad 
ng tandang nasa larawan.
Tandaan din na ang malalaking trak at 
ang maliliit, kulang sa lakas na kotse 
ay nababawasan ng tulin sa mahahaba 
o matatarik na burol at mas matagal ang 
mga itong tumulin kapag pumapasok 
sa trapiko.
May ibang mga uri ng sasakyang de-motor 
na mabagal tumakbo (tulad ng mga silyang 
de-gulong at scooter at mga golf cart) 
na maaaring legal na patakbuhin sa mga 
pampublikong daan. Iakma ang iyong tulin 
ayon sa kailangan.

MGA SASAKYANG HINIHILA 
NG HAYOP
Ang mga sasakyang hinihila ng kabayo 
at mga nakasakay sa kabayo o ibang mga 
hayop ay may karapatang gamitin ang 
daan. Isang paglabag sa batas ng trapiko 
na takutin ang mga kabayo o bulabugin 
ang mga alagang-hayop. Magdahan-
dahan o tumigil, kung kailangan, at kapag 
hinilingang gawin ito ng mga nakasakay 
o pastol.

MGA MOTORSIKLO
Ang mga nagpapatakbo ng motorsiklo 
ay mayroon din ng mga karapatan 
at responsibilidad ng mga tsuper ng 
awto. Habang ang bawat isa ay dapat 
sumunod sa mga katulad na batas ng 
trapiko, ang mga nagpapatakbo ng 
motorsiklo ay humaharap sa mga hindi 
pangkaraniwang panganib dahil ang mga 

motorsiklo ay mahirap makita (maraming 
motorsiklo na pinamamalaging bukas 
ang kanilang ilaw sa unahan, kahit na sa 
mga oras ng araw) at nangangailangan 
ang mga ito ng natatanging kakayahan 
sa pagpapatakbo.
Narito ang maaari mong gawin upang 
ligtas na magamit ang daan kasama ng 
mga nagpapatakbo ng motorsiklo:
• Kapag liipat ka ng landas o papasok 

sa isang pangunahing daanan, tingnan 
kung may mga motorsiklo. Gamitin 
din ang iyong mga salamin. Ang mga 
motorsiklo ay maliliit at madali silang 
nakakapasok sa lugar na hindi makita 
ng mga tsuper ng sasakyan.

• Maglaan ng apat-na-segundong 
distansiya ng pagsunod. Kailangan mo 
ng espasyong ito upang mabigyan ka ng 
sapat na oras para iwasang masagasaan 
ang nagpapatakbo ng motorsiklo kung 
siya ay matumba.

• Ibigay sa motorsiklo ang buong lapad ng 
landas. Bagaman hindi labag sa batas na 
makihati ng landas sa mga motorsiklo, 
ito ay hindi ligtas.

• Kapag lumiliko ka, tingnan kung may 
mga nagpapatakbo ng motorsiklo 
at  a lamin ang kani lang tul in 
bago lumiko.

• Tandaan na ang mga kondisyon ng 
daan na maliit na pang-aabala sa 
iyo ay malaking panganib sa mga 
nagpapatakbo ng motorsiklo. Ang mga 
lubak, graba, basa o madulas na ibabaw, 
mga dugtong ng palitada, mga tawirang 
riles ng tren, at may ukang palitada ay 
maaaring maging dahilan upang ang 
mga nagpapatakbo ng motorsiklo ay 
biglang magbago ng tulin o direksyon. 
Kung alam mo ang epekto ng mga 
kondisyong ito at nagmamaneho 
nang may pag-iingat at atensiyon, 
makakatulong kang bawasan ang mga 
pinsala at pagkamatay sa motorsiklo.

Mga likuan ng namimisikleta

Mga interseksyon na may mga espesyal na landas

STOP, LOOK
BEFORE CROSSING

RIDE A STRAIGHT LINE—DON’T TURN IN AND OUT 
BETWEEN PARKED CARS. LEAVE SPACE TO AVOID 

SUDDENLY OPENED DOORS.

MERGE LEFT TO PASS 
VEHICLE TURNING RIGHT

STOP, LOOK
BEFORE CROSSING

RIDE A STRAIGHT LINE—DON’T TURN IN AND OUT 
BETWEEN PARKED CARS. LEAVE SPACE TO AVOID 

SUDDENLY OPENED DOORS.

MERGE LEFT TO PASS 
VEHICLE TURNING RIGHT

MGA BISIKLETA
Ang mga namimisikleta sa mga 
pampublikong kalye ay mayroon din ng 
mga karapatan at responsibilidad ng mga 
tsuper ng awto. Ang mga namimisikleta 
ay bahagi ng normal na daloy ng trapiko 
at karapat-dapat gamitin ang daan kasama 
ng ibang mga tsuper. Narito ang ilang 
mahahalagang bagay na dapat tandaan ng 
mga tsuper at namimisikleta:
• Ang mga namimisikleta ay:

- dapat magpatakbo sa direksyong 
katulad ng ibang trapiko, hindi 
kasalungat nito.

- dapat magpatakbo sa isang tuwid na 
linya na hanggang sa pinakamalapit 
na magagawa sa kanang gilid ng 
bangketa o gilid ng daan—hindi 
sa bangketa.

- dapat kumaliwa at kumanan sa 
paraang katulad ng mga tsuper, 
ginagamit ang mga katulad na landas 
ng pagliko.

- maaaring legal na lumipat sa kaliwa 
upang lumiko sa kaliwa, upang 
lampasan ang isang nakaparada 
o tumatakbong sasakyan, ibang 
bisikleta, isang hayop, o upang 
lumiko, umiwas sa mga labi o basura, 
o ibang mga panganib.

- maaari ring piliin ng mga ito na 
magpatakbo nang malapit sa kaliwang 
gilid ng bangketa o gilid ng isang-
direksyong kalye.

- maaaring gumamit ng landas ng 
pagkaliwa. Kung ang namimisikleta 
ay tumatakbo nang deretso, siya ay 
dapat gumamit ng landas ng lagusang 
trapiko sa halip na magpatakbo sa tabi 
ng gilid ng bangketa at harangan ang 
trapikong kumakanan.

- ay pinahihintulutan ng batas na 
magpatakbo sa mga partikular na 
seksiyon ng mga freeway, kapag may 
mga tandang nakapaskil. Mag-ingat 
kapag lumalapit o lumalampas sa 
isang namimisikleta sa freeway.

• Ang mga tsuper ay dapat na:
- maingat na tumingin kung may mga 

namimisikleta bago buksan ang 
mga pinto na katabi ng tumatakbong 
trapiko o bago kumanan.

- maingat na sumama patungo sa 
gilid ng bangketa o sa landas 
ng bisikleta.

- huwag lalampasan ang isang 
namimisikleta bago kumanan. 
Sumama muna, at saka lumiko.

MGA NAGLALAKAD NA BULAG
Ang mga naglalakad na gumagamit ng 
mga asong patnubay o mga puting baston 
na mayroon o walang pulang dulo ay dapat 
bigyan ng karapatan-sa-daan sa lahat ng 
pagkakataon. Ang mga naglalakad na ito 
ay di-ganap o ganap na bulag kaya lubos 

na mag-ingat kapat lumiliko sa mga kanto 
o umaatras.
Narito ang ilang mungkahi para matulungan 
ang mga naglalakad na bulag:
• Huwag ititigil ang iyong kotse nang 

higit sa limang talampakan mula sa 
tawiran. Ginagamit ng naglalakad na 
bulag ang tunog ng iyong makina bilang 
patnubay, kaya tumigil sa malapit sa 
tawiran ng naglalakad upang marinig 
ka ng tao.

• Huwag bibigyan ang naglalakad na 
bulag ng mga salitang direksyon. 
Pinakikinggan ng naglalakad na bulag 
ang lahat ng tunog ng trapiko bago 
magpasiyang tumawid ng kalye.

• Huwag maghintay nang napakatagal 
para tumawid ng kalye ang naglalakad 
na bulag. Kung ang tao ay humakbang 
pabalik at itinigil ang kanyang baston, 
iyan ay tiyak na tanda na ang tsuper ay 
dapat tumakbo.

• Huwag kakanan sa pula nang hindi 
muna titingin. Tingnan muna kung may 
naglalakad o ibang trapiko bago simulan 
ang iyong pagliko.

• Tumigil sa lahat ng tawiran ng 
naglalakad kung saan naghihintay 
ang mga naglalakad.

• Huwag titigil sa gitna ng isang tawiran 
ng naglalakad. Ito ay pumupuwersa sa 
naglalakad na bulag na lumihis sa iyong 
kotse at pumasok sa trapikong nasa labas 
ng tawiran.

• H u w a g  h a h a r a n g a n  a n g 
anumang bangketa.

• Huwag bubusinahan ang isang bulag 
na tao. Hindi alam ng bulag na tao 
kung sino ang iyong binubusinahan at 
maaaring matakot sa ingay.

MGA MANGGAGAWA NG DAAN
Ang mga manggagawa ng haywey ay 
binibigyan ka ng babala na naroroon sila 
sa pamamagitan ng mga tandang kulay-
dalandan at 
p a g s u s u o t 
ng tsalekong 
kumikinang. 
I k a w  a n g 
dapat tumiyak 
pa reho  ng 
iyong sariling 
kaligtasan at 
ng kaligtasan 
ng mga manggagawa sa pamamagitan 
ng pagmamaneho nang mabagal sa mga 
sona ng konstruksiyon. Tandaan na “Slow 
for the Cone Zone (Magdahan-dahan sa 
Sonang May Kono).” Ang buhay ng mga 
manggagawa ng haywey ay nasa iyong 
mga kamay.
Ang mga sasakyang ginagamit upang 
mag-ayos ng mga haywey ay may pintang 
puti at kulay-dalandan na mahaba't 
makitid na guhit. Humandang magdahan-
dahan o tumigil para sa kagamitan ng 
konstruksiyon. Kapag ikaw ay nasa 
isang sona ng konstruksiyon, ang mga 
manggagawa ay nasa malapit.
Ang isa o mahigit na landas ay maaaring 
nakasara kapag may ginagawang daan. 
Ang mga tandang kulay-dalandan at 
nababagong sulatan ng mensahe ay 
nagbibigay ng babala sa iyo na may 
mga tao at mabagal na kagamitan sa 
iyong patutunguhan. Ang mga tanda ay 
magsasabi sa iyo kung aling mga landas 
ang nakasara at ang isang linya ng mga 
konong kulay-dalandan ay magtuturo sa iyo 
ng mga bukas na landas. Huwag tatawiran 
ang linya ng mga kono o dram.

Huwag titigil o magdadahan-dahan 
upang panoorin ang ginagawa sa daan. 
Magpatuloy sa nakapaskil na hangganang 
tulin para sa sona ng kontruksiyon. Sundin 
ang anumang espesyal na tanda o tagubilin 
mula sa mga taong tagasenyas sa mga lugar 
ng konstruksiyon.
TALA: Ang mga multa ay dinodoble sa 
mga sona ng pag-aayos o konstruksiyon 
ng haywey kapag naroroon ang mga 
manggagawa. (VC §42010)

MGA SASAKYANG MAY MAPANGANIB 
NA KARGADA
Ang mga tandang hubog diyamante ay 
nangangahulugang ang kargada sa trak 
ay mapanganib (gas, pampasabog, atbp.). 
(Tingnan ang pahina 81.) Alam ng mga 
opisyal ng CHP o kagawaran ng bumbero 
kung ano ang gagawin kung aksidenteng 
tumapon ang kargada. Ang mga sasakyang 
nagpapakita ng mga tandang ito ay 
dapat tumigil bago tumawid sa mga riles 
ng tren.

IWASAN ANG PAGBABARA 
SA HAYWEY

PAGHARAP SA PAGSISIKIP 
NG TRAPIKO
Ang maliiit na pagbabago sa mga gawi 
sa pagmamaneho ay makakapagbigay ng 
mabilis na kaginhawahan sa pagsisikip ng 
trapiko, alinsunod sa Opisina ng California 
sa Kaligtasan sa Trapiko (California Office
of Traffic Safety [OTS]).
Iwasan ang mga gawing ito:
• P a g - u u s y o s o — p a g b a g a l  s a 

pagmamaneho upang tumingin 
sa mga aksidente o mga bagay na 
di pangkaraniwan.

• Ang pagbuntot—ang pagsunod nang 
napakalapit.

• Di-kailangang paglipat ng landas—
pagpasok at paglabas sa mga landas 
ng freeway.

• Kawalang-Atensiyon—pagkain, pag-
aayos ng mukha sa salaming pantingin 
ng likuran, pakikipag-usap sa teleponong 
selular, at pagbabasa ng pahayagan 
habang nagmamaneho, atbp.

• Mahinang pangangalaga ng mga 
sasakyan—sasakyang hindi maayos ang 
takbo o paghinto sa freeway o pakaubos 
ng gasolina.

PAGHARAP SA POOT SA DAAN
Ang poot sa daan ay nangyayari kapag 
ang isang tsuper ay nagpakita ng galit 
na pagtugon sa ibang tsuper. Ang ilang 
mungkahi upang maiwasan ang poot sa 
daan ay:
• Huwag tatabasin ang ibang mga tsuper.
• Huwag magmamaneho nang mabagal 

sa kaliwang (mabilis na) landas.
• Huwag bubuntot.
• Huwag sesenyas ng mga pahayag sa 

ibang mga tsuper.

• Gamitin ang iyong busina sa mga 
emerhensiya lamang.

Pigilan ang isang maaaring maging marahas 
na insidente sa pamamagitan ng:
• Pag-iwas sa kontak ng mata sa mata sa 

nagagalit na tsuper.
• Bigyan ang nagagalit na tsuper ng 

malaking espasyo.

PAGHARAP SA TEKNOLOHIYA
Ang mga teleponong selular ay maaaring 
maging tagapagligtas ng buhay sa isang 
emerhensiya. Sa mga sitwasyong hindi-
emerhensiya, ang mga ito ay maaaring 
maging mahusay na kasangkapan kung 
gagamitin nang wasto. Gamitin ang iyong 
teleponong selular sa mga sumusunod na 
ligtas at responsableng paraan:
• Tumigil sa tabi ng daan upang gamitin 

ang iyong teleponong selular.
• Gamitin ang mga katangian ng iyong 

teleponong selular.
• Gamit in ang mga kagamitang 

hindi hinahawakan.
• Kailangang madali mong maabot ang 

iyong telepono.
• Huwag gagamitin ang telepono sa mga 

mapanganib na kondisyon.
• Iukol ang atensiyon sa daan.
• Maging makatwiran tungkol sa pagdayal.
• H u w a g  l u m a h o k  s a  i s a n g 

nakakagambalang pag-uusap.
• Gamitin ang iyong telepono upang 

humingi ng tulong.

PAG-IWAS SA AKSIDENTE
Pamalagiing Nakikita Ang 
Iyong Kotse
Ang mga lugar na hindi makita ng tsuper ay 
ipinapakita sa pahina 35. Hindi mo makikita 
ang mga sasakyan sa mga lugar na ito kung 
sa mga salamin ka lamang titingin. Ibaling 

ang iyong ulo upang makita kung may kotse 
sa isa sa mga lugar na ito na hindi makita. 
Lampasan kaagad ang lugar na hindi makita 
ng ibang tsuper o magpahuli.

Ang Anyo Ng Daan
Mas mabilis ang takbo, mas kaunti ang 
kontrol mo sa iyong kotse. Sa halip na 
tumingin lamang sa legal na nakapaskil 
na hangganang tulin, dapat mong isaalang-
alang kung ano ang maaaring makaapekto 
sa ligtas na pagpapatakbo ng iyong kotse. 
Halimbawa, dapat ka bang magmaneho ng 
35 mph (ang nakapaskil na hangganang 
tulin) sa isang kurbada sa mayelong daang 
bundok? Maraming bagong tsuper na 
hindi nagdadahan-dahan hanggang sa mga 
ligtas na tulin para sa bawat kondisyon ng 
daan. Iyan ang isang dahilan kung bakit 
ang mga bagong tsuper ay mas maraming 
“wala sa kontrol” na aksidente kaysa mga 
makaranasang tsuper.

Mga Kurbada
Sa mga kurbada, may malakas na 
puwersang humihila palabas sa iyong 
sasakyan lalo na kapag ang daan ay 
madulas. Ang ulan, putik, niyebe o 
graba ay ginagawang madulas ang daan. 
Kung ang hangganang tulin ay hindi 
nakapaskil bago dumating ang kurbada, 
isipin mo kung gaano katarik ang iyong 
dadaanan at baguhin ang bilis ng iyong 
pagpapatakbo. Magdahan-dahan bago 
pumasok sa kurbada. Ang pagpreno sa 
kurbada ay maaaring maging dahilan para 
dumulas ka.

Tubig Sa Daan
Magdahan-dahan kapag maraming tubig 
sa daan. Sa matinding ulan sa mga 
tuling 50 mph, ang iyong mga gulong ay 
maaaring mawalan ng lahat ng kontak 
sa daan at sasakay sa tubig o gagawa ng 
“hydroplaning.” Ang kaunting pagbabago 
ng direksyon o bugso ng hangin ay 

maaaring magtulak sa iyong kotse upang 
dumulas. Kapag ang iyong sasakyan ay 
nagsimulang sumakay sa tubig, unti-unting 
bagalan ang takbo—huwag gagamitin ang 
mga preno.

Madudulas na Daan
Magdahan-dahan sa unang tanda ng ulan 
sa daan. Ito ang panahon na ang maraming 
daan ay napakadulas dahil ang langis at 
alikabok ay hindi pa natatanggal. Ang 
madulas na daan ay hindi magbibigay sa 
iyong mga gulong ng pagkapit na kailangan 
ng mga ito. Dapat kang magmaneho nang 
mas mabagal kaysa kung nagmamaneho 
ka sa tuyong daan. Iakma ang iyong tulin 
gaya ng mga sumusunod:
• Basang daan—tumakbo ng lima hanggang 

sampung milya na mas mabagal.
• Masinsing niyebe—bawasan ng kalahati 

ang tulin.
• Y e l o — b a g a l a n  n g  h a n g g a n g 

gumagapang.
May mga ibabaw ng daan na mas madulas 
kaysa iba kapag basa at karaniwang may 
mga tandang nagbibigay ng babala. Narito 
ang ilang palatandaan na makakatulong sa 
iyong matukoy ang mga daang madulas:
• Sa mga araw na malamig at basa, ang 

lilim mula sa mga punongkahoy o gusali 
ay nakakapagtago ng mga lugar na 
mayelo. Ang mga lugar na ito ay unang 
namumuo at huling natutuyo.

• Ang mga tulay at oberpas ay nagyeyelo 
bago ang ibang bahagi ng daan. Ang 
mga ito ay nakakapagtago ng mga 
bahaging mayelo.

• Kapag nagsimulang umulan sa isang 
mainit na araw, ang palitada ay maaaring 
maging labis na madulas sa unang ilang 
minuto. Itinutulak ng init ang langis 
sa aspalto upang pumunta sa ibabaw. 
Ginagawa ng langis na madulas ang 
daan hanggang matanggal ito.

Pagmamaneho Sa 
MatindingTrapiko
Magmaneho nang mas marahan sa 
matinding trapiko upang ikaw ay makahinto 
nang may sapat na distansiya.
Bilang pangkalahatang tuntunin, 
magmaneho nang mas mabagal:
• Sa mga sentrong pamilihan, mga 

paradahan, at mga lugar sa downtown.
• Sa mga daan na maraming sasakyan.
• Kapag nakakita ka ng mga ilaw ng preno 

na nanggagaling sa mga sasakyang 
nauuna sa iyo.

• Sa makikipot na tulay at sa mga tunel.
• Sa mga plasa na abutan ng bayad.
• Sa malapit sa mga paaralan, palaruan, 

at sa mga lugar na bahayan.

Mga Tulin Ng Trapiko
Ang mga aksidente ay malamang na 
mangyari kapag ang isang tsuper ay 
tumatakbo nang mas mabilis o mas mabagal 
kaysa ibang mga sasakyan sa daan.
Kung ikaw ay tumatakbo nang mabilis 
kaysa trapiko, kailangan mong patuloy 
na lumampas sa ibang mga kotse. Tuwing 
may lalampasan kang ibang kotse, may 
karagdagang panganib na magkaroon 
ng aksidente. Totoo, maaaring hindi ito 
malaking panganib, pero kung lumalampas 
ka sa maraming kotse, ang mga panganib 
ay nagsisimulang dumami. Ang mga 
pag-aaral ay nagpakita na ang matuling 
pagpapatakbo ay hindi nakakatipid ng 
mahigit sa ilang minuto sa isang oras ng 
pagmamaneho.
Ang pagpapatakbo nang mas mabagal 
kaysa ibang kotse o ang biglang pagtigil ay 
kasingsama rin ng matuling pagpapatakbo. 
Naiipon nito ang mga kotse sa likuran 
mo at ito ay maaaring maging sanhi ng 
pagbangga sa likod. Kung maraming 

kotse ang lumalampas sa iyo, pumunta 
sa kanang landas at hayaang lumampas 
ang mga ito.

PAGHARAP SA MGA EMERHENSIYA
Mga Pagdulas Sa Madudulas 
Na Ibabaw
Ang isang daang pangkaraniwan ay 
ligtas ay nagiging mapanganib kapag 
madulas. Ang yelo at masinsing niyebe 
sa daan ay maaaring maging dahilan 
upang dumulas ang kotse, lalo na kung 
ikaw ay nagmamaneho nang napakabilis 
o pababa ng burol. Kung ikaw ay 
nagsisimulang madulas:
• angatin ang paa sa pedal ng gas,
• tumigil sa pagpreno, at
• ibaling ang manibela sa direksyon 

ng pagdulas.
Kung hindi mo makontrol ang iyong 
kotse sa isang madulas na ibabaw, 
sikaping humanap ng isang bagay na 
makakapagpatigil sa iyo. Sikaping dalhin 
ang sasakyan sa isang tuyong palitada o sa 
gilid ng daan. Maaaring kailanganin mong 
marahang gumitgit sa bunton ng niyebe o 
mga halaman upang tumigil.
Upang makatulong na iwasan ang pagdulas 
sa madudulas na ibabaw:
• Magmaneho nang mas mabagal at 

manatiling mas malayo sa sasakyang 
nasa unahan.

•  Bagalan ang takbo kapag palapit sa mga 
kurbada at interseksyon.

• Iwasan ang mabibilis na pagliko.
• Iwasan ang mabibilis na pagtigil. 

“Bombahin” ang mga preno upang 
magdahan-dahan o tumigil. (Ang antilock 
brakes ay hindi dapat bombahin.)

• Lumipat sa mababang kambiyo bago 
bumaba sa matarik na burol.

• Iwasan ang talagang madudulas na lugar, 
tulad ng tumpok ng yelo, basang langis, 
o malalalim na lusak.

Kapag nabasa ang mga preno, tuyuin ang 
mga ito sa pamamagitan ng magaan na 
pagtapak sa pedal ng gas at pedal ng preno 
nang magkasabay upang ang kotse ay 
tumakbo laban sa puwersa ng mga preno. 
Gawin lamang ito hanggang ang mga preno 
ay magsimulang matuyo.

Pagdulas Dahil Sa Pagpapatulin
Ang pagdulas dahil sa pagpapatulin ay 
karaniwang may kinalaman sa mga gulong 
at nangyayari kapag ang mga goma ay 
nawawalan ng traksiyon sa ibabaw ng daan. 
Upang mapanatili ang kontrol ng sasakyan, 
huwag gagamitin ang mga preno. Angatin 
ang paa sa pedal ng gas at ituwid ng mga 
gulong sa unahan habang ang sasakyan ay 
nagsisimulang tumuwid.

Pagdulas Dahil Sa Pagkaipit 
Ng Gulong
Ang uring ito ng pagdulas ay karaniwang 
sanhi ng isang taong nagpreno nang mariin 
habang matulin ang takbo at naipit ang mga 
gulong. Ang sasakyan ay dudulas saanman 
ibaling ang manibela. Alisin ang iyong paa 
sa preno upang maalis ang pagkakaipit 
ng mga gulong. At saka ituwid ang mga 
gulong sa unahan habang ang sasakyan 
ay nagsisimulang tumuwid. Unti-unting 
bagalan ang takbo hanggang ikaw ay nasa 
isang ligtas na tulin upang ipagpatuloy ang 
iyong pagmamaneho.

Kagamitang Pangkandado 
Ng Manibela
Huwag ilalagay ang ignition ng iyong 
sasakyan sa posisyong “nakakandado” 
habang ito ay tumatakbo o maiipit ang 
manibela kapag tinangka mong paikutin 
ito at mawawalan ka ng kontrol sa 
iyong sasakyan.

Mga Sanhi Ng Mga Aksidente
Ang mga pinakakaraniwang sanhi ng 
aksidente ay:
• Di-ligtas na tulin
• Pagmamaneho sa maling panig 

ng daan
• Mga hindi tamang pagliko
• Paglabag sa mga tuntunin sa karapatan-

sa-daan
• Paglabag sa mga senyas at tanda 

ng pagtigil

MGA AKSIDENTE
Kapag nakakita ka sa patutunguhan ng mga 
ilaw ng panganib sa sasakyan, bagalan ang 
takbo. Maaaring may aksidente o ibang 
emerhensiya sa patutunguhan. Tumigil 
at magbigay ng tulong, kung hiningan, o 
maingat na lumampas.
Iwasang magmaneho sa malapit sa 
aksidente, kung magagawa mo. Ang mga 
nasaktan ay mas mabilis na matutulungan 
kung ang daan ay hindi hinaharangan ng 
ibang mga sasakyan. Kung kailangan mong 
magmaneho sa malapit sa aksidente, huwag 
babagalan ang takbo o titigil para lamang 
tumingin. Maaaring maging dahilan ka 
ng isa pang banggaan. Lumampas nang 
maingat, tinitingnan kung may mga tao 
sa daan.
Labag sa batas na sumunod nang malapit 
sa trak ng bumbero, kotse ng pulis, 
ambulansiya, o ibang sasakyang pang-
emerhensiya na may sirena o mga 
kumikislap na ilaw.
Huwag magmamaneho papunta sa 
pinangyarihan ng aksidente, sunog, o ibang 
kapahamakan para manood. Maaari kang 
arestuhin sa paggawa nito. Maaari mo 
ring maharangan ang daan para sa pulis, 
bumbero, at mga ambulansiya.

Sundin ang anumang utos ng pulis o bumbero 
kahit kailangan mong ipagwalang-bahala 
ang mga normal na batas na pantrapiko o 
tandang pantrapiko.

Nasangkot Sa Isang Aksidente
K u n g  n a s a n g k o t  k a  s a  i s a n g 
isang aksidente:
• Kailangang tumigil ka. Maaaring may 

nasaktan at kailangan ang iyong tulong. 
Kung hindi ka titigil, maaaring ipasiya 
na ikaw ay nagkasala ng “pagbangga 
at pagtakbo” at tumanggap ng mabigat 
na parusa.

• Tumawag sa 9-1-1, kung may nasaktan.
• Alisin ang iyong sasakyan sa landas 

ng trapiko, kung walang nasaktan 
o namatay.

• Ipakita ang iyong lisensiya ng tsuper, 
kard ng pagpaparehistro, ebidensiya 
ng pinansiyal na pananagutan, at 
kasalukuyang address sa ibang 
tsuper o mga taong kasangkot, o sa 
sinumang pulis.

• Ikaw (o ang iyong ahente ng seguro, 
broker, o legal na kinatawan) ay dapat 
gumawa ng nakasulat na ulat sa pulisya 
o CHP sa loob ng 24 na oras pagkaraan 
ng aksidente kung may namatay 
o nasaktan.

• Ikaw (o ang iyong ahente ng seguro, 
broker, o legal na kinatawan) ay dapat 
gumawa ng nakasulat na ulat sa DMV sa 
loob ng 10 araw, kung iniaatas. (Tingnan 
ang pahina 62.)

• Kapag nakabangga ka ng isang 
nakaparadang sasakyan o ibang ari-
arian, mag-iwan ng isang sulat na may 
pangalan at address mo sa kotse o ikabit 
ito doon. Iulat ang aksidente sa pulisya 
ng lungsod o, sa mga lugar na hindi 
kabilang sa lungsod, sa CHP.

• Hanapin ang may-ari at iulat sa mga 
awtoridad gaya ng binanggit sa itaas, 
kung ang ipinarada mong sasakyan 
ay gumulong palayo at bumangga sa 
ibang sasakyan.

• Tawagan ang pinakamalapit na 
kapisanang nangangalaga ng hayop 
o tawagan ang pulisya o CHP, kung 
nakapatay o nakasugat ka ng hayop. 
Huwag tatangkaing galawin ang 
nasaktang hayop o iwan hanggang 
mamatay ang isang nasaktang hayop.

MGA AKSIYONG 
NAGBUBUNGA NG 

PAGKAWALA NG LISENSIYA
PINANSIYAL NA PANANAGUTAN
Ang Batas ng California sa Sapilitang 
Pinansiyal na Pananagutan (California’s 
Compulsory Financial Responsibility Law) 
ay nag-aatas sa bawat tsuper at bawat may-
ari ng sasakyang de-motor na magpanatili 
ng pinansiyal na pananagutan (pagsakop 
na liabilidad) sa lahat ng oras. May apat na 
anyo ng pinansiyal na pananagutan:
• Isang liabilidad na polisa ng seguro ng 

sasakyang de-motor.
• Isang deposito na $35,000 sa DMV.
• Isang panagot na $35,000 na kinuha 

sa isang kompanyang lisensiyadong 
magnegosyo sa California. 

• Isang sertipiko ng sariling-pagseguro na 
inisyu ng DMV.

Dapat kang magdala ng nakasulat na 
ebidensiya ng pinansiyal na pananagutan 
tuwing magmamaneho at kailangang 
ipakita mo ito sa pulis pagkatapos 
patigilin dahil sa sitasyon o aksidente. 
Maaaring kailanganin mong magmulta o 
kukumpiskahin ang iyong sasakyan kung 
hindi gagawin ito.

SEGURO
Mga Iniaatas Na Seguro
Ang batas ng estado ay nagsasabi na 
ikaw ay dapat na may pinansiyal na 
pananagutan para sa iyong mga aksiyon 
tuwing magmamaneho at para sa lahat 
ng sasakyang de-motor na pag-aari mo. 
Karamihan sa mga tsuper ay pinipili na 
magkaroon ng liabilidad na polisa sa 
seguro bilang katunayan ng pinansiyal na 
pananagutan. Kung maaksidente ka na hindi 
sakop ng iyong seguro o wala kang seguro, 
ang iyong lisensiya ay sususpindihin. Kung 
ang tsuper ay hindi nakilala, sususpindihin 
ang lisensiya ng may-ari ng sasakyang de-
motor na kasangkot.
Ang pinakamababang halaga na dapat 
masakop ng iyong seguro* sa bawat 
aksidente ay:
• $15,000 para sa isang pagkamatay 

o pinsala.
• $30,000 para sa pagkamatay o pinsala 

ng mahigit sa isang tao.
• $5,000 para sa pinsala sa ari-arian.
Tumawag sa 1-800-927-HELP bago ka 
bumili ng seguro upang matiyak na ang 
ahente/broker at tagaseguro na pinili mo 
ay lisensiyado ng Kagawaran ng Seguro 
ng California (California Department 
of Insurance).
Kung ikaw ay bumibisita sa California, 
o kalilipat pa lamang rito, dapat mong 
malaman na maraming kompanya ng 
seguro sa labas ng estado na hindi 
awtorisadong magnegosyo sa California. 
Bago ka magmaneho rito, itanong sa 
iyong kompanya ng seguro kung ikaw ay 
nasasakop kung sakaling maaksidente. 

Kung masangkot ka sa isang aksidente sa 
California, lahat ng tatlong sumusunod 
na kondisyon ay dapat matugunan upang 
maiwasan ang pagsuspindi ng iyong 
pribilehiyong magmaneho:
1. Ang iyong liabilidad na polisa ay dapat 

magkaloob ng pagsakop ng pinsala sa 
katawan ng tao at pinsala sa ari-arian na 
kapantay o mahigit sa mga limitasyon 
na nakasaad sa itaas;

2. Ang iyong kompanya ng seguro ay dapat 
magharap ng isang kapangyarihang 
kumatawan, nagpapahintulot sa DMV 
na umakto bilang ahente nito para sa 
legal na serbisyo sa California; at

3. Dapat na naipaseguro mo na ang 
sasakyan bago ka pumunta sa 
California. Hindi mo magagawang 
magpanibago ng polisa sa labas ng 
estado sa sandaling iparehistro sa 
California ang sasakyan.

Pag-uulat Ng Aksidente
Kapag ikaw ay naaksidente, dapat mo itong 
iulat sa DMV sa loob ng 10 araw kung:
• Mahigit sa $750 ang pinsalang nangyari 

sa ari-arian ng isang tao.
• May nasaktan (kahit hindi malubha) 

o namatay.
Ang bawat tsuper (o ang ahente ng seguro, 
broker, legal na kinatawan) ay dapat 
gumawa ng ulat sa DMV na ginagamit ang 
porma ng Ulat ng Aksidente sa Trapiko 
ng California (Report of Traffic Accident
Occuring in California form [SR 1]). Ang 
ulat na ito ay hindi gagawin para sa iyo 
ng CHP o pulisya. Tumawag sa 1-800-
777-0133 at humingi ng SR 1 o pumunta 
online sa www.dmv.ca.gov.

* Ang mga murang polisa sa kotse ay makukuha sa  mga 
county ng Alameda, Fresno, Los Angeles, Orange, 
Riverside, San Diego, at San Francisco. Mangyaring 
makipag-ugnayan sa iyong ahente ng seguro.

Kailangang gawin mo ang ulat na ito: 
• Ikaw man ang naging dahilan ng 

aksidente o hindi at
• Kahit na ang aksidente ay nangyari sa 

isang pribadong ari-arian.
Ang iyong pribilehiyong magmaneho 
ay sususpindihin:
• Kung hindi gagawin ang ulat na ito.
• Ng apat na taon, kung wala ka ng wastong 

pagsakop ng seguro. Sa huling tatlong 
taon ng pagsuspinde, ang iyong lisensiya 
ay maaaring ibalik kung magbibigay ka 
ng Sertipiko ng Katunayan ng Seguro sa 
California (California Insurance Proof 
Certificate [SR 22]) at panatilihin ito sa
panahong ito.

Mga Aksidente Sa Iyong Rekord
Ang bawat aksidenteng iniulat sa DMV:
• Ng mga tagapagpatupad ng batas 

ay lumilitaw sa iyong rekord ng 
pagmamaneho maliban kung ang opisyal 
na nag-ulat ay nagsabi na ibang tao ang 
may kasalanan.

• Ng iyong sarili, o ng ibang tao sa 
aksidente, ay lumilitaw sa iyong rekord 
kung may taong napinsala na higit sa 
$750 ang halaga o kung mayroong 
nasaktan o namatay.

Hindi mahalaga kung sino ang naging sanhi 
ng aksidente, ang DMV ay dapat mag-ingat 
ng rekord na ito.

Aksidente, Seguro, at Mga Menor
Kung ikaw ay wala pang 18 taong gulang, 
ang iyong mga magulang ay pumipirma 
sa iyong aplikasyon para sa lisensiya at 
umaako ng responsibilidad para sa iyong 
pagmamaneho maliban kung hilingin 

nila sa DMV na kanselahin ang iyong 
lisensiya. Kapag umabot ka ng edad na 
18, ang liabilidad ng mga magulang ay 
awtomatikong natatapos.
Kung ikaw ay nasangkot sa isang aksidente 
maaari kang managot para sa mga pinsalang 
sibil at maaari ka ring pagmultahin.

PAG-INOM NG ALKOHOL HABANG 
NAGMAMANEHO
Mapanganib Ang Pag-inom At 
Pagmamaneho
Nawawala  ang  iyong mabut ing 
pagpapasiya kapag umiinom ka o 
gumagamit ng droga. Ito ang madalas 
na unang-unang nagbabago sa iyo. Ang 
pagkawala ng mabuting pagpapasiya, 
o mabuting pandama, ay nakakaapekto 
kung paano ka tutugon sa mga tunog, sa 
iyong nakikita, at sa tulin ng ibang mga 
sasakyan sa paligid mo. Umaabot ng mga 
isang oras para maalis ang bawat “pag-
inom.” Kung ang isang tao ay gumawa ng 
isang pag-inom sa isang oras, ang isang 
oras ng “pag-alis ng tama” ay dapat na 
ilaan para sa bawat karagdagang pag-
inom. Mas mabuti, ang hindi uminom 
ay siyang dapat magmaneho. (Tingnan  
ang pahina 77.)

Mga Droga At Pagmamaneho
Marami sa mga nasabi na tungkol sa alkohol 
ay ginagamit din sa mga droga. Ang batas 
ng estado sa pagmamaneho ng lasing ay 
isa ring batas sa pagmamaneho na nasa 
ilalim ng impluwensiya ng droga. Ito ay 
tumutukoy sa “pagmamaneho sa ilalim ng 
impluwensiya ng alkohol at/o droga.” Kung 
ang isang pulis ay naghihinala na ikaw ay 
nasa ilalim ng impluwensiya ng droga, 
maaaring mag-atas ang opisyal na pailalim 
ka sa iksamen ng dugo o ihi. Ang mga 
tsuper na tumanggi sa mga iksameng ito ay 

papailalim sa mas matagal na pagsuspindi 
at pagpapawalang-bisa ng lisensiya. Ang 
sinumang napatunayang nagkasala ng 
pagdadala, pagbebenta, o paggawa ng mga 
bawal na droga ay sasailalim sa anim-na-
buwang pagsuspinde.
Ang paggamit ng anumang droga (at ang 
batas ay hindi nagbibigay ng pagkakaiba 
sa mga inireseta, walang-reseta, o bawal 
na droga) na nagpapahina ng iyong 
kakayahang magmaneho ay labag sa batas. 
Itanong sa iyong doktor o pasmasyutiko at 
basahin ang etiketang babala kung hindi ka 
nakakasiguro na dapat kang magmaneho 
pagkatapos uminom ng gamot. Narito ang 
ilang katotohanan:
• Karamihan sa mga gamot para sa sipon, 

hay fever, alerhiya, o pampakalma 
ay maaaring makapagpaantok sa 
isang tao.

• Ang mga gamot na kasabay na ininom, 
o ginamit kasama ng alkohol ay 
mapanganib. Maraming gamot na may 
di-hangad na epekto kapag ininom 
kasama ng alkohol.

• Ang mga pildoras na pampasigla, 
“pampataas,” at mga pildoras na 
pandiyeta ay nakakapagpa-alisto sa 
isang tsuper sa isang maikling panahon. 
Sa dakong huli, gayunman, ang mga 
ito ay maaaring maging sanhi upang 
ang tao ay nerbiyusin, mahilo, at hindi 
makapagtuon ng pansin. Nakakaapekto 
rin ang mga ito sa paningin.

Anumang droga na “maaaring maging 
sanhi ng pagkaantok o pagkahilo” ay 
hindi dapat inumin bago magmaneho. 
Tiyakin na binasa mo ang etiketa at alam 
ang mga epekto ng anumang droga na 
iyong iniinom.

Pagdadala Ng Alkohol 
Sa Sasakyan
Ang batas ay nakapakahigpit sa pagdadala 
ng alkohol o droga sa isang sasakyan nasa 
haywey man o wala ang sasakyan. Hindi 
ka dapat uminom ng kahit gaano karaming 
alkohol sa anumang sasakyan.
Ang sisidlan ng alak, serbesa o wine na nasa 
loob ng sasakyan ay dapat na puno, selyado, 
at hindi pa nabubuksan. Kung hindi, ito 
ay dapat ilagay sa trunk o isang lugar na 
hindi inuupuan ng mga pasahero. Ang 
pagtatago ng nabuksan-nang sisidlan ng 
inuming may alkohol sa kompartamentong 
pangguwantes ay labag sa batas.
Sa isang bus, taksi, camper o motor home, 
ang batas ay hindi sumasakop sa mga 
pasaherong hindi nagmamaneho.
Tingnan ang pahina 77 para sa Programang 
Itinalagang Tsuper.

Mga Tsuper Na Wala Pang 21 
(Pagdadala ng Alkohol)
Kung ikaw ay wala pang 21 taong gulang:
• Hindi ka maaaring magdala ng serbesa, 

wine o alak sa iyong sasakyan maliban 
kung kasama mo ang iyong magulang 
o ibang tao na tinukoy ng batas. 
Eksepsiyon: Maaari kang magdala 
ng inuming may alkohol habang 
nagtatrabaho para sa isang tao na may 
lisensiya sa pagbebenta ng alak sa labas 
ng kanyang lugar.

• Hindi ka maaaring magdala ng inuming 
may alkohol sa iyong sasakyan. Kung 
mahuli ka na may inuming may alkohol 
sa iyong sasakyan, ito ay maaaring 
kumpiskahin ng hanggang 30 araw. 

Ang hukuman ay maaaring magmulta 
sa iyo ng hanggang $1,000 at maaaring 
suspendihin ang iyong pribilehiyo sa 
pagmamaneho ng isang taon o atasan ang 
DMV na ipagpaliban ang iyong unang 
lisensiya ng hanggang isang taon, kung 
wala ka pang lisensiya.

• Ang iyong pribilehiyong magmaneho 
ay pawawalang-bisa ng isang taon, kung 
napatunayan na ikaw ay nagmaneho 
ng may konsentrasyon ng alkohol sa 
dugo (BAC) na .05% o mas mataas 
o nagmamaneho habang nasa ilalim 
ng impluwensiya ng inuming may 
alkohol. Sa unang pagkakasala aatasan 
ka na kumpletuhin ang bahaging pang-
edukasyon ng isang lisensiyadong 
programa ukol sa pagmamaneho sa 
ilalim ng impluwensiya (DUI). Ang 
kasunod na pagkakasala ay maaaring 
mag-atas ng mas matagal na programang 
DUI at hindi ka magkakaroon ng may-
kabawalang lisensiya upang dumalo sa 
programang DUI.

Mga Tsuper ng Lahat ng Edad
Labag sa batas na magmaneho pagkaraang 
kumunsumo ng sobrang alkohol sa 
anumang anyo (kabilang ang mga gamot 
na tulad ng syrup sa ubo), o pag-inom 
ng anumang droga (kabilang ang mga 
iniresetang gamot), o paggamit ng anumang 
kombinanasyon ng alkohol o droga.

Mga Limitasyon Ng BAC
Labag sa batas para sa sinumang tao na 
magpatakbo ng:
• sasakyang de-motor na may BAC na 

.08% o mas mataas.
• isang sasakyan na nangangailangan ng 

pangkomersiyong lisensiya ng tsuper na 
may BAC na .04% o mas mataas.

• isang sasakyang de-motor na may BAC 
na .05% o mas mataas, kung ang tao ay 
wala pang 21.

• isang sasakyang de-motor na may 
masusukat na BAC, kung ang tao ay 
wala pang 18.

Ang isang hukuman ay maaaring 
magsuspinde  ng  pr ib i leh iyo  sa 
pagmamaneho ng isang tao na wala pang 
21, antalahin ang pag-isyu ng lisensiya ng 
isang tao na walang lisensiya, o atasan ang 
DMV na pawalang-bisa ang pribilehiyo sa 
pagmamaneho ng isang tao para sa mga 
paglabag na DUI.
Ang DMV ay maaaring gumawa ng 
aksyong pampangasiwaan laban sa 
iyong pribilehiyo sa pagmamaneho 
pagkatapos na maaresto ka at ang 
hukuman ay maaaring gumawa ng 
hiwalay na aksyon para sa kaparehong 
pagkakasala. Ang aksyon ng DMV 
ay may kaugnayan lamang sa iyong 
pribilehiyong magmaneho. Ang aksyon 
ng hukuman ay maaaring kabilang ang 
isang multa, panahon sa kulungan, 
pagsuspinde o pagwawalang-bisa ng 
iyong pribilehiyong magmaneho, at 
pagkumpleto ng programang DUI.
Ang mga katulad ng tadhana ay umaaplay 
lamang kapag nagpapatakbo ka ng 
anumang sasakyang-dagat, aquaplane, 
water skis, o mga katulad na kagamitan. 
(Batas sa mga Daungan at Nabigasyon) 
Ang mga pagkakasalang ito ay inilalagay 
sa iyong rekord ng pagmamaneho at 
gagamitin ng hukuman upang alamin 
ang mga “naunang napatunayang 
pagkakasala” para sa pagsentensiya ukol 
sa DUI sa sasakyang de-motor. Ang 
mga napatunayang pagkakasala na ito 
ay ginagamit din kapag ipinapasiya ang 
tagal ng pagsuspinde o pagpapawalang-
bisa o mga iniaatas na pagbabalik dahil 
sa isang paglabag na ginawa mo habang 
nagmamaneho ng sasakyang de-motor.

LIKAS NA PAMPANGASIWAAN
Kapag nagmamaneho sa California, 
sumasang-ayon kang pailalim sa iksamen 
ng iyong hininga o dugo, o sa ilalim ng mga 
partikular na pangyayari, iyong ihi kung 
ikaw ay inaresto sa pagmamaneho nang 
nasa ilalim ng impluwensiya ng alkohol, 
droga o isang kombinasyon ng pareho.
Wala Pang 21 – Walang Pagbibigyan 
Para Sa Paggamit Ng Alkohol. Kung 
ikaw ay wala pang 21 taong gulang dapat 
kang sumailalim sa isang preliminaryong 
pagsusuri ng alkohol (PAS) o isa sa ibang 
mga iksameng kemikal kung ikaw ay 
inaresto at ang opisyal na tagapayapa ay 
may dahilan upang maniwala na ikaw ay 
uminom ng alkohol. Kung ang iyong BAC 
ay .01% o mas mataas sa PAS, ang opisyal 
ay maaaring kunin ang iyong lisensiya, 
mag-isyu sa iyo ng pansamantalang 
lisensiya para sa 30 araw, bigyan ka ng 
utos ng pagsuspinde para sa isang taon, 
at saka ipasiya kung ilalabas ka, dadalhin 
ka sa mga awtoridad na pangkabataan, 
o makikipag-ugnayan sa iyong mga 
magulang. Maaari kang humiling ng 
pagdinig na pampangasiwaan ng DMV sa 
loob ng 10 araw.
Kung ang iyong PAS ay nagpapakita ng 
BAC na .05%, ang opisyal ay maaaring 
mag-atas sa iyo na sumailalim sa iksamen 
ng hininga o dugo. May mga kagamitan ng 
PAS na nagbibigay ng rekord na maaaring 
iharap sa hukuman bilang ebidensiya. Ang 
ibang mga kagamitan ng PAS ay hindi 
nagbibigay ng rekord, kaya ang opisyal ay 
maaaring humingi ng iksamen ng hininga o 
dugo pagkatapos ng PAS. May karapatan 
kang kumunsulta sa isang abugado bago 
pumili o kumumpleto ng iksamen.

Kung ang kasunod na iksamen ay 
nagpakita ng BAC na .05% o mas 
mataas, ang opisyal ay mag-iisyu sa iyo 
ng utos ng pagsuspinde, aarestuhin ka 
para sa DUI (VC §23140), at ikukulong 
ka hanggang maaari ka nang ilipat sa 
iyong mga magulang o mga awtoridad na 
pangkabataan. Kung ang iyong BAC ay 
.08% o mas mataas, maaari kang arestuhin 
ng opisyal na tagapayapa. (VC §§23152 
o 23153)
Kung ang opisyal ay makatwirang 
naniniwala na ikaw ay nasa ilalim ng 
pinagsamang impluwensiya ng alkohol at 
droga at ikaw ay sumailalim na sa isang 
PAS at/o iksamen ng hininga, maaari ka pa 
ring atasan na sumailalim sa iksamen ng 
dugo o ihi dahil ang iksamen ng hininga ay 
walang nakitang presensiya ng droga.
Kung tumanggi kang sumailalim sa alinman 
sa mga iksamen, ang iyong pribilehiyong 
magmaneho ay maaaring suspendihin para 
sa pagtanggi. Kahit na magbago ang iyong 
isip sa huli at sumang-ayon sa iksamen, 
ang iyong pribilehiyong magmaneho ay 
maaaring suspendihin para sa parehong 
dahilan, bagaman ang parehong aksyon 
ay magkasabay na gagawin.

MGA NAPATUNAYANG 
PAGKAKASALA NA DUI 
SA HUKUMAN
Kung ikaw ay napatunayang nagkasala 
ng pagmamaneho na may sobrang BAC 
o habang nasa ilalim ng impluwensiya ng 
alkohol o droga o pareho (DUI), maaari 
kang sentensiyahan ng hanggang anim 
na buwan sa kulungan at magbayad ng 
multa na nasa pagitan ng $390 at $1000 
(at mga tatlong ulit ng multa sa pagtasa 
ng multa) sa unang pagkakataon na ikaw 
ay napatunayang nagkasala. Ang iyong 
sasakyan ay maaaring kumpiskahin at 
magbabayad ka para sa garahe.

Sa unang napatunayang pagkakasala 
sususpindihin ng hukuman ang iyong 
pribilehiyong magmaneho ng anim na 
buwan at aatasan ka na kumpletuhin ang 
programang DUI bago ka muling bigyan 
ng lisensiya. Ang tagal ng programa ay 
maaaring iba-iba. Kung ang iyong BAC 
ay .15% o mas mataas at may rekord ka 
ng mga paglabag sa ibang mga dahilan o 
tumanggi kang sumailalim sa iksameng 
kemikal, ang hukuman ay maaaring 
mag-utos sa iyo na kumpletuhin ang 
siyam-na-buwan o mas matagal na 
programa. Maaari ka ring atasan na 
magkabit ng ignition interlock device 
(IID) sa iyong sasakyan. Ang isang IID 
ay pumipigil sa iyo na paandarin ang 
iyong sasakyan kung may alkohol ka sa 
iyong hininga. Kung may nasaktan bunga 
ng iyong pagmamaneho, ang panahon ng 
pagsuspinde ay isang taon.
Sa mga kaso na may seryosong nasugatan 
o namatay, maaari kang parusahan sa ilalim 
ng “Batas na Tatlong Tama” ng California. 
Maaari ka ring humarap sa isang hablang 
sibil. Lahat ng pagkakasalang DUI ay 
mananatili sa mga rekord ng DMV ng 
sampung taon at ang mga hukuman ay 
maaaring magpataw na mas mahigpit na 
parusa para sa mga kasunod na paglabag 
sa panahong ito.
Ang BAC na mas mababa sa limitasyon ng 
batas ay hindi nangangahulugan na ligtas 
na magmaneho. Halos lahat ng tsuper ay 
nagpapakita ng mga epekto ng alkohol 
sa mga antas na mas mababa sa legal 
na takda. Ang kahinaan na ipinapakita 
mo sa oras na pinatigil ka ay maaaring 
sapat upang patunayan na nagkasala 
ka ng pagmamaneho na nasa ilalim ng 
impluwensiya nang walang pagsukat 
ng BAC.

Mga Tsuper na 21 at Mas 
Matanda—Mga Programang DUI at 
Mga Lisensiyang May Kabawalan.
Ang pagkumpleto ng programang DUI 
ay iniaatas para sa lahat ng napatunayang 
nagkasala ng DUI.
Pangkaraniwan, kung ikaw ay higit sa 
21 taong gulang at nakaenrol sa isang 
programang DUI, nagharap ng California 
Insurance Proof Certificate (SR 22),
nagbayad para sa kabawalan at muling 
pag-isyu, ang DMV ay mag-iiyu sa iyo 
ng may-kabawalang lisensiya ng tsuper 
na nagpapahintulot sa iyo na magmaneho 
patungo/mula sa trabaho at sa panahon ng 
pagtatrabaho (maliban kung ikaw ay may 
pangkomersiyong lisensiya ng tsuper) 
at patungo/mula sa programang DUI. 
Gayunman, kung ituturing ka na panganib 
sa “kaligtasan ng trapiko” o “panganib 
sa pampublikong kaligtasan” kung 
pahihintulutang magmaneho, ang hukuman 
ay maaaring mag-utos sa DMV na huwag 
kang bigyan ng may-kabawalang lisensiya 
sa pagmamaneho. Ang ibang mga aksyon 
laban sa iyo ay maaari ring magbawal ng 
pag-isyu ng may-kabawalang lisensiya.
Ang ikalawa at kasunod na napatunayang 
pagkakasalang DUI ay nagreresulta sa mas 
matataas na parusa, kabilang ang dalawang-
taon na pagsuspinde o pagpapalang-bisa na 
hanggang apat na taon. Pagkatapos mong 
makumpleto ang itinakdang panahon ng 
iyong pagsuspinde/pagpapawalang-bisa at 
nagpatala, o kumumpleto ng isang bahagi 
ng, isang programang DUI, maaari kang 
kumuha ng may-kabawalang lisensiya 
upang magmaneho saanman kailangan 
kung ikaw ay:
• nagkabit ng IID sa iyong sasakyan.
• sumang-ayon na huwag magmaneho ng 

anumang sasakyan nang walang IID.
• sumang-ayon na kumpletuhin ang 

itinagubilin na programang DUI.

ANG HALAGA NG ISANG PAG-INOM

Kung ikaw ay umiinom at nagmamaneho naririto ang mga maaari mong 
bayaran para sa isang DUI:

Paghila ng sasakyan  ----------------------------------------------------------------------- $150
Garahe  ----------------------------------------------------------------------------$50 kada araw
Bayad sa Pagtatala, pagkuha ng tatak ng daliri, at retrato ----------------------------- $156
Bayad sa muling pag-isyu ng lisensiya ng tsuper -------------------------------------- $125
Pagtaas ng seguro sa kotse -------------------------------------------------- $1000 kada taon

(3-taon na sapilitang iniaatas na seguro)
Multa sa ika-1 pagkakasalang DUI ------------------------------------------------------$1588
Pagsusuri para sa sistema ng hukuman -------------------------------------------------- $816
Bayad para sa serbisyo sa komunidad --------------------------------------------------- $150
Pondo sa mga bitima ng DUI ------------------------------------------------------------- $100
Pondo sa edukasyon ukol sa pag-abuso ng alkohol --------------------------------------$50
Mga klase tungkol sa DUI  ---------------------------------------------------------------- $550
Mga sesyon tungkol sa Epekto sa mga Biktima ng DUI --------------------------------$20
Singil na pagbabayad sa oras ----------------------------------------------------------------$35
Pampublikong transportasyon para sa isang taon ------------------- $500 hanggang $800

Pinakamababang kabuuan ng bayad, multa at mga pagtasa ----------------- $8240*

* Kung gagamit ka ng abugado, ang unang pagkonsulta ay maaaring umabot ng $750 
hanggang $1,000

WALANG LIGTAS NA PARAAN UPANG MAGMANEHO HABANG NASA IMPLUWENSIYA. 
KAHIT NA ISANG PAG-INOM AY MAAARI KANG GAWIN NA DI-LIGTAS NA TSUPER.

___________________________________________________

Pinagkunan: Opisina ng Kaligtasan sa Trapiko ng California (California Office of Traffic Safety), Pambansang Pangasiwaan
ng Kaligtasan sa Trapiko ng Haywey (National Highway Traffic Safety Administration), The Century Council



- 69 -

������

�
�
�
�
�
�
�
�
�
��
�
�
�
�
�
�
�
�
��
�
�
��
�
�
��
�
�
�
�
��
�
��
�
�
��
�
��
�
�
�
�
�
�
�
��
�
��
�
�
�
�
��
�
�
�
�
��
�
��
�
�
�
�
�
�
�
�
�
��
�
��
�
�
�
�
�
�
��
�
��
�
�
�
��
�
�
�
�
�
�
��
�
�
�
�
�
�
�
��
�
��
�
�
�
�
�
�
��
�
��
�
�
�
�
�
�
�
��
�
��
�
�
��
�
�
�
�
�
�
�
�
�
�
��
�
�
�
�
�
�
�
�
�
��
�
�
��
�
�
��
�
�
�
�
��
�
��
�
�
��
�
��
�
�
�
�

�
�
�
�
�
��
�
�
��
�
�
�
�
�
��
�
��
��
�
�
��
�
��
�
�
��
�
�
��
�
�
�
�
�
�
�
� �
�
��
�
�
��
�
�
�
�
�
�
�
�
�
��
�
�
��
�
�
�
�
��
�
�
�
�
�
��
�
��
�
�
��
�
�
�
�
�
�
�
��
�
�
�
��
�
��
�
�
�
�
�
��
�
�
�
�
��
�
�
��
�
�
�
�
�
��
�
�
��
�
�
��
�
�
�
�
�
�
��
�
��
�
�
�
��
�
��
�
�
�
�
�
�
�
��
�
�
�
�
�
�
��
�
�
�
��
�
��
�
�
��
�
��
�
�
�
�
�
�
�

�
�
�
�
�
�
�
�
�
��
�
�
�
�
�
�
�
�
�
��
�
��
�
�
��
�
�
�
��
�
�
��
�
�
�
�
�

�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
��
�
�
�

�
��
�
�
�

�
��
�
�
�

�
�
�
�
�
�
�
�
�

�
�
�
��
�
�
�
��
�
��
�
�
�

�
�
�
�
�
�
��
�
��
�
�
�
�

�
�
�
�
�
�
�
��
�
��
�
�
�
�

�
�
�
�
�
�
�
��
�
��
�
�
�
�

�
�
�
�
�
�
�
��
�
��
�
�
�
�

�
�
�
�
�
�
�
��
�
��
�
�
�
�

�
�
�
�
�
�
�
��
�
��
�
�
�
�

�
�
�
��
�
�
�
�
��
�
��
�
�
�
�
��
�

�
�
�
�
�
�
�
�

�
�
�
�
�
�
�
�

�
�
�
�
�
�
�
�

�
�
�
�
�
�
�
�

�
�
�
�
�
�
�
�

�
�
�
�
�
�
�
�

�
�
�
�
�
�
�
�

�
�
�
�
�
�

�
�
�
�
�
�

�
�
�
�
�
�

�
�
�
�
�
�

�
�
�
�
�
�

�
�
�
�
�
�

�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
��

�
��

�
�
�
�
��

�
�
��

�
�
�
�
�
�
�
�
�
�
��

�
��
�
�
�
�
�
��

�
��
�
�
�
�
�
�
�
�
�
�
�
��

�
��

�
�
�
�
�
�
��

�
�
�
��

�
�
��

�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
��
�
�
�
�
�
�
��
�
��
�
��
�
�
�
��
�
�
�
��
�
��
�
�
�
�
��
�
�
�
�
�
�
�
�
��
�
�
�
�
��
�
�
�
�
��
�
�
�
�
�
�
��
�
�
�
��
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
��
�
�
�
�
�
�
�
�
��
�
�
��
�
�
��
�
�
�
�
��
�
��
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
��
�
�
�
�
�
��
�
�
�
�
�
�
�
�
�
�
��
�
�
�
�
�
�
��
�
�
��
�
�
�
�
�
�
��
�
��
�
�
�
�
��
�
�
�
�
�
��
�
��
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
��
�
�
�
��
�
�
�
�
��
�
��
�
�
�
�
�
�
�
�
��
�
��
�
��
�
�
�
�
��
�
��
�
�
��
�
�
�
�
�
��
�
�
�
��
�
�
��
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
��
�
�
�
�
�
�
�
�
�
�
�
�
��
�
��
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
��
�
��
�
�
��
�
�
��
�
��
�
�
�
��
��
�
�
�
�
��
�
�
�
�
��
��
�
�
�
�
��
�
�
�
��
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
�
�
�
�
�
�
��
�
�
�
�
�
��
�
��
��
�
�
�
�
��
�
�
��
�
�
�
�
�
�
�
�
�
��
�
�
��
�
�
��
�
�
�
�
��
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
��
�
��
�
�
��
�
�
�
�
��
�
�
�
�
�
�
�
��
�
�
��
�
�
�
�
�
��
�
�
�
�
�
�
�
�
��
�
��
��

�
�
��
�
��
�
�
�
��
�

�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�
�

�
�
�
�
�
�
�
�
�
�
��
�
�
�
�
�
��
�
�
�
��
�
��
�
�
��
�
�
�
�
�
��
�
��
�
�
�
��
��
�
��
�
�
�
��
�
��
�
��
�
�
�
�
�

�
�

�
�

�
�

�
�

�
�
�
�
�
�
�
�
�

�
�
�
�
�
�
�
�

�
�
�
�
�
�
�
�

�
�
�
�
�
�
�
�
�
�
�
�
�
�
�
�
�
�
�
�
�
�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�

�
�



- 70 -

• nagharap ng SR 22.
• nagbayad para sa muling pag-isyu 

at kabawalan.

MGA AKSIYON LABAN SA LISENSIYA 
NG MAY SAPAT NA GULANG
Kung ikaw ay pinatigil ng isang pulis 
at binigyan ng sitasyon dahil sa isang 
paglabag sa batas ng trapiko, pipirma 
ka ng isang pangako na haharap sa 
hukumang pantrapiko. Kapag nagpunta 
ka sa hukuman, maaari kang umamin o 
hindi umamin, o maaari kang mag-forfeit 
(magbayad) ng piyansa. Ang pagbabayad 
ng piyansa ay katulad ng pag-amin 
sa pagkakasala.
Kung ipinagwalang-bahala mo ang tiket na 
pantrapiko at hindi tinupad ang pangako 
na humarap sa hukuman, ang kabiguang 
humarap (failure to appear[FTA]) ay 
ilalagay sa iyong rekord sa pagmamaneho. 
Kapag hindi ka nagbayad ng multa (fail to 
pay a fine [FTP]), ipagbibigay-alam ito ng
hukuman sa DMV at ito ay lilitaw din sa 
iyong rekord sa pagmamaneho. Kahit isang 
FTA o FTP ay maaaring maging dahilan 
upang suspindihin ng kagawaran ang iyong 
lisensiya. Sa pagtatapos ng pagsuspinde 
ay magbabayad ka ng $55 para sa muling 
pag-isyu ng lisensiya.
Tuwing ikaw ay mapapatunayang lumabag 
sa batas ng trapiko na ukol sa pagpapatakbo, 
ipinagbibigay-alam ito ng hukuman sa 
DMV at ang pagkakasala ay ilalagay sa 
iyong rekord ng lisensiya ng tsuper. Ang 
mga pagkakasalang iniulat ng ibang mga 
estado ay idinaragdag din sa iyong rekord 
ng tsuper.

MGA PUNTOS SA REKORD 
NG TSUPER
Ang DMV ay nag-iingat ng isang 
pampublikong rekord ng lahat ng iyong 
mga pagkakasala at aksidente sa trapiko. 
Ang bawat pangyayari ay mananatili sa 
iyong rekord hanggang 36 buwan o mas 
matagal, depende sa uri ng pagkakasala.

Ikaw ay maaaring ituring na pabayang 
tagapagpatakbo ng isang sasakyang 
de-motor kapag ang iyong rekord sa 
pagmamaneho ay nagpapakita ng alinman 
sa mga sumusunod na kabuuan ng 
“bilang ng puntos” anuman ang klase ng 
iyong lisensiya:
4 na puntos sa 12 na buwan
6 na puntos sa 24 na buwan
8 na puntos sa 36 na buwan
Mga halimbawa ng isang puntos 
na paglabag:
• Isang napatunayang pagkakasala 

sa trapiko.
• I s ang  aks iden teng  ikaw ang 

may kasalanan.
Mga halimbawa ng dalawang puntos 
na paglabag:
• Walang-ingat na pagmamaneho o 

pagbangga at pagtakbo
• Pagmamaneho na nasa ilalim ng 

impluwensiya ng alkohol/droga
• Pagmamaneho habang suspendido o 

walang-saysay ang lisensiya
Kapag nagkaroon ka ng maraming 
“puntos,” aalisin ang iyong lisensiya ng 
tsuper. Ang isang paglabag na tinanggap 
sa isang sasakyang pangkomersiyo ay 
nagtataglay ng isa at kalahating ulit ng 
puntos na normal na ipinapataw.

MGA AKSIYON LABAN SA 
PANSAMANTALANG LISENSIYA
Ang mga tinedyer bilang isang grupo ay 
nakakaranas ng aksidente na doble ng 
nararanasan ng mga tsuper na may sapat na 
gulang, habang nagmamaneho ng kalahati 
lamang ng dami ng milya. Ginagawa nito 
ang antas ng aksidente ng tinedyer kada 
milya na apat na ulit na kasindami ng mga 
tsuper na may sapat na gulang.
Ang mga pag-aaral ay nagpapakita na ang 
isang pangkaraniwang dahilan ng mga 
pagkamatay sa trapiko sa mga bagong 
tsuper ay ang kombinasyon ng kanilang 

kakulangan ng karanasan, ang kawalan 
ng pamilyaridad sa kanilang kotse, at 
ang kanilang pangangailangang itulak 
ang mga sarili at ang kanilang sasakyan 
sa limitasyon.

Ang Mga Paglabag Sa Trapiko Ay 
Nagpaparami Ng Aksidente
Halos kalahati ng mga bagong tsuper na 15 o 
19 ay napatunayang lumabag sa trapiko sa 
kanilang unang taon ng pagmamaneho.
Ang matuling pagpapatakbo (na madalas 
na nagbubunga ng pagkawala ng kontrol 
sa kotse) ay ang pinakaraniwang paglabag 
ng mga tsuper na tinedyer. Mga 50% ng 
lahat ng kanilang napatunayang paglabag 
sa trapiko ay pagpapatakbo ng matulin.
Kapag lumabag ka sa mga batas ng 
trapiko, itinataas mo ang panganib na ikaw 
ay maaksidente.

Mga Pagkamatay Sa Trapiko Ng 
Mga Tinedyer
Ang mga tsuper na 15 hanggang 19 na 
taong gulang ay may napakataas na antas 
ng aksidente, pinsala, at pagkakasala sa 
trapiko. Ang mga aksidente sa trapiko 
ay pangunahing sanhi ng pagkamatay ng 
mga tinedyer. Kung ikaw ay wala pang 
18 taong gulang, ang iyong panganib na 
mamatay sa aksidente ay mga 21/2 ulit 
ng sa “pangkaraniwang” tsuper. Ang 
panganib na mapinsala ka sa isang 
aksidente ay tatlong ulit na mas mataas 
kaysa pangkaraniwang tsuper.

Pagpapanatili Ng Iyong 
Pansamantalang Lisensiya
Mahigpit na babantayan ng DMV ang 
iyong rekord sa pagmamaneho at gagawa 
ng mga hakbang batay sa mga aksidente o 
paglabag gaya ng mga sumusunod:

• Kung tumanggap ka ng isang tiket 
na pantrapiko, pero hindi humarap 
sa hukuman sususpindihin ng DMV 
ang iyong pribilehiyong magmaneho 
hanggang sa humarap ka sa hukuman.

• Kung tumanggap ka ng isang tiket 
pantrapiko at hindi nagbayad ng multa, 
sususpindihin ng DMV ang iyong 
pribilehiyong magmaneho hanggang sa 
magbayad ka ng multa.

• Kung ikaw ay may isang aksidente 
na ikaw ang “may kasalanan” o 
napatunayang lumabag sa batas ng 
trapiko sa loob ng 12 buwan, ang 
DMV ay magpapadala sa iyo ng liham 
ng babala.

• Pagkaraan ng ikalawang “may 
kasalanang” aksidente o napatunayang 
pagkakasala (o kombinasyon ng 
dalawa) sa loob ng 12 buwan, hindi ka 
makakapagmaneho ng 30 araw maliban 
kung may kasama kang magulang o ibang 
lisensiyadong may sapat na gulang na 
hindi kukulangin sa 25 taong gulang.

• Pagkatapos ng isang ikatlong “may 
kasalanang” aksidente o napatunayang 
pagkakasala (o anumang kombinasyon) 
sa loob ng 12 buwan, ikaw ay 
sususpindihin ng anim na buwan at 
ilalagay sa probasyon ng isang taon.

• Kung ikaw ay may karagdagang 
“may kasalanang” aksidente o puntos 
na mga napatunayang pagkakasala 
habang ang iyong pribilehiyo sa 
pagmamaneho ay nasa probasyon, 
ikaw ay sususpindihing muli. (Ang mga 
paglabag sa batas ng trapiko na nilutas 
sa Hukumang Pangkabataan ay iniuulat 
din sa DMV.)

• Kung ikaw ay napatunayang nagkasala ng 
paggamit ng alkohol o isang kinokontrol 
na substansiya at nasa pagitan ng mga 
edad na 13 at 21, sasabihin ng hukuman 
sa DMV na suspindihin ka ng isang taon. 

Kung wala ka pang lisensiya ng tsuper, 
ang hukuman ay magsasabi sa DMV 
na papaghintayin ka ng isang taon pa 
bago ka mag-aplay para sa lisensiya. 
Maaari ka ring atasan na pumunta sa 
isang programa sa DUI.

Anumang kabawalan, pagsuspinde o 
probasyon ay magpapatuloy hanggang 
sa makalampas ng iyong ika-18 kaarawan 
para sa buong takdang-panahon.
Ang iba, mas mabigat na mga aksiyon 
ay maaaring gawin kung binibigyang-
katwiran ito ng iyong rekord sa 
pagmamaneho. Tandaan, kapag sinuspinde 
o pinawalang-bisa ang iyong pribilehiyo 
sa pagmamaneho, hindi ka maaaring 
magmaneho sa California sa pamamagitan 
ng anumang lisensiya o permiso.

Bandalismo—Lahat Ng Edad
Ang bandalismo ay pagdungis sa ari-arian 
sa pamamagitan ng pintura o anumang 
ibang likido o sa pamamagitan ng 
pagkaskas o pagsusulat sa ibabaw. Ang 
hukuman ay magsususpinde, maglalagay 
ng kabawalan, o mag-aantala ng isang 
taon sa pribilehiyong magmaneho ng 
isang menor na 13 taong gulang o 
mas matanda.
Isang taon ding sususpindihin ang mga 
lisensiya ng mga tsuper na may sapat na 
gulang kung napatunayang nagkasala ng 
mga katulad na bandalismo.

Mga Paligsahan Ng Tulin
Kung nagmamaneho ka ng sasakyan at 
sumali sa paligsahan ng tulin na naging 
sanhi ng pinsala sa katawan ng iba, ikaw ay 
maaaring makulong ng 30 araw hanggang 
anim na buwan.

Pag-iwas sa Opisyal 
na Tagapayapa
Sinumang tao na sadyang tumakas o 
nagtangkang umiwas sa isang opisyal na 
tagapayapa sa pagganap sa kanyang mga 
tungkulin ay nagkasala ng misdemeanor 
na pinarurusahan ng pagkabilanggo sa 
isang kulungan ng county ng hindi hihigit 
sa isang taon. (VC §2800.1)
Kung ang isang tao ay napatunayang 
naging sanhi ng seryosong pinsala ng 
katawan habang hinahabol ng pulis 
(VC §2800.3[a]), siya ay maaaring:
• mabilanggo sa bilangguan ng estado ng 

tatlo, lima, o pitong taon o sa kulungan ng 
county ng hindi hihigit sa isang taon

• isang multa na hindi kukulangin sa 
$2,000 o higit sa $10,000

• pareho ng multa at pagkabilanggong ito
Kung ang isang tao ay napatunayang 
nakapatay habang hinahabol ng pulis 
(VC §2800.3[b]), siya ay maaaring 
mabilanggo sa bilangguan ng estado ng 
apat, anim, o sampung taon.

Lakwatsero—Mga Taong Edad 13 
Hanggang 18
Ang hukuman ay magsususpinde, 
maglalagay ng kabawalan, mag-aantala, 
o magpapawalang-saysay sa iyong 
pribilehiyong magmaneho sa loob ng isang 
taon kung ikaw ay napatunayang nagkasala 
ng pagiging lakwatsero sa paaralan.

Pagdadala ng Baril
Ang hukuman ay:
• Magsususpinde o magpapawalang-

saysay sa pribilehiyong magmaneho 
ng sinumang menor na napatunayang 
nagdadala ng naitatagong baril o 
bala o

• Magpapataw ng mga parusa sa lisensiya 
ng tsuper ng mga menor na napatunayang 
nagkasala ng mga misdemeanor na may 
kinalaman sa mga baril.

MGA PAGPAPAWALANG-SAYSAY 
SA TULONG NG PAARALAN NG 
LUMABAG SA TRAPIKO
Kapag ang isang tsuper ay binigyan ng 
sitasyon para sa isang paglabag sa trapiko, 
ang hukom ay maaaring mag-alok sa 
tsuper ng pagkakataong dumalo sa isang 
Paaralan ng Lumabag sa Trapiko. Maaaring 
lumahok ang mga tsuper nang minsan 
sa alinmang 18 buwan upang pawalang-
saysay ang sitasyon sa kanilang rekord sa 
pagmamaneho sa ganitong paraan.

PAGSUSPINDE O PAGPAPAWALANG-
BISA NG DMV
Kapag tumanggap ka ng napakaraming 
puntos ng kapabayaan bilang tsuper, isang 
taon kang ilalagay ng DMV sa probasyon 
(na kabilang ang anim na buwang 
pagsuspinde) o pawawalang-saysay ng 
iyong pribilehiyong magmaneho. (Tingnan 
ang pahina 70.) Ang pagsuspinde o 
pagpapawalang-saysay ay magsasabi sa iyo 
na may karapatan ka sa isang pagdinig.
Sa katapusan ng pagsuspinde o 
pagpapawalang-saysay, maaari kang 
mag-aplay para sa bagong lisensiya at 
dapat kang magpakita ng katunayan ng 
pinansiyal na pananagutan.
Pawawalang-saysay ng DMV ang iyong 
lisensiya kung mapatunayang nagkasala 
ka ng pagbangga-at-pagtakbo o walang-
ingat na pagmamaneho na nagbunga 
ng pinsala.

PAGSUSPINDE NG HUKOM
Maaaring suspindihin ng isang hukom 
ang lisensiya ng sinumang napatunayang 
nagkasala ng:
• Paglabag sa mga batas sa tulin o walang-

ingat na pagmamaneho.
• Pagmamaneho sa ilalim ng impluwensiya 

ng alkohol o droga.
• Pagbangga-at-pagtakbo na pagmamaneho.
• Pagkilos nang mahalay at prostitusyon 

sa isang sasakyan sa loob ng 1000 
talampakan ng isang tahanan.

• Pag-atake sa isang tsuper, pasahero, 
namimisikleta, o naglalakad kapag 
ang pagkakasala ay nangyari sa isang 
haywey (poot sa daan).

• Hindi pagtigil gaya ng iniaatas sa isang 
tawirang riles ng tren.

• F e l o n y  o  m i s d e m e a n o r  n a 
pagkakasalang walang-ingat na  
pag layo  sa  i sang  op i sya l  na 
tagapagpatupad ng batas.

Anuman ang puntos, maraming seryosong 
pagkakasala kung saan ang isang sasakyan 
ay ginagamit ay pinarurusahan ng 
mabibigat na parusa tulad ng mga multa 
at/o pagkabilanggo.

KALUSUGAN AT 
KALIGTASAN

KALIGTASAN PARA SA 
MATANDANG TSUPER
Sa pangkalahatan, ang matatandang 
tsuper, lalo na ang higit sa edad na 70, 
ay may pagbangga kada milya na mas 
marami kaysa ibang grupo maliban sa mga 
tinedyer at mga kabataang may sapat na 
gulang. Gayon din, mas mahirap para sa 
matatandang tsuper na gumaling sa mga 
pinsalang tinamo sa isang banggaan. Kung 
ikaw ay nag-aalala sa isang matandang 
tsuper, tingnan ang “Pag-uulat Tungkol 
sa Di-Ligtas na Tsuper.” 

Mga Problema sa Kalusugan 
na Nakakaapekto sa 
Matatandang Tsuper
Ang mga problema sa kalusugan sa 
matatanda ay nagiging sanhi ng mas 
mabagal na oras ng reaksiyon, nabawasang 
paningin at pandinig, mahinang paggalaw 
ng katawan, at mas mabagal na paggawa 
ng desisyon. Ang mga kondisyon ng 
kalusugan na tulad ng glaucoma, arthritis, 
atake, Alzheimer’s disease, atbp. ay dapat 
isaalang-alang sa paggawa ng mga desisyon 
tungkol sa pagmamaneho. Sa mga kaso 
kung saan ang pagmamaneho ng isang tao 
ay dapat takdaan, ang DMV ay maaaring 
mag-isyu na isang may-kondisyong 
lisensiya sa halip na pawalang-saysay ang 
pribelihiyong magmaneho ng isang tao.

Mga Payo Para Sa Ligtas Na 
Pagmamaneho
Alamin ang mga pagbabago sa iyong 
kakayahang magmaneho at sa matatandang 
miyembro ng iyong pamilya o mga 
kaibigan. Narito ang ilang bagay na 
magagawa mo:
• Huwag magmamaneho sa gabi, sa 

takipsilim, o sa masamang klima.
• Gumamit ng kutson sa upuan o kausapin 

ang tagabenta ng iyong sasakyan 
tungkol sa pagpapalawig para sa mga 

preno at pedal o ibang mga pagbabago 
sa sasakyan.

• Siguraduhin ang iyong mga panangga sa 
hangin at mga ilaw sa unahan ay malinis 
upang matulungan kang bawasan ang 
nakasisilaw na liwanag.

• Siguraduhin na ang iyong mga salamin 
sa mata ay bago o tama ang grado.

• Kausapin ang iyong doktor para sa mga 
rekomendasyon upang matulungan kang 
magmaneho nang ligtas.

• Kumuha ng klase sa Programang 
Matandang Tsuper. (Tingnan ang 
pahina 78.) Para sa listahan ng mga 
inaprobahang programa, pumunta 
online sa www.dmv.ca.gov.

• Dumalo sa isang programang pagsusuri 
o pagbabagong-tatag ng tsuper.

• H u w a g  i i n o m  n g  a l k o h o l  o 
magmamaneho dahil ang iyong katawan 
ay maaaring mas maramdamin sa mga 
epekto ng alkohol, lalo na kapag 
sinamahan ng mga gamot.

• Isaalang-alang ang paggamit ng mga 
panghaliling paraan ng transportasyon. 
Tawagan ang iyong lokal na Ahensiya 
sa Pagtanda para sa isang listahan ng 
mga tagapagkaloob ng transportasyon 
sa iyong lugar.

PAG-UULAT TUNGKOL SA DI-LIGTAS 
NA TSUPER
Kung ikaw ay nag-aalala sa kaligtasan ng 
isang miyembro ng pamilya, kaibigan, o 
ibang tao na hindi na makapagmaneho nang 
ligtas, sumulat sa address sa ibaba. Maaari 
mo ring gamitin ang Paghiling ng Muling 
Iksamen sa Tsuper (Request for Driver 
Reexamination [DS 699]) na matatagpuan 
sa website ng DMV. Ibigay ang pangalan 
ng tao, kapanganakan, numero ng lisensiya 
ng tsuper at kasalukuyang address, at 
ipaliwanag ang naobserbahan mo na 
nagtulak sa iyo upang maniwala na ang tao 

ay di-ligtas na tsuper. Ang liham ay dapat 
pirmahan. Ipadala ang iyong liham sa:

DMV
Driver Safety Actions Unit 
M/S J234
P.O. Box 942890
Sacramento, CA 94290-0001

Ang DMV ay makikipag-ugnayan sa tao 
para sa muling pag-iksamen. Ang isang 
iksamen sa pagmamaneho ay ibibigay sa 
sinumang tao kapag ang isang:
• Doktor ay nag-ulat na ang tao ay 

nawawalan ng malay.
• Opisyal ng Trapiko ay humiling ng 

pagsusuri ng DMV at ang opisyal ay 
naniniwala na ang tsuper ay walang 
kakayahang magpatakbo ng sasakyan 
nang ligtas.

• Miyembro ng pamilya ay gumawa ng 
matapat na ulat sa DMV na naglalahad na 
ang tsuper ay hindi makakapagmaneho 
ng sasakyan nang ligtas.

PANINGIN
Kailangan mo ng mahusay na paningin 
upang makapagmaneho nang ligtas. 
Kung hindi ka makakita nang malinaw, 
hindi ka makakahusga ng mga distansiya 
o makakatukoy ng problema, kaya hindi 
ka makakagawa ng anuman tungkol dito. 
Kailangan mong makakita “mula sa sulok 
ng iyong mata” upang makita ang mga kotse 
patungo sa tabi mo habang ang iyong mga 
mata ay nakatutok sa unahan ng daan.
Maaari kang makakita nang malinaw at 
hindi pa rin magawang humusga ng mga 
distansiya. Kailangan mo ng mabuting 
paghusga ng distansiya upang malaman 
kung gaano ka kalayo sa ibang mga kotse. 
Maraming tao na nakakakita nang malinaw 
sa araw ay nahihirapang makakita sa 
gabi. Ang ilan ay mahina ang paningin sa 
malabong liwanag. Ang iba ay nahihirapan 

sa nakakasilaw na liwanag ng mga ilaw 
sa unahan.
Mahalaga na patingnan ang iyong mata 
taun-taon o tuwing ikalawang taon. Hindi 
mo malalaman ang tungkol sa mahinang 
paningin sa mga nasa tabi o mahinang 
paghusga ng distansiya maliban kung 
patitingnan mo ang iyong mga mata.

PANDINIG
Higit sa alam ng maraming tao ang 
kahalagahan ng pandinig sa pagmamaneho. 
Ang tunog ng mga busina, isang sirena, 
o mga tumitiling gulong ay maaaring 
magbabala sa iyo ng panganib. Kung 
minsan maririnig mo ang isang kotse pero 
hindi mo makikita, lalo na kung ito ay nasa 
iyong bulag na lugar.
Kahit ang mga taong may mabuting 
pandinig ay hindi makakarinig nang 
maayos kung ang radyo, CD, o tape deck 
ay napakalakas. Habang nagmamaneho, 
huwag magsuot ng headset o earplug sa 
parehong tainga.
Ang mga problema sa pandinig, tulad ng 
masamang paningin, ay maaaring dumating 
nang lubhang marahan kaya hindi mo 
mapapansin ang mga ito. Ang mga tsuper 
na alam na sila ay bingi o may kapansanan 
sa pandinig ay makakapag-akma. Maaari 
nilang pag-aralang umasa nang higit sa 
kanilang mga gawi sa pagtingin.

PAGIGING LISTO
Kapag pagod ka, hindi ka gaanong alisto. 
Ang katawan ay likas na naghahangad ng 
tulog sa gabi at karamihan sa mga tsuper 
ay hindi gaanong alisto sa gabi, lalo na 
pagkalampas ng hatinggabi. Maaaring 
hindi mo makita kaagad ang mga panganib 
o hindi ka mabilis na makatugon, kaya ang 
panganib na bumangga ay mas malaki. 
Kung ikaw ay inaantok, ang tanging ligtas 
na gamot ay lumayo sa daan at matulog.

Upang hindi mapagod sa mahabang 
paglalakbay:
• Matulog nang normal sa gabi 

bago magsimula.
• Huwag iinom ng anumang gamot na 

nakakapagpaantok.
• Huwag magmamaneho ng mahahabang 

oras at sikaping huwag magmaneho nang 
gabing-gabi na.

• Palagiang tumigil para magpahinga, 
kahit na hindi ka pagod.

• Panatilihing inililipat ang iyong mga 
mata mula sa isang bahagi ng daan 
patungo sa iba. Tumingin sa mga 
bagay na malapit at malayo, sa kaliwa 
at kanan.

• Subuking ngumuya ng gam o sumabay 
sa kanta sa radyo.

• Buksan ang iyong bintana at hayaang 
tumama ang sariwang hangin sa 
iyong mukha.

Kung ikaw ay laging pagod at nakakatulog 
sa araw, dapat kang magpatingin sa iyong 
doktor para sa isang sakit sa pagtulog.

MGA GAMOT
Tandaan na ang lahat ng gamot, inireseta 
at walang-reseta ay maaaring mapanganib. 
Ang mga walang-resetang gamot na 
iniinom mo para sa mga sipon at alerhiya ay 
makakapagpaantok sa iyo at makakaapekto 
sa iyong kakayahang magmaneho. Kung 
kailangan mong uminom ng gamot 
bago magmaneho, alamin ang mga 
epekto ng gamot mula sa iyong doktor 
o parmasyutiko. Pananagutan mo na 
alamin ang mga epekto ng mga gamot 
na iniinom mo.

Bago ka magpasiyang magmaneho, 
huwag:
• Iinom ng iba-ibang gamot maliban kung 

itinagubilin ng iyong doktor.
• Iinom ng gamot na inireseta sa 

ibang tao.
• Isasabay ang pag-inom ng alkohol sa pag-

inom ng mga gamot. Ito ay para sa mga 
inireseta at walang-resetang gamot.

KALUSUGAN AT MGA DAMDAMIN
Ang iyong personalidad ay nakakaapekto 
sa iyong pagmamaneho. Huwag mong 
hahayaang magambala ng iyong mga 
damdamin ang ligtas na pagmamaneho. 
Gamitin ang lahat ng magagamit mong 
mabuting pagpapasiya, sentido komun, 
pagkamagalang, at sundin ang lahat ng 
inirerekomendang tuntunin sa ligtas 
na pagmamaneho.
Talakayin ang mahinang paningin, mga 
problema sa puso, diabetes, o epilepsiya 
sa iyong doktor at sundin ang kanyang 
payo. Dapat mo ring ipagbigay-alam sa 
DMV ang anumang kondisyon mo na 
maaaring makaapekto sa iyong kakayahan 
na magmaneho nang ligtas.

MGA KONDISYONG DAPAT IULAT NG 
MGA DOKTOR
Ang mga doktor at siruhano ay inaatasan na 
iulat ang mga pasyenteng 14 taong gulang 
o mahigit na nasuring nawawalan ng malay, 
may mga kondisyon ng dementia (sakit sa 
isip), o mga kaugnay na sakit. (Batas sa 
Kalusugan at Kaligtasan §103900)
Bagaman hindi iniaatas ng batas, maaaring 
iulat ng iyong doktor ang anumang ibang 
kondisyon na pinaniniwalaan niya na 
maaaring makaapekto sa iyong kakayahan 
na magmaneho nang ligtas.

SARI-SARI
PROGRAMANG ITINALAGANG 
TSUPER
Ang Programang Itinalagang Tsuper 
( D e s i g n a t e d 
Driver Program) 
ay isang mabisang 
p a g s i s i k a p  n a 
laban sa  DUI. 
Ang  p rog rama 
ay humihimok sa 
isang indibidwal 
na huwag uminom ng mga inuming may 
alkohol sa kanilang paglabas para siya ang 
responsable sa paghahatid nang ligtas sa 
ibang mga miyembro ng grupo.
Para maging isang itinalagang tsuper, ang 
isang indibidwal ay:
• Kailangang hindi kukulangin sa 21 na 

taong gulang at may balidong lisensiya 
ng tsuper.

• Dapat na bahagi ng isang grupo ng 
dalawa o higit na tao at dapat ipakilala 
ang sarili sa tagapagsilbi na siya ang 
itinalagang tsuper.

• Dapat pigilang uminom ng inuming may 
alkohol sa panahon ng paglabas.

• Hindi isang tsuper na kulang 
ang kakayahan.

• Dapat na naiintindihan na nasa 
tagapamahala  ang karapatang 
tumangging magbigay ng serbisyo sa 
sinuman sa anumang oras.

MGA LISENSIYA NG 
DIPLOMATIKONG TSUPER
Ang mga di-residente na nagtataglay 
ng balidong lisensiya ng diplomatikong 
super na inisyu ng Kagawaran ng Estados 
Unidos (U.S. Department of State) ay 
hindi kasama sa kailangang kumuha ng 
lisensiya sa California.

MGA PAARALAN NG PAGMAMANEHO
Kapag nag-aaral magmaneho, dapat kang 
humanap ng kuwalipikadong pagtuturo sa 
mga lehitimong pampubliko o pribadong 
mataas na paaralan o sa mga propesyonal na 
paaralan ng pagmamaneho na lisensiyado 
ng estado.
Ang mga propesyonal na paaralan at 
tagapagturo sa California ay lisensiyado 
ng DMV pagkaraang makatugon sa 
mahihigpit na pamantayan upang maging 
kuwalipikado. Ang mga paaralan ay 
dapat magtaglay ng seguro sa liabilidad, 
magbigay ng piyansa, at magpanatili 
ng mga kumpletong rekord para sa 
pagsusuri ng DMV. Ang mga sasakyan 
ay kailangang suriin taun-taon. Ang mga 
tagapagturo ay dapat pumasa sa isang 
iksamen, nakasulat at pagmamaneho, 
tuwing tatlong taon, o magpakita ng 
katunayan ng patuloy na pag-aaral ng 
kaligtasan sa trapiko. Kung gagamitin mo 
ang mga serbisyo ng isang propesyonal na 
paaralan ng pagmamaneho, tingnan ang 
kard ng identipikasyon ng tagapagturo.

MGA LIBRENG KARD NG ID PARA 
SA MGA KONDISYON NG KATAWAN 
AT ISIPAN
Ang mga tsuper na wala nang kakayahang 
magmaneho nang ligtas dahil sa isang 
kondisyon ng katawan at Isipan (P&M) ay 
maaaring ipagpalit ang kanilang balidong 
lisensiya ng tsuper sa walang-bayad na kard 
ng ID, kung natutugunan ang mga partikular 
na patnubay. Tumawag sa 1-800-777-0133 
para sa karagdagang impormasyon.

KARD NG IDENTIPIKASYON (ID)
Ang DMV ay nag-iisyu ng mga kard ng 
ID sa mga tao anuman ang edad. Upang 
makakuha ng orihinal na kard ng ID, 
dapat kang magpakita ng dokumento ng 
kapanganakan/legal na pamamalagi at 
ibigay ang iyong numero ng seguridad 
sosyal. (Tingnan ang pahina 6.) Para sa 
pagpapalit o pagpapanibago ng kard ng ID, 
magdala ng ID na may retrato. Ang bayad 
para sa REGULAR NA KARD NG ID ay 
$21. Ang kard ay may-bisa hanggang sa 
ikaanim na kaarawan pagkatapos na ito 
ay iisyu.
Kung ikaw ay edad 62 o mahigit, maaari 
kang kumuha ng isang libreng kard ng ID 
ng Matandang Mamamayan na may-bisa 
hanggang 10 taon.
Tingnan ang pahina 3 kung magpapalit ng 
iyong address.

PROGRAMANG MATANDANG TSUPER
Ang Programang Matandang Tsuper 
(Mature Driver Program) ay isang 
walong-oras na kurso mula sa mga 
kompanya ng seguro para sa mga tsuper 
na edad 55 at mas matanda. Ang kurso ay 
tumatalakay sa iba-ibang paksa na nauukol 
sa matandang tsuper.
Ang kompanya ng seguro ay maaaring 
mag-alok ng diskuwento sa mga taong 
nakatapos ng klase at tumanggap ng 
sertipiko ng pagtatapos.

MGA RESPONSIBILIDAD 
NG NAGLALAKAD*
Ibigay ang karapatan-sa-daan sa mga 
sasakyan kapag ikaw ay:
• Tumatawid o naglalakad kung saan 

ang mga intersekyon ay walang 
mga marka.

*Ang mga jogger ay dapat sumunod sa mga tuntunin 
ng naglalakad.

• “Labag sa batas na tumawid” sa kalyeng 
nasa pagitan ng mga interseksyon, 
kung saan walang mga tawiran 
ng naglalakad.

Tandaan: Ang pagkontak sa mata ng tsuper 
ay hindi nangangahulugan na makikita ka 
ng tsuper o ibibigay nito ang karapatan 
sa daan.
Huwag biglang aalis sa gilid ng bangketa 
o ibang ligtas ng lugar at maglalakad o 
tatakbo sa landas ng isang sasakyan na 
sapat ang lapit upang maging mapanganib 
sa iyo. Ito ay totoo kahit na ikaw ay nasa 
tawiran. Ang batas ay nagsasabi na ang 
mga tsuper ay dapat mag-ingat para sa 
kaligtasan ng naglalakad—pero kung 
ang tsuper ay hindi makatigil sa oras 
upang maiwasang mabangga ka, hindi ka 
tutulungan ng batas.
Laging sumunod sa mga senyas na 
pantrapiko. May mga senyas man sa 
mga naglalakad ang interseksyon o 
ang karaniwang mga ilaw ng trapiko, 
dapat mong sundin ang mga tuntunin ng 
naglalakad. (Tingnan ang pahina 19.) Sa 
isang interseksyon kung saan ang trapiko 
ay hindi kinokontrol ng mga senyas, ang 
mga tsuper ay inaatasan na ibigay sa iyo 
ang karapatan sa daan sa loob ng anumang 
tawiran, may marka o walang marka.
Kapag ang isang senyas ay unang naging 
berde o “WALK” para sa iyo, tumingin sa 

kaliwa, kanan, at saka sa kaliwa muli, at 
ibigay ang karapatan-sa- daan sa alinmang 
sasakyan sa interseksyon bago magbago 
ang senyas.
Kung ang senyas ay magsimulang 
kumurap o maging “DON’T WALK,” o 
maging nakataas na kamay pagkaraang 
makarating ka na sa bahagi ng hating 
kalye, maaari kang magpatuloy na 
tumawid sa kalye.
Huwag titigil o aantalahin ang trapiko 
nang hindi kailangan habang tumatawid 
sa isang kalye.
Ang mga nagla lakad  ay  h indi 
pinahihintulutan sa alinmang tulay na may 
bayad o tawiran sa haywey maliban kung 
may bangketa at tanda na nagsasaad na ang 
trapiko ng naglalakad ay ipinahihintulot.
Kung walang bangketa, maglakad na 
nakaharap sa palapit na trapiko (tingnan 
ang larawan). Huwag maglalakad o mag-
jog sa alinmang freeway kung saan ang 
mga tanda ay nagsasabi sa iyo na ang mga 
naglalakad ay hindi puwede.
Sa gabi, gawin ang iyong sarili na mas 
madaling makita sa pamamagitan ng 
pagsusuot ng puting damit at mga materyal 
na kumikinang, o pagdadala ng lente.

PAGIGING KOMPIDENSIYAL NG 
MGA REKORD
Karamihan sa impormasyon sa iyong 
lisensiya ng tsuper ay makukuha ng 
publiko. Ang iyong address na tirahan 
ay maaari lamang tingnan ng mga 
awtorisadong ahensiya. Ang iyong address 
na pangkoreo, kung iba sa iyong tirahan, 
ay mas kaunti ang kabawalan.
Ang mga rekord ng kondisyon ng 
katawan o kaisipan, gayunman, ay 
nananatiling kompidensiyal.

Makakakuha ka ng kopya ng iyong rekord 
sa pagmamaneho sa alinmang opisina ng 
DMV pagkatapos magbayad at magbigay 
ng balidong identipikasyon.

MGA PAYO SA PAGPIGIL NG 
PAGNANAKAW NG SASAKYAN
Kung susundin mo ang mga mungkahi 
sa ibaba, mababawasan mo ang panganib 
na maging biktima ka ng pagnanakaw ng 
kotse. Sa Estados Unidos, isang sasakyan 
ang pangkaraniwang ninanakaw tuwing 
21 minuto. Ang pagnanakaw ng sasakyan 
ay kumukuha sa biktima ng oras at pera 
at ito ay ginagastusan ng lipunan sa 
pamamagitan ng pagtataas ng mga hulog sa 
seguro. Gayon din, ang mga magnanakaw 
ng sasakyan ay madalas na ginagamit ang 
mga ninakaw na sasakyan upang gumawa 
ng ibang mga krimen.
Ang pagnanakaw ng sasakyan ay anong 
nagaganap nang mas madalas kung saan 
ang malalaking grupo ng mga kotse ay 
nakaparada nang matagal, tulad ng mga 
sentrong pamilihan, mga kolehiyo, mga 
ginaganap na palakasan, mga grupo ng 
gusali para sa pelikula, at malalaking grupo 
ng gusaling apartment. Ang pagnanakaw ng 
sasakyan ay maaaring mangyari anumang 
oras—sapalaran, sa magkakaibang araw ng 
linggo at iba-ibang oras ng araw.
Narito ang ilang payo na magagamit mo 
upang makaiwas na maging biktima ng 
pagnanakaw ng sasakyan:
• Huwag iiwan:

- ang iyong sasakyan na umaandar 
at walang tumitingin, kahit upang 
humangos sa tindahan.

- ang mga susi sa ignition o sa sasakyan. 
Huwag iiwan ang mga ito sa loob ng 
isang nakakandadong garahe o mga 
kahong taguan ng susi.

- ang mahahalagang bagay na 
nakahantad, kahit na nakakandado 
ang iyong sasakyan. Itago ang mga 
ito sa lugar na hindi makikita.

- ang mga dokumento ng personal 
na identipikasyon tulad ng titulo 
ng pag-aari o mga kard ng kredito 
sa sasakyan.

• Laging:

- itaas ang iyong mga bintana at 
ikandado ang iyong sasakyan, kahit 
na nakaparada ito sa harapan ng 
iyong bahay.

- p u m a r a d a  s a  m a r a m i n g 
sasakyan, maliwanag na lugar, 
tuwing magagawa.

- iulat kaagad sa pulis ang nanakaw 
na sasakyan.

• Mga mungkahi:

- Magkabit  ng mekanikal  na 
kagamitan na nagkakandado ng 
manibela, column, o mga preno.

- Pag-aralan ang pagbili ng sistema 
ng pagtunton ng pagnanakaw ng 
sasakyan/seguridad, lalo na kung 
nag-aari ka ng isa sa mga madalas 
nakawin na modelo ng sasakyan.

- Kung kailangan mong iwan ang iyong 
susi sa isang valet, tagapaglingkod, 
o mekaniko, iwan ang susi lamang 
ng ignition.

- Kopyahin ang iyong plaka at 
impormasyon tungkol sa sasakyan 
sa isang kard at panatilihin sa iyo ang 
impormasyon. Kakailanganin ng pulis 
ang impormasyong ito, kung ninakaw 
ang iyong kotse.

MAHALAGA: Ang paggamit pareho ng s inturong pankandungan at 
pambalikat ay makakabawas ng mga pinsalang sanhi ng i lang 
aksidente sa trapiko. Dahi l  ang mga sinturong pangkandugan ay 
makakabawas lamang ng mga pinsala sa isang aksidente, ang 
kab iguang  magkab i t  a t  magsuo t  pareho  ng  s in tu rong  
pangkandungan at  pambal ikat  ay  maaar ing  magresu l ta  sa  
seryoso at nakamamatay na pinsala sa ulo,  gulugod, at mga 
bahagi ng t iyan. Ang mga sinturong pambalikat ay maaaring 
ibagay sa karamihan sa mga sasakyan kahit  na ang mga i to ay 
hindi ikinabit  sa pabrika.

Para Sa May Mahusay 
Na Proteksiyon laging 

gamitin ang

SINTURONG PANGKANDUNGAN AT 
PAMBALIKAT

Mga Tandang Nagbibigay ng Babala

Madulas Kapag
Basa

Hating HayweyNagsasanib na
Trapiko

Makipot na
Likuan

Natatapos ang
Landas

Dalawang
Direksyong Trapiko

Katapusan ng
Hating Haywey

Tawiran ng
Naglalakad

Senyas na Pantrapiko
sa Patutunguhan

Dagdag na
Landas

Pagtigil sa
Patutunguhan

Krus na Daan

Pagbibigay-daan
sa Patutunguhan

Interseksyon na
“T”

Kurbada

Palaso ng
Direksyon

Paliku-likong
Daan

Pabalik na
Pagliko

Magsinturon Amerika!
Ang Panalong Kombinasyon

Ito’y isang Mabuting Batas!

HALIMBAWANG IKSAMEN 1

1. Dagdagan ang espasyo sa harapan ng iyong kotse kapag ikaw ay:
Nagmamaneho nang mas mabagal sa nakapaskil na hangganang tulin
Sumusunod sa ibang sasakyan para sa pasahero
Binubuntutan

2. Ang iyong landas ng pagliko ay kinokontrol ng isang berdeng palaso. Alin sa mga
sumusunod na pahayag ang tama?

Lahat ng sasakyan at naglalakad sa interseksyon ay dapat
magbigay-daan sa iyo
Ang mga palapit na sasakyan ay pinatitigil ng mga pulang ilaw
Maaari mong gawin ang iyong pagliko nang hindi titingin sa trapiko

3. Ang dagdag na espasyo sa harapan ng isang malaking trak ay kailangan para sa:
Ibang mga tsuper kapag sumasanib patungo sa freeway
Tsuper ng trak para sa paghinto ng sasakyan
Ibang mga tsuper kapag gusto nilang bagalan ang takbo

4. Madulas ang mga daan pagkaraang magsimulang umulan. Kapag madulas ang
daan dapat mong:

Iwasan ang paggawa ng mabibilis na pagliko at mabibilis na pagtigil
Subukin ang traksiyon ng iyong mga gulong habang paakyat ng burol
Bawasan ang distansiya na tinitinginan mo sa unahan ng iyong sasakyan

5. Ang mga aksidente ay mas madalas na mangyari kapag:
Lahat ng sasakyan ay tumatakbo na halos magkakatulad ang tulin
Ang isang landas ng trapiko ay tumatakbo nang mas mabilis sa ibang
mga landas
Ang isang sasakyan ay tumatakbo nang mas mabilis o mas mabagal sa
daloy ng trapiko

Pumunta online sa www.dmv.ca.gov para sa
mga karagdagang halimbawang iksamen.

MGA SAGOT
1.Binubuntutan.
2.Ang mga palapit na sasakyan ay pinatitigil ng mga pulang ilaw.
3.Tsuper ng trak para sa paghinto ng sasakyan.
4.Iwasan ang paggawa ng mabibilis na pagliko at mabibilis na pagtigil.
5.Ang isang sasakyan ay tumatakbo nang mas mabilis o mas mabagal sa daloy ng trapiko.

